
Rakger

Ar pennadou-skrid a gavor el levr-mafi a zo bet
embannet etre 2018 ha 2020 er gelaouenn sizhuniek Ya!
An hini en deus savet anezho n’eo ket bet ar brezhoneg e
yezh kentan, ha n'eo ket bet er skol kennebeut da zeskin
yezh ar vro. Evel ar braz eus an dud e Breizh breman
en deus ranket lakaat bec’h da zeskifi ha da studian hor
yezh evit adperchennafi anezhi. Bezit eta damantus en
e geqver, lennerien, ha na zisofjit ket ez eo al levr-man
dreist pep tra labour un den a youl-vat mennet da vevan
ha da grouin e brezhoneg, en desped d’ar choumoul du
a blav war hor yezh.

Herve Gouedard

Trugarekaat a ran :

Alan Martel evit e gentelion, gwechall, e Ti ar Vretoned, ¢ Pariz.
Yann-Farich Jacq evit e evezhiadennois talvoudus hag e basianted.
Brieg ar Menn evit e alioi poellek.

Va mignoned eus Kreizenn Abherve, e Sant-Brieg.

Tifenn ha Maxim evit o skoazell teknikel.






Ar foll hervez an dud hag ar fur
hervez Doue

Anavezout mat ur gér — n'eus forzh pehini e vefe —
n'eo ket hepken gouzout diouzh hec’h istor pe chom da
chenaouegifi dirak he savaduriott heverkai. N'eo ket
kennebeut bezai gouest d’en em ziluzian e milendall
ar straedoll hag ar plasennol hep skoazell un hefcher
bennak. An tiez, ar c’hroashentol, ar plasennou, ar
panellot, n'eus anezho e gwirionez nemet kinkladuriot
kemm-digemm un arvest nevesaet bemdez : hini buhez
Yann Gériad en e liesseurted. E gwirionez, ne c’heller
lavaret ec’h anavezer mat ur gér nemet pa vezer troad-
ouzh-troad gant ar boblafis. Darempredifi bemdez paour
ha pinvidik, kozh ha yaouank, lart ha treut, bihan ha
bras, kamm ha tort, fur ha foll, eno eman ar gwir zalc’h.
Ha peogwir eman ar gaoz just a-walc’h gant ar re foll,
se a zegas koun din eus ar pezh a skrive Ernest Renan
diwar o fenn en e gaer a levr, Envorennon bugaleaj ha
yaouankiz, bet savet gantan da guzh-heol e vuhez. El
levr-se e tezrevell Renan doare ar vuhez e Landreger, e
gér chenidik, e-tro ar bloavezhiou 1820-1830, ha sed a
skriv a-zivout ar re a oa berrboellet o fenn : « Kalz tud foll
a veze ordin e straedoir Landreger [...] Ar folled dizrouk-se,
0 tiskouez kement stumm a zo eus an diskiantegezh, a oa

unan eus an elfennon naturel a yae d'ober buhez pemdeziek
ar gér. An dud a lavare “hor folled”, evel ma lavarer “nostra
campagna” e Venezia. Bez’ e oa anezho e seizh korn ar gér,
saludin a raent an dud, ha dont a rae ganto a bep seurt
tezennou kras a zegemeremp gant ur mouschoarzh. O
charet a raed, ha rentan a raent zoken servijoir dan dud. »

Ma ! Techet a-walch e vefen da gredin, goude
evezhiaf pizh, n'eus ket bet kalz a chefichamant abaoe
ar bloavezhiot 1830, rak kalz diskianted a gaver bre-
maf choazh e straedott Sant-Brieg, peurgetket, pe, da
nebeutaf, tud hag a ra traou a vefer douget da varn evel
follentezio. Nemet, ret mat eo anzav, n’int ket brudet
mat breman, evito da vezaf dindan vezekadur, peurvuiaf,
ha skafvaet o follentez gant ar gamizolenn gimiek. Ya, a
bep seurt istrogelled a gaver e kér, hag Armelle a zo unan
anezho. Anavezet eo gant an holl evit bout brizhfoll. Ur
vaouezig tev eo, doare ur varvasenn anezhi un tamm
bihan, ha diaes reif un oad dezhi. Er-maez e vez atav,
glav-heol, ha neb a glaskfe anezhi a zo sur d’he c’havout
en he c’hoazez war ur skaof, dindan bolzad deliou ur
wezenn faou distro, e liorzh-kér al lez-varn, damdost d’ar
Chreiz-kér. Kas a ra hec’h amzer o lenn, hec’h-unan-penn,
ha diouzh he gwelet, gant un taol-lagad diwar-c’horre, e
vefer techet da gemer anezhi evit ur vaouez ordinal.

Nemet, hag aze e trenk ar soubenn, e lenn a vouezh
uhel, ha, mar goulennit ganti perak, e responto deoc’h
dre chuchumuchu, goude krizan he zal ha kaset war he
zro sellot disfizius-meurbet, e lenn « evit an aeled. Rak,
va den mat, aeled a zo dre holl, aman, nemet ne weler ket
anezho. Kavout a reont hir o amzer avat, ha setu perak e

lennan a vouezh uhel, dezho da gaout un tamm diduell
bennak ». Aet e oan em choazez en he c’hichen an deiz-
se, ha sed ar pezh em boa klevet diganti : ganet e oa bet
e Sant-Brieg un tri-ugent vloaz bennak a zo, ha, goude
bezan darempredet lise ar gér ha tapet ar vachelouriezh,
e oa aet war ar studi e Skol-veur ar vezegiezh, e Roazhon.
War he deus lavaret din, he dije graet berzh betek an
trede bloavezh. « Goude ez on bet kaset d’ar Goulag,
evit abegou politikel, anat deoc’h. Eno, er folldi, e oa a
bep seurt tud o youc’hal evel pennou diskianted. Me,
ne oan ket foll pa oan bet kaset di... Abegou politikel
hepken, hogen darbet e voe din egarii ha pennfollin
evel un diskiantez... Hogen ne glemman ket : a-drugarez
dam chomadenn gentan er Goulag eo em eus graet
anaoudegezh gant an aeled, hag abaoe e lennan evito... »
An dud a anavez anezhi abaoe pell o deus kadarnaet e
oa bet war ar studi mezeg, hag e oa bet kaset da di an
diskianted, e Dinan, goude ur barrad follentez kentan.
23 bloaz e oa d’ar choulz-se, ha biskoazh abaoe n’he deus
gallet adstagan gant ur vuhez reizh.

O pellaat diouti an deiz-se e teuas sonj din en-dro
eus Paul Léautaud (1872-1956), ar skrivagner gall,
brudet e anv abalamour m’en deus dalc’het, e vuhez-
pad, un deizlevr lennegel ha neman ket chwezh ar
prefived gantan. Hennezh a oa un orin a zen, pitilh
gant ar chizhier, ha ran gant al lennegezh. Daoust ma
embanne bezan dengasour, en deus skrivet, tu bennak,
en e zeizlevr, al linennoU-man : « A-holl-viskoazh ez on
bet douget da garout an istrogelled, an dud iskis, an orined
ar seurt na weler ket alies. An dud-se a zo evidon blaz ha
saour ar vubez ; Yann ar Peul avat, an hini a ya da-heul,

ne m eus nemet donjer outan. Netra ne blij din-me evel
Sfroudennoir ha follentez an oristaled. Pen em gavan gant
unan anezgho, e korn ur straed, e klaskan ober anaoudegezh
gantan, mont e darempred gantan. Ar re a ra goap outo e
ran-me fae warno... »

Ha daoust hag-en ne lavared ket gwechall e brezhoneg :
« Ar foll hervez an dud a zo fur hervez Doue ».

Abati Boporzh

Kentan tra a wel ar baleer, diwar an hent a gas da
Bempoull, a zo, e-touesk un toullad gwez faou ha
kistin, lun kelc’hiek ar rozenn vras, a-us d’ar porched
rivinet. Paran a ra he dantelez vaen war an nefnv goullo
avat, ha gwelet a reer drezi ar choumoul o tremen hag
ar chavaned-tour o tarnijal : ne glever mui, abaoe pell
zo, mouezh ar venec’h o salmadennin el lestr maen, rak
neus mui a leaned e abati Boporzh abaoe 1790, hag ar
c’han nemetafi a spurmanter c’hoazh en iliz abadel, aet
he bolzou uhel da boultrenn, a zo sarach chwerv an avel
o chwezhan en dismantrott yen penn-da-benn gant an
nozvezhiou goafv.

Ma ranker rein kred d’ar pezh a zo skrivet el levriou
istor, abati Boporzh, sanket e-touesk ar raoskl hag ar
gwez, harp er mor, e Keriti, damdost da Bempoull, a voe
diazezet e-kreiz an XIII' kantved. Savet e oa bet an abati
kentafi war un enezenn, tostik d’an aod. Hogen re fall
gwarezet e oa al lec’h, evit doare, hag Alan a Ouelou,
dug Penteiir a gavas gwelloc’h lakaat sevel un abati
nepell alese, war an douar-bras. Chom a reas an abati
en e sav e-pad chwec’h kantved, ha taoliott mat ha fall a
zegouezhas gantafi a-hed an istor : a bep seurt darvoudou

en deus gwelet ha padout a ra choazh, kement ha ken
bihan m’en em c’houlenner petra a rafe dezhan daskrenan
choazh. Pa darzhas an Dispac’h, e 1789, e oa c’hoazh
un dek manach bennak o vevan e Boporzh. Pa voent
aet kuit, e voe gwerzhet an abati, evel Mad Broadel, d’'ur
paramantour a Bempoull. Neuze e krogas berzh-diverzh
ar savaduriou : talvezout a rejont da gentan da vengleuz.
Goude e voe enno, tro-ha-tro, un atant, ur falafster, ur
skol, ur salpestrerezh hag ur sistrerezh. E 1835 e voe
lakaet an abati war roll ar savaduriol gwarezet, dre atiz
ar skrivagner Prosper Mérimée, a oa, d’ar c’houlz-se,
enseller meur ar savaduriot istorel.

Lojeiz ar venech ne chom mui nemet darnou ane-
zhan. Hed-ha-hed e vogeriou dall e red un iliavenn
gozh, hag e brenestrou tefival, digor-frank war kevrin ar
chantvedot, a sell ouzh ur palud sparlet gant ur chaoser
geotek. Ar venech, gwechall, o devoa kanouc’hellet ha
chaoseriet aketus an douarou geuniek-se, deuet da vezan,
bremaf, rouantelezh an elestr gouez hag ar broen aod.
Ur baradozig evit an houadigou, a ra o ebatou er bodou
raoskl hejet ha dihejet gant an avel. Ken etirus all eo al
laboused en domani-se : paotafi a reont, ur souezh. O
chlevet a reer o kanaf en ur zarnijal a skourr da skourr.
Alies, ur flapadeg a-us deoc’h a laka achanoc’h da sevel
ho penn : ur bagad evned o tremen an hini eo. Defived a
gaver ivez, ha saout a ouenn gozh, en o gourvez er brizh-
heol finv-difinv dindan ar gwez-avalol, o taskiriat geot
hag hunvreou dispis.

Pa c’hoarvez ganin en em gavout e Boporzh, n'on ket
evit mirout a sofjal en un den hag a oa bet mevel en

abati e-pad un dek vloaz bennak, en XVIII* kantved. An
den-se, bet gwiader e Tredrez war e gozhni, goude bezan
redet ar chwitell e meur a zoare, a oa Yann Gonan e anv.
Desket en devoa lenn ha skrivan pa oa dindan ar venec’h,
ha deuet e oa da vezan gwrac’h gant ar varzhoniezh. Savet
en deus istor e vuhez e stumm un hir a varzhoneg, ennan
ur 7000 gwerzenn bennak. Un testeni eo an oberenn-se,
ha seul dedennusoc’h ma oa dibaot a dud vunut o skrivan
d’ar choulz-se : bez’ e oa an deskadurezh gwir-dreist an
noblafsou, ar gloer hag ar vourc’hizien.

Ne dalvez ket da nemeur a dra gouzout hag-en eo bet
gounezet baradoz an nenv gant Yann Gonan ha gant ar
venech a vevas amafn gwechall. Piv bennak avat en deus
gwelet ar serr-noz o kouezhan war an abati ha tafivaet
peoc’h an abardaez war raoskleg gwagennus ar palud,
hennezh a oar o devoa al leaned savet ha kenklet, evito
o-unan, ur baradoz war an douar. Hag heman, moarvat,
evel ma tlefe an holl gouzout, a dalvez brav egile... Ne gav

ket deoc’h ?

Achapadenn
un danvez-skrivagner

Tapout kentel a c’heller atav oc’h ober anaoudegezh
gant bloavezhiou kentafi un arzour, n’eus forzh petore
danvez e pleustro warnan diwezhatoc’h, ur wech deuet
d’an oad gour, rak merzout a reer alies-mat pegen don e
vez merket spered un den gant aergelc’h e vugalea;.

An hini a ginnigan deoc’h teurel breman ur sell war e
vloavezhiol kentafi eo an Naonedad Jules Verne. Ganet
e voe en Naoned d’an 8 a viz Chwevrer 1828 en un
tiegezh tud a-beadra : e dad a 0oa advoue dre e vicher, hag e
vamm a deue eus un tiegezh paramantourien ha merdeidi
naonedat, frank an traoi ganto. Peuzgoude o eured ez eas
kerent Jules Verne d’ober o0 annez en un ti bras, en ul lec’h
anvet Chatenay, e bannlev an Naoned, war ribl dehou al
Liger. En ti bras-se eo e tremenas ar bugel bloavezhiou
kentaf e vuhez. Sed a skrivas diwezhatoc’h Jules Verne
a-zivout ar pezh a wele diwar prenestr e gambr : « Diwar
va chambrig e welen ar stér vras o redek a-leun war-hed
div pe deir lev etre pradeier ledan-ledan hag a veze beuzet
ingal, er goanv, pa veze kresk-dour bras. |...] Geriaoueg ar
verdeadurezh ne oa ket dianav din ; gouzout a raen diouzh
an embregadennon, diwar lenn romantoix mor Fenimore

Cooper [...] Du-man, em chambrig, va sellon stag ouzh
lagadell un teleskop bihan, e sellen ouzh monedoneosr ar
bagoir dre-lien war al Liger, hag e lavaren ouzhin va-unan
ouzh o gwelet : ‘eman o trein bourzh, o largan ar fok”, pe
‘eman breman o vordan ar gouelioi korn, eman o paouez
cherich gouelion war an aros pe war ar staon” [...]. »

Un drovezh, hag efi bihan-bihan c’hoazh, e dad a gasas
anezhaf da vourzh ur vag vras war gaecott an Naoned,
ha Jules a c’hellas ebatal e begement war ar vatimant.
Selaouomp ar paotrig : « Setu me war ar pont a-raok !
Tapout a ran krog en un drins ha lakaat a ran anezhi da
riklan er pole. Digor eo panellos ar strad, ha me ha stouir
a-us dan islonk tenval-se | Chwezhion pounner a sav dam
fenn : chwezh put an ter-du, mesket gant frond chwek ar
spisoty, dousoc’h eget ar mel. Distouini a ran ha mont pelloch
war ar pont. Digor eo an dunetez. Mont a ran tre. Aman
ivez ez eus frondow a bep seurt, hag e klevan galv kevrinus
ar mor bras ! Er chambrou-lestr strizh e trask ar speurennon
koad. Na me a garje kousket enno, war ar fledoi ! »

N’eo ket souezh eta e ve sorc’hennet Jules d’ar beajou
d’ar broiou pell ! Ne vez mui e sofj nemet gant broiou
trelatus ar sav-heol ha gant inizi ar Mor Habask ! Un deiz
— emaomp neuze e 1839, hag ar paotrig a zo o paouez
tapout e unnek vloaz — en em sil er-maez eus an ti a-raok
strink an deiz, hag ez a davet ar porzh. Eno ez eus ur
chaer a deirgwern, un hirdreizher anezhan, a zo dindan
mont d’an Indez. Jules neo nemet unnek vloaz, mes
d’ar mare-se e vez tutet moused yaouank ken aes ha tra,
hag ar paotrig hag ambarkin un nebeud devezhiennou
goude, e-kuzh, anat deoc’h, hag hep gouzout na d’e dad

na d’e vamm. N’eo ket an dro gentan dezhan bezan
e bourzh ur vag, hogen ar wech-man eman o vont da
dreuzif ar morioll ha da verdeif da vat betek ar broiou
pell ! En noz a-raok e oa chomet penn hag empenn an
hini bihan enaouet war o brasaf goulot, ha gwall skuizh
eo. Dre ma ’z a da draof ar stér evelato, war-gaout ar
mor, ¢ kav dezhan e tigor dirazan ur vuhez nevez. Sofjal
a ra en e vamm, evel-just, hogen argas a ra buan ar sofj
hegazus-se diwar e spered. Bo ! Petra a dalv’ glac’harin ha
kaout keuz ? Arabat malan sofijjou ! Deomp larkoc’h, en
avantur-Doue !

Mont larkoc’h, ya, brav eo lavaret, hep mar ebet !
Hogen pell eman Yann diouzh e gazeg : e Pembo ez eus
un den o c’hortoz anezhaf war ar ribl : e dad an hini
eo. Kaset e vo Jules vihan d’ar gér en-dro, trist e benn,
mezhek, ha kouezhet e glipenn, goude bezan klevet
komzou garv ! Bloaz war-lerc’h avat ez aio da welet ar
mor, e bourzh ul lestr-dre-dan. Ha pell e ranko gortoz
kent treuzin-didreuzin ar moriot ! Hogen tro zo da
gredifi ez eo e bugaleaj an hini a savo diwezhatoc’h Ar
beajour estlammus eo e ranker mont da glask evit kavout
andon e awen !

An anzav

Warc’hoazh e lavaro dezhi. Warc’hoazh vintin. Daleet
en deus. Re. Kalz re. Poent, ha tremen poent eo anzav
ar wirionez. Ar wech-man, ne zistroio ket war e ziviz.
Warc’hoazh... Sed ar sofijezonou a sav e-barzh e benn
dre ma pella diouzh al lenn-borzh. Anavezout mat a ra
an hent, abaoe keid-all : tri miz... A-zehotl, an dour a
ziruilh er ganol dreist an hiris, en ur bouilh eon, gant un
tousmac h bouzarus. Izel eo ar mor. Gwell a-se ! Gallout
a raio kerzhet war an traezh, kentoc’h eget bale war an
hent, hag ur wech aet hebiou d’an tour-tan ne vo ket ret
dezhan en em silan dre ar reier evit en em gavout war an
draezhenn frankan. Goude e tapo hent ar valtouterien,
betek ar beg. Un eurvezh evit mont. Kemend-all evit dont
en-dro. Pa zegouezho er porzh, distro eus e valeadenn,
e vo boulc’het mat ar beurevezh. Gallout a raio neuze
mont d’ober un tamm tro betek ar chanterioti. Ne blij ket
dezhafn chom da stranin en-dro d’al lenn-borzh, gant an
dud arouarek. Ezhomm en deus da welet tud o labourat.
Klasket en doa, er penn-kentaf, e derott miz Gwengolo,
pa ne ouie ket re vat penaos implijout e amzer, ya, klasket
en doa bale en-dro d’al lenn-borzh. Hogen se a zisplijas
dezhan buan. Donjeret e oa bet gant an dud all, hag act e
oa larkoc’h, da welet, damdost d’ar skluz, labourerien ar

chanteriott bihan war-dro ar bagou-pesketa. Tamm-ha-
tamm avat e oa hardishaet hag e oa aet pelloc’h : betek
an tour-tan, da gentan, ha, goude, betek penn all an
draezhenn. Ha setu penaos en deus kemeret ar stumm da
vont betek ar beg. A van da van. Vat a ra dezhan en em
gavout eno, e-tal ar bae divent, goude bezaf baleet e-pad
un eur. Un doare da ledanaat e askre, da frankaat an traou
en e benn.

Kerzhout a ra bepred. N’eus tra gacroc’h dezhan eget
ar bae pa vez izel ar mor, evel bremaf : ne vez harz ebet
d’al lagad neuze. Traezh, traezh dre holl, keit ha ma tap
ar sellot, gwech o lufraf pa vez gleb, ha tre bras anezhi,
gwech dilufr dindan an amzer luget. Ur blaenennad kaer
a draezh. Hafival gantan emaf en ur gouelec’h, ha koun
en devez neuze bep tro e levriot Théodore Monot. Aman
ne glever mui trouz an otoiou. Pell en norzh avat, ar mora
groz, hag e tamweler, e rizenn an dremmwel, etre an dour
hag an oabl malkennus, ur vevennad eon gwenn ha finv-
difiniv. Yen eo, abalamour d’an avel viz. Kerzu. Emaomp
e miz Kerzu. Termal a ra an heol izel en oabl, evel lure
gantaf o sevel... Ret e vo anzav ar wirionez dezhi a-raok
an Nedeleg. Nann ! N’eo ket a-raok an Nedeleg eo, met
an abretan ar gwellan ’ni eo... Warc’hoazh, warc’hoazh
vintin...

N’en deus kavet war hent ar valtouterien nemet ur
vaouez, kafunet en he mantell, o vale hep prez na mall,
ur chi bras ouzh he heul. Unnek eur hanter e vo p'en
em gavo en-dro er porzh. Debrifi a raio ur sandwich
amerikan, en e goazez war ur skaon, e-harz tosenn Roc’h-
an-Nec’h, evel kustum. Ac’hano ez eo kaer ar gwel war al

lenn-borzh, hag ar bagou a zo evel c’hoariellou, hefivel
ouzh gobariou bihan. Goude un tasad kafe du, ha tomm,
e ostaleri ar Skreved, e vo poent adkemer an oto, evit
bezan, da ziv eur, dirak al levraoueg, e kreiz-kér Sant-
Brieg. Eno eo e tremeno an nemorant eus an endervezh,
o follennata hag o vraslenn a bep seurt kelaouennou, ar
seurt kelaouennot-se ne ouie ket, betek tri miz zo, e oa
anezho.

Da bemp hanter e vo poent dezhan pennadin hent an
distro, ma fell dezhan bezan er gér, e Kintin, da chwec’h
eur ha kard, evel kustum, evel diagent, pa laboure choazh.
Ha warc’hoazh vintin ec’h anzavo ar wirionez d’e wreg :
penaos e oa bet ezfredet tri miz a zo bremaf, da-heul
ur steunv ekonomikel didruez. “Steufiv adframman” eo
a vez graet eus an dra-se, a-hervez. Chaifis ebet n’o devoa
lezet dezhaf, an aotrouien-se... Ha penaos e ra an asvan,
bep beure, da vont d’e labour, gant e oto, e attache-case...

Ya, warchoazh e lavaro dezhi ... Pe ar sizhun a zeu,
kentoc’h, marteze...

An dremm

P’en deus unan bennak graet vat pe blijadur deoc’h, an
disteran tra a rit eo e drugarekaat. Sed a reas Jakez ar Fur
d’e amezeg, d’an deiz-se a viz Du ivez : edo, evel bemdez,
o chortoz ar charr-boutin e-tal ar pont-tro, diskabell
ha distrafuilh dindan ar glav-pil-polos, pa chomas oto e
amezeg a-sav dirazafi. An nor a voe damzigoret, hag an
den madelezhus a ginnigas da Jakez e samman en e oto
evit kas anezhan betek kreiz-kér. Termal a reas Jakez un
disteran, rak bez e oa anezhafi ar seurt den-se a ra pep
tra, a bell zo, dre voazamant : kustum e oa da vont e kér
gant karr-boutin 2e37, ha mont gant an oto, na petra ’ta,
a vije direizhan d’ar reolenn. Asantin a reas, koulskoude,
goude pouezan ha dibouezaf, trec’het gant sempladurezh
e natur korfel, abalamour ma oa krog an dour d’en em
silafi dindan gouzougenn e roched, hogen nec’het e voe
un tammig pa lezas e amezeg anezhaf e-tal an iliz-veur.
« Ma vijen deuet gant ar bus e vijen diskennet, evel boaz,
e traofi bali Clemenceau, » a chrozmolas Jakez etre e zent,
en ur astenn e gammedol war-gaout plasenn an ti-post,
dre straed Roc’han, ur straed ne dremene morse drezi.

Edo o tremen dirak An Dugez a Rochan, koshan

salofs-te Sant-Brieg, pa welas anezhi. Chom a reas digor

e chenou gantan, hag ar gwel eus he dremm a daolas
anezhaf, trumm, en alvaon hag er sabatur. Biskoazh
kaeroch dremm maouez n'en doa gwelet Jakez betek
neuze ! Un dremm flour, seder hag habask, ur bervig dous
en daoulagad, ha, war he muzelloti ur mousc’hoarzh ma
oa un dudi ! Evit ur gwel e voe anat da Jakez diouzhtu
e ranke, kousto pe gousto, ober anaoudegezh gant ar
vaouez dianav ha dremmet flour. Ha setu dre be daol-
degouezh souezhus e voe bountet d’ober un dra n'en
doa graet gwech ebet en e vuhez, un dra na grede ket
en dije graet anezhaf ur wech bennak : mont a reas tre
er salofs-te, strobet gant e gorf, koazezan a reas ouzh
un daol vihan, ha goulenn un tasad kafe gant un tamm
kouign goude teurel a-gleiz hag a-zehou sellot diaezet. Ar
pratikou er salonis-te a oa maouezed kozh an darn vuian
anezho, ha Jakez ne oa ket tre en e vleud, boazet ma oa
muioc’h diouzh aergelc’h trouzus ha gourel ostaleriot ar
porzh. Ouzhpenn-se, ober an dra-se a oa mont a-enep-
bev d’e holl voazamantou, rak d’an eur-se en dije dleet
bezan en ORB (Office des Retraités Briochins) evit e dro
chartoll pemdeziek gant ar retredidi all.

Ober anaoudegezh ganti a voe aesoc’h eget n'en doa
kredet Jakez. Ar vaouez a oa tavedek, met he muderezh a
blijas dezhan kenan. A-holl-viskoazh e 0a bet douget d’an
dud hag a oar tevel, ha netra ne zisplije dezhafi muioc’h
eget ar chomzou goullo hag ar fistilherezh didalvez. Gant
ar flaperezh e vez mouget kement elfenn a gevrin a zo en
unan, kea. « He c’hened, a sonje Jakez, n’eo netra e-skoaz
he furnez ! » Bemdez breman, sa-troiou teir eur, ez ae
etrezek An Dugez a Roc’han, e koazeze ouzh an daol vihan
damdost d’ar prenestr, hag e tremene e-ser ar vaouez ur

pennadig amzer dudius. Anavezout a rae he dremm dre
efivor : he daoulagad pers o luc’hafi skanv etre he malgud
hir ha kromm ; he dent gwenn o skedif e skrin he diweuz
hoalus ; an toullig bihan en elgez ; kroc’hen he divoch,
flour evel ar seiz. Sellout ouzh an dremm-se a oa evel en
em goll en ul lenn vras, pe en em silaf en ur frailh eus an
amzer. Petra o dije lavaret, petra o dije sonjet e gamaladed
eus an ORB m'o dije gwelet anezhaf ? Hogen Jakez a oa
nec’het ganto evel gant e votez kentaf, e gwirionez, rak
miz Du, ar bloavezh-se, a voe kaeraet ha sklérijennet holl
gant ar vaouez dremmet brav.

Padout a reas betek derott miz Kerzu : d’an daou avat
e tremenas Jakez hebiou d’An Dugez a Rochan, hag e
chomas mantret : ar banell-skritellaf vras, e-tal ar salofs-
te, ¢ oa bet peget outi ur skritell nevez, hag e-lech an
dremm ken kaer o vrudan ur merk soavon e vo tavet
aman war e anv, e welas Jakez un Tad-Nedeleg e jodou
kuilh, e varv seiz hag e vousc’hoarzh bleup oc’h embann :
Nedeleg e ti Leclerc ne vo ket ker !

Biskoazh abaoe n’en deus asantet Jakez sevel e-barzh
un oto, ha, ma klaskit anezhan, en kavout a refet, bemdez,
diskabell ha distrafuilh, dre amzer c’hlav pe dre amzer
vrav, e-tal ar pont-tro, o chortoz karr-boutin 2¢37 da
vont d’ober e dro c’hartoi pemdeziek gant mignoned an

ORB...

Ar Chab Frehel

Ar merdead a fell dezhah mont eus Sant-Malolu da
Bempoull a rank trein penn war-eeun d’ar chornég, ha
goude lezet a-vabourzh Dinarzh, Sant-Kast ha Beg-an-
Enez, e tremeno, lark er mor, a-vaez d’ur beg-douar uhel-
uhel, dezhan tornaodot lefan ha maen-krag o sevel eeun-
pik a-us d’ar mor. En traof, an tarzhot dirollet o tisac’han
war ar cherreg a-blav. En oabl, laboused-mor gant o nij-
dinij trouzus, dihabask hag hedro. E barr an tornaod, un
tour-tan gwriziennet-start en un douar distuz, e-kreiz ul
lanneg bras-divent. Ar beg-douar-se e vez graet ar Chab
Frehel anezhaf. Hervez doare ez adkaver en anv-se ar
penngef f% an hini a ya d’ober anviou evel Kammfrous,
Froudveur, Koadfroud. Talvezout a ra kement hag « un
takad mor ma vez kas bras gant an dour », ha kavet e vez
ar wrizienn-cher-se er yezhou keltiek all ivez, evel, da
skouer, e kembraeg : ffrwd, pe e kerneveureg : fros.

N’ouzon ket hag-en ez eo dedennet gant an etimo-
logiezh an douristed a deu betek ar Chab. Ar pezh a zo
diarvar avat eo e teu tud a-strolladot stank-ha-stank da
welet al lec’hienn warezet-se. Brav-tre eo ar c’hab, neus
ket da nac’h, ha ne c’haller nemet chom sabatuet gant ar
gwel dispar en em zispak dirak an daoulagad : diwar lein

ar chab e tap ar selloti eus tornaodot ar C’hotentin, pell
er reter, tre betek Pempoull hag Enez-Vriad, er chornég,
ha pa vez digoc’henn-kaer an amzer e tamweler zoken,
e-kreiz ar mor, en norzh, aodolu Jerzenez. N’eo ket
souezh e chomfe an dud a-bann da sellet ouzh ar gwel
meur dudius-se.

Fustet e vez ar c’hab ordin gant an avelot, hag ar beg-
douar bras-se — 400 hektar ar gorread anezhan — ne gresk
warnan nemet lannot.. Rouantelezh ar brug, al lann hag
ar balan an hini eo. Kreskin a ra ivez war an douarol
lefanek-se ar broenn-mor, ar bodot askol hag ar salikorn.
Ne vern doare an amzer, brav e vez al lanneier atav, gant
al lann sked-disked ha kleierigot glas-ruz ar brug. Betek
keit ha ma tap ar sellou, n’eus harz ebet d’al lagad, war-
bouez an tour-tan. Savet e voe etre 1947 ha 1950, rak
an hini a oa a-raok a oa bet diskaret a-benn-font gant
an Alamaned, e 1944, pa yeas an traou war drenkaat
evito. Hogen a-bell zo ez eus bet un tour-tan eno : an
hini kentaf a voe lakaet sevel e 1701 dindan ren Loeiz
XIV, gant Jean-Simon Garnageau, a oa d’ar choulz-se
pennijinour, e karg eus an difennot-kér e Sant-Malou.
War a lavarer, an tan e-barzh an tour-tan kentafi-se a
veze bouetaet gant eoul pesked, hag ar goulou ennan
ne gase ket da wall bell war ar mor. Dishefivel an traot
breman avat. An tour-tan a-vreman a zo pintet uhel war
un tornaod, 70 metr a uhelder dezhan, ha gant e dregont
metr e valir e choulott 100 metr a-us da live an dour.
Gouest eo e letern da skuban, gant e vann sklérijenn,
betek 80 km a bep tu. A-bell-dro e spurmanter anezhan
neuze, hag un arvest diankounac’hus eo gwelet, a-fed-
noz, ar mor teival o treluchafi trumm gant bann-

sklérijenn ar c’hab kent adkouezhan ken trumm all en
denvalijenn.

Anv a zo avat da lakaat sevel un dachenn diduellou
er mengleuzioli kozh damdost d’an tour-tan. Gant se e
kreskfe c’hoazh niver ar weladennerien. Noazus e vefe
ar raktres-se d’an endro ha d’ar gwarezva laboused a zo
ivez er c’hab, hag ur gevredigezh a zo bet savet gant tud
ar vro evit stourm a-enep ar raktres-se : ne fell ket d’an
dud, ha gant gwir abeg, e vefe mazaouet al lec’hienn gant
aveaduriol touristel.

Ra chomo ar Chab Frehel domani ar gouelini gris, ar

garamellenned, ar morvrini-kuchenn hag an ereved beg
hir, o deus eno ur gaer a dachenn neizhan !

Ar baourentez e Kemper
en XVIII*** kantved

E 1767 e voe digoret ¢ Kemper un « dastumlech
evit ar geizh », badezet e galleg Dépir de mendicité.
Emguzuliet o devoa pennou-bras ar rouantelezh diwar-
benn kudenn ar baourentez, hag an dastumlec’hiou-se
a oa bet diazezet, da-heul un edit roueel, ¢ kement kér
vras a oa er rouantelezh, da reifi bod d’ar glaskerien-vara,
d’an dud hep ti nag aoz, d’ar valeanted, d’ar gisti, d’an
emzivaded, d’ar gozhidi ha d’ar glafvourien, mesk-ha-
mesk. An tiez-se a oa anezho e gwirionez war ar memes
tro ospis ha toullbac’h, klanvdi ha ti-kastiz.

D’ar c’houlz-se e oa ar Chériott ur repu evit ar geizh
a-ziwar ar maez. Pa deue ar gernez er vro, da skouer goude
eostou difonn ha fall, e terede ar re baour etrezek kér,
gant ar spi kaout eno gwelloc’h difenn ha suroc’h gwarez
a-enep an dienez. Evit pennou kér avat e oa ur gudenn
hag a oa diaes da zirouestlaf : penaos dont a-benn eus
kemend-all a zienez hag a boaniou ? Petra ober gant an
nammidi, ar gozhidi, ar vugale dilezet, ar re a veve diwar
bara an aluzen ? Ar garantez kristen a vire na vijent stlapet
er-maez a gér. Da belec’h ez ajent, n’eus forzh penaos ? E
1770 e oa bet gwastet an eost gant ar gwall amzer, hag e

1774 e oa bet treut an trevad abalamour d’ar glav dour-
bil. Ken gwazh all — ma n’eo ket gwashoc’h c’hoazh — e
voe etre 1783 ha 1786 dre holl e Kernev. Ha setu da-
heul pobl vunut an devezhourien kouezhet er verrentez !
A-gantadol neuze e weled ar beorien, «ar re n'o deus nag
erv nag ant », o kuitaat maeziot Kernev hag oc’h en em
repuifi e Kemper. Sed a skrive e 1786 an aotrou Goazre,
isdileuriad ar melestradur, bet karget d’ober enklask war
ar maez e eskopti Kemper :

« Euzhus eo an dienez, hag ar beorien a-ziwar ar
maez n'o devez mui na labour na bara. N'eus ket a labour
evito rak ar gouerien a zo gwell ganto chom hep implijout
devezhourien. A-fet bara, ken ker eo erru an ed ma ne chall
ket un devezhour, gant ar pemp gwenneg a gas gantan dar
gér, magan gwreg ha bugale. Gant se ne vez dre holl, war
an hentow hag er bourchioi, nemet tud oc'h astenn an dorn,
ha gant pep kammed a reer ne weler nement dienez ar bobl
gant he dremm doanius. »

An dileuridi, e Kemper, n'ouzont ket ken eus pe
goad ober loaiou, hag evit pledif gant ar pep mallusan
e kemeront an disentez da zigerin chanteriot foran e
kér, kement ha reifi labour d’ar beorien : adsavet e vez
mogeriol an eskopti, kempennet e vez poulloti-kannan
ha poullou-douran, dreset e vez ar straedoul. Koustan a ra
ker avat, hag e miz Chwevrer 1786 ez eo tri-c’hant lur
bep sizhun eo a vez roet gant an aotrou Le Gendre, maer
ar gér, d’an 250 den bet o labourat war ar chanteriot
foran-se.

Ar re a vez kaset d’an Dépit de mendicité a vev eno en

un doare reuzeudik. Sed a skriv an aotrou Fresnais en un
danevell dre ar munud bet savet gantan e miz Chwevrer
1770, da lavaret eo tri bloaz goude ma voe bet digoret an
dastumlec’h :

« N'eus ket trawalc’h a zilhad evit an dud, ar glaskerien-
vara a zo gwisket gant truilhoi hag ar yechedoniezh ne
vez ket heuliet he lezennon. Ar maouezed hag ar wazed a
rank bevan bern-war-vern, ar re a zo klaniv ne vezont ket
dispartiet diouzh ar re all, hag a-wechoir e nach implijidi
an Dépot ober war-dro ar glanvourien. Bez’ ez eus 110
maouez (merched biban en o zouesk), ha 46 gwaz (ha
paotred viban ivez), berniet mell-divell. Poent-bras e vefe
digerin un dastumlech brasoc'h evit reini bod d'an holl... »

Peorien Kemper en XVIII* kantved ne oa ket ebat o
doare, na ne oa!

Ar baleantour

Pa lenner aketus ar gazetenn bemdeziek e kaver alies-
mat peadra da souezhin. N’eus ket keit-se choazh em
boa lennet kement-man e bannou an 7é/égramme : Kuzul-
kér Gwengamp, prederiet gant yeched Gwengampiz
yaouank, ha choantek da welet ribitailhou ar skoliot o
tivorzai un tammig muioc’h o izili, en deus kemeret e
ziarbennou ouzh ar re a zo techet da chom re bell amzer
o lugudennif er gér, azezet, hep fifival : roet e vo da
gement skoliad a zo ur voestig kevreet ouzh ur greizenn,
dre ar genrouedad. Hag ar voestig-se a zalc’ho sofij eus
obererezh korf ar skolidi. An ditouroti dastumet evel-
se a yelo da voueta un diaz roadennot, hag a servijo da
c’houzout gwelloc’h penaos broudan ar vugale da gerzhet
ha da redek. Gwir eo e c’haller bezan nec’het gant stad an
traou war an dachenn-se : bez ez eus, dre holl, muioc’h-
mui a vugale re dev, hag an dreistpouez hag an teuc’hded,
gouezet mat o, a gas a bep seurt klenvedou d’o heul.

Evidon-me, ne welan tro-dro din na marvasenn na
teureg, tud sinkl avat, ne lavaran ket. Se a zo abalamour
ma tremen dirak va zi al lodenn-se eus ar GR34 a ya
da-heul kaeou porzh al Lege, hag ar porzh a zo ul lech

loc’han prizet-meurbet evit an troiot-bale hir pe hiroc’h :

ac’hann da Beg ar Rozeler ez eus un eurvezh bale, dre an
tour-tan, an traczhennou hag an tornaodou. Kaer eo ar
gwel eno, ur marzh, hag alehont, gant daou zevezhiad
bale e c’haller en em gavout e Pempoull. Neb en deus
divskouarn, ra glevo, ha neb en deus divhar ha treid, ra
gerzho ! Kement-man evit lavaret deoc’h ez eo dreist-
holl baleerien arroutet mat eo a welan o tremen dirak va
zi, tud hag a zo peurvuiaf izili eus Kevredigezh C’hall
ar Baleadennol War-droad (Fédération Francaise de la
Randonnée Pédestre). O anavezout a reer diouzhtu diouzh
o dilhad, o bizhier-bale, o sac’h-kein, hag o c’herzhed

mibin ha laouen.

Va amezeg Aogust n’en deus ket ezhomm da vezan ezel
ur gevredigezh bennak evit en em rein da blijadurezhiou
eeun an troiou-bale. En em zic’hizai gant dilhad Deca-
thlon ne ra ket kennebeut : dalbezh e vez war an hentot,
e-unan-penn, hep den d’ober kavandenn dezhaf. Kerzhet
ara, hag e ra, Sul-gouel-bemdez ! Ha glav-heol, eus an eil
sklérijenn d’eben e vez peurvuiafi o kerzhet. Me a sonj din
en deus tremenet al lodenn frankan eus e vuhez evel-se,
hag en em c’houlenn a ran a-wechou ha graet en deus un
dra all abaoe mare e yaouankiz, estreget bale. War a lavar
en deus bet labouret, gwechall. A c’hall bezan a-walc’h.
Da’m sonj avat eo bet a-holl-viskoazh etre ar chrog hag
an diskrog, evel ar seurt tud-se na badont e neblec’h, ha
ma vije bet o vevan kant vloaz zo e vije bet foeter-bro,
chiminaou. Ober e benn e-unan, sed a blij dezhan dreist
pep tra, ha bezan dinask-kaer hag en e frankiz war an
hentot. An arvor avat ne vourr ket kement-se gantan, ha
d’ar peurliesafi, pa gemer penn an hent, ez eo evit mont
da c’haoliata hentoll an traofiiennol eo : den n'anavez

gwelloc’h egetan kildroennot ar Gouedig ha kement korn
ha diskorn a zo e traonienn ar Goued. An deiz all, klevit
’ta, e savas choant gantan, trumm, hep rag na perag, da
vont betek Kintin evel-se, dre an hentou. Seizh eurvezh
bale, dre stankell ar Pont-Du ha Kleger ar Goued, un
tregont kilometr bennak ribin-diribin bet lonket gantan
ken aes ha tra. Deuet eo en-dro gant karr-boutin pemp
eur, an hini a gas ar skolidi d’ar gér, ha graet en deus
zoken ur gouskadenn c’hwek ennan, diseblant-kaer ouzh
safar ar grennarded. E gwirionez n'eo ket bale eo a ra,
skaran, skampaf avat ne lavaren ket. Daoust da gement-
se e oar kemer e amzer ivez, ha dre ma kerzh a-hed ar
gwenodennou e vez an disteraf tra un dudi evitan, hag
e vez bourrus-kenafn ar c’herzhed. Souezh ebet ma vez
ordin seder e spered ha laouen e galon. Ne blij ket dezhan
tamm ebet an dud a ya war rodou. Koulskoude pa vez
faezh o vale — ar pezh ne choarvez nemet ral a wech —
e teurvez sevel en ur bus bennak a gaso anezhan betek
toull-dor e di.

Barzh eo ivez, un tammig bihan, pe prederour ma fell
deoc’h, ha gouest da gomz deoc’h, birvilh ennan, ha gant
kizidigezh ha soutilded, evel an deiz all, eus e fromadenn
o welet « delioi diwezhan an diskaramzer o tarnijal skanv
er brouskoad » en-dro dezhan. Pa deu en-dro d’ar gér e
vez leun chakodou e chupenn gant traotiigou a bep seurt
bet dastumet gantan ac’hann hag alehont : ur gailhenn he
stumm iskis, ur vilienn lufr evel ur sklasenn, un delienn
sec’h ritennet skafv, ur cheotenn, ur vrifisenn banal, pe
ur ¢ hwil marv, dezhan tastornellou hir a-us d’ur grogenn
amliv... Pinvidigezh ar paour !

Ra vezo gouest ribitaihot Gwengamp da dafiva
plijadurezhiotl eeun ar c’herzhed, kentoc’h eget chom da
lugudennin er gér dirak o skrammou !

Beg ar Rozeler

Beg ar Rozeler, e Plerin, a ra an asvan da vezan mennet
da vorailhan bae Sant-Brieg ha da dizhout Erge-ar-
Mor, du-hont er biz, en tu-all d’an dour. Ur brizhyoul
geologel n'eo ken avat hag an dolzenn uhel-se, gwisket
he zoriott gant brouskoad, raden, brug ha lann a-us
d’ar reier garv, dezhi un hirder a zaou gilometr, a zo
bet torret he lans, pell zo ha da viken, gant an tonnou
kintus. Evel m'eman breman, koulskoude, ez eo ar beg-se
ul lec’h kaer-meurbet, re-bar d’ur c’henn sanket er mor.
Kinnig a ra ur gwel meur war ur bae hag a zo unan eus
ar re vrasai en Europa a-bezh. Deuit dam heul, ma fell
deoc’h. Lezomp a-drefiv deomp an difennou bet savet
gant tud an neolitik, tremenomp dirak gedlec’h kozh
ar valtouterien, ha kerzhomp larkoc’h betek ar forn bet
lakaet sevel e-kreiz an XVIII* kantved. Ar forn-se e veze
goret enni ar bolidi a vanned war al listri saoz a vorrede
er biojou hag o devoa bet an divezhoni da dostaat re d’an
aodot.

Abaoe un toullad devezhiol ez eo luget an amzer hag
e chwezh an avel viz, un avel serzh, lemm, ha didruez.
Skubafi a ra un aod louet divent hag a ya war ledanaat
en norzh, o stumman ur meni tri-chorn. Bevennet eo,

en tu-se, gant lezenn wenn an taolioi-mor kounnaret
a glever o krozal. War an traezh gleb, ar redvorennou
lizidant, enno lufrot metalek, en em astenn hag a
dremen didrouz hebiou d’ar parkadot meskl tefival
kent en em goll war-gaout an donvor. Flastret eo ar bae
dindan bec’h ar choumoul, hag an oabl a daol war ar bed
ur choulaouenn dister a enaou adskedotl gwan war an
traezh. Yen eo, met kafunet mat oc’h en ho tilhad goanv.
Ar gwel en em zispak breman a bep tu deoc’h, diwar lein
ar beg, a zo unan eus ar re estlammusan a ve tu da gaout :
dirazoc’h, en tu all d’ar bae, setu, war un tregont kilometr
bennak, aodout Pentetir, eus beg Erge-ar-Mor, er biz,
betek lec’hidegou louet ha blot Ifinieg ha menez Beller.
Hennezh a astenn gwarez e skeud war Vonkontour, ar
gér gozh morzet etre he ramparzhiou rivinet. A-drenv
deoc’h, touriou kér Sant-Brieg e sav er beure morlivet
o zrolinenn vistr hag amzere. Er gwalarn avat setu
aodott Bro-Ouelots, serzh, garv, drailhet : beg Porzhig,
da gentaf, tarchadennou sklaer an tiez e Sant-Ke hag e
Staol da choude, ha, larkoc’h, beg Minar, e Plouha, lec’h
m’eman an tornaodol uhelan a zo e Breizh a-bezh. Etre
an heuliad begou-douar-se ez eus traezhennou, oufou,
plegot-mor hag a ra dudi an hafivourien.

N’eus e penn ar beg nemet un ti digavandenn, bet
savet war sichenn vetofis ur bunker eus an Eil Brezel Bed.
Gronnet eo an ti en ul liorzh vras a valir uhel a-us d’ar
mor. Tremen a ra hent ar valtouterien hebiou d’al liorzh,
ha perc’henn an ti, brokus an tamm anezhan evit doare,
en deus bet ar mennozh mat da begafi ur bomm pe ur
chrenn-lavar ouzh ur banell brenn. Bep sizhun e chench
ar bomm-se, dezhan talvoudegezh ur reolenn-stur, o rein

evel-se boued-spered dic’hortoz d’ar valeerien. Choant
a-walch am befe da vont da welet peseurt perlezenn
a furnez a zo bet dibabet gantafi ar wech-man, hogen
emaon gant Iffig Hegarat, ar pesketaer. Lafichennet mat
eo Iffig ha chaok a vez gantan ordin forzh pegement.
Hiziv eman ar gaoz gantan war ar Saozon. « Ha lavaret
em eus dit, Choazh, Herve, ez eo gant ar Saozon eo e vez
kaset deomp, aman, e bae Sant-Brieg, an avel viz ? Sklaer
an traol : fellout a ra dezho skuban evel-se, a-ziwar gorre
an douar, gouenn ar Vretoned, tra-ken... »

Ur paotr mat eo Iffig, nemet ez eo troet da vont re bell
ganti aliesoc’h eget d’e dro.

An aberzhad

E feur va meno, gouzout diouzh an istor n'eo ket
hepken anavezout dre efvor un aridennad deiziadou
pe bezan gouest da zibunafn dreist-penn-biz anviou ar
pennou-tiern, ha kentoc’h eget teurel pled war trouz
an emgannou bras, war strak ar chanoliot ha war safar
ar rouantelezhiolt o tisachan, e kavan-me plijusoch
ha kenteliusoc’h studian kement a yae d’ober buhez
pemdeziek an dud a-wechall : al labour, ar boaziot,
ar chustumou hag ar stuziol, an dilhad, ar modou
darempred etre an dud, ar boued.

Magadurezh ar Vretoned a zo bet studiet pizh gant
istorourien ar pemdez, ha gouezet mat eo petra o deus
debret an dud e-pad pell amzer. Un dra a rank bezan
sklaer da gentan : kantvedou-pad o deus bevet an dud e
klozarmerzh, ha klask a raent da gentan penn emvastan.
Diazezet e oa o magadurezh war an edeier : ar gwinizh,
an ed-du, ar segal, ar cherc’h, ar mell. An edeier-se a
veze bervet, debret gant laezh, krazet, pe barackaet.
Peurvuiaf ez aent d’ober yod avat, rak fardafn yod a
oa marc hadmatoc’h ha buanoc’h graet eget barackaat
ar gwinizh. Al legumaj — karotez, pour, ognon, irvin,
panez — a yae d’ober soubenn, ha debret e veze ar

38



soubenn-se gant bara ha gant tammou kig-sall. Debret
e veze ivez forzh legumineged : a bep seurt favennou ha
pizennou. Ar chaol a oa ivez un elfenn a bouez-bras e
magadurezh an dud. Ar pesked ne veze debret anezho
nemet gant tud an arvor, hag anavezet mat eo, hiziv
choazh, ar ger kaoteriad, zoken gant ar c’hallegerien. Ret
e oa ivez heuliafi pizh erbedadennou an Iliz, hag ober vijil
d’ar Gwener, da lavaret eo chom hep debrin kig pe boued
druz... Amann a veze debret forzh pegement, abalamour
ma ne veze ket a dailhott war an holen e Breizh : gant se
e oa aesoc’h sallan amann kentoc’h eget fardan fourmaj-
laezh, hag ar boued sezon a yae d’ober un tamm mat
eus an dinell war ar pemdez. Berrentez boued a veze
ingal avat, hag ar gernezh vras diwezhaf en hor bro a
choarvezas er bloavezhiou 1847-1848. A-du-rall, pa
lenner marilhou an arme e weler, diwar temz-yec’hed an
danvez-soudarded eus Kreiz-Breizh, e oa merket maeziot
hor bro gant an “disvezhur”, pe ar bihan-boued, mard
eo gwelloch ar ger-se ganeoc’h. Kent klozan gant ar
brassell prim-se e ranker menegin an avalou-douar, a voe
gounezet stank, dreist-holl goude an Impalaerezh kentan,
da lavaret eo adal 1815, hag a yeas e kevez ouzh an edeier
er geusteurenn bemdeziek.

Atant bihan va zud-kozh a oa, en ur mod, pimpatrom
an ckonomiezh emvastel am eus graet anv anezhi
uheloc’h : bez’ e oa saout o taskiriat foenn ha betarabez
er chraou bras, loened-plunv o pigosat er porzh-yar,
konikled o kousket en o lochou, ur pemoc’h er c’hraou
e penn bihan an ti, o labaskennin, soroc’h gantaf, hag
etirus en e fank. Avalou a oa ivez, d’ober sistr hag hini
krefiv. Ar pep retan en un tiegezh a zoare. Ur paotrig

a-ziwar ar maez, kalonek ha disaouzan, a oa ac’hanon,
ha gouest e oan da sellout diardou-kaer ouzh Mamm-
gozh pa veze-hi o tibennan hag o tisplufivan ur penn-
yar. Ken distrafuilh all e chomen pa rae Tad-kozh war-
dro ur chonikl : badaouifi anezhaf, e ziwadan hag e
ziskroc’henan, trumm, gant ur jestr prim. Koulskoude,
pa deue tro ar pemoc’h e vezen gounezet gant un asez
truez ouzh ar paourkaezh loen. Rak, pa veze ereet e
baviott outan ha pa wele-en ar boser o tostaat, gantan
en e zorn ur gontell lemm evel un aotenn, ar pemoch
a zifrete par ma c’helle da zifenn e vuhez, hag a youc’he
a-bouez-penn gant an aon. Biskoazh euzhusoc’h trouz ne
'm eus klevet em buhez ! Gwashoc’h e veze c’hoazh pa
sanke ar gontell e kig druz ar gouzoug ha pa flistre ar
gwad tomm, a-dennadou, ouzh talm ar galon. Neuze e
save va blev a-bik war va fenn, hag e ranken distrein va
sellot diouzh an aberzhad kaezh.

An aberzh evelato ne veze ket graet en aner : biskoazh
tra saourusoch ne ‘m eus debret eget un tamm kig-
sall war ur jelkenn bara fresk, gant ur werennad sistr !
Glaourennin a ran c’hoazh, hanter-kant vloaz war-lerc’h
ken nemet o sonjal !

Pep hini d’e dro

Betek ar 15 a viz Even 2015 en devoa renet Pér ar
Bihan, eus Porzhig, ur vuhez eeun ha plijus a-walc’h :
d’an oad a hanter-kant vloaz e oa chomet dizimez
ha divugel, hogen ar stad a baotr yaouank-kozh ne oa
ket re a vec’h dezhan. Gant e labour e Kuzul-meur an
departamant e teue e voued gantan madik a-walc’h, ha
lakaet en doa sevel un ti evitaf e-unan, war ar maez, etre
Porzhig ha Binig. War ar maez, ya, hogen tostik-tost
d’ar mor ivez, rak Pér a oa pitilh gant ar pesketa, hag ur
vag vihan en doa, e porzh Binig, just a-walc’h. Gwech e
pesketae ar brizhilli, ha gwech eo kevella eo a rae, diouzh
mareou ar bloaz. D’ar 15 a viz Even 2015, ur sadornvezh
anezhi, e oa aet er-maez, abred diouzh ar mintin. Ar mor
a oa bet flour, n’eus ket flouroc’h, ha, ma n’en doa ket
graet ur besketadenn vurzhudus, fonnus e oa bet an taol-
pesketa evelato. O tostaat ouzh ar porzh e sonje Pér gant
plijadur en dibenn-sizhun a oa war-nes digerif dirazan :
pedet en doa mignoned da zebrin, ha chegenn a rajent,
sur ha n’eo ket marteze, gant an daou legestr bras hag ar
chranked en doa kavet p'en doa savet e gevell. Erruet
er porzh, en em lakaas e tres da gacan. Hogen a-greiz
ma oa o teurel ar penn-fard ouzh ar c’hae e oa rampet e
droad, ha Pér, digempouezet trumm, en devoa horellet

hag a oa kouezhet en dour, etre e vag hag ar c’hae. En ur
gouezhan, e benn a stokas taer ouzh ar maen, ha Pér a
semplas.

Ne zisemplas da vat nemet teir sizhun goude, en
ospital Sant-Brieg, lech ma oa chomet keit-se etre
ar bev hag ar marv. Ar vezeien a oa bet hep engalv o
diagnostig : torr digor ar glopenn hag argrad empenn.
Droukheuliadoti a vije, hep mar ebet. Tro a oa da gredin
evelato e chellje adstagan gant e labour achann da zaou
pe dri miz. Bleniafi e oto avat ne c’hellje ket ober ken. Na
mont war vor e-unan-penn kennebeut all. Pér a blegas
d’e stad, eiirus da vezan tec’het diouzh ar marv a vije bet
e lod, sur a-walc’h, ma vije choarvezet ar gwallzarvoud
d’un eur ma ne vez den ebet war-dro ar porzh.

A-benn tri miz e c’hellas adstagan gant e labour er
Chuzul-meur. Dre chans evitan ez eus, etre Porzhig ha
kreiz-kér Sant-Brieg, ul linenn busoti, ha bep mintin, da
eizh eur, en em gave Pér e-tal iliz Porzhig, asambles gant
tud all — labourerien eveltan ha krennarded ar skoliot1 — o
chortoz bus al linenn B3. Mont a rae gwelloc’h gantan,
ne oa ket da nach. Gwelloc’h ? Ya. Hogen un draig a
oa memestra, en lakae nec’het. Pa gomprenas avat
petra a choarveze, n’eo ket nec’het an hini eo e voe, na
trikamardet hepken, spontet avat ne lavaran ket. Klevit
kentoc’h : bep tro m’en em gave e-barzh ur strollad — pe
ur strolladig tud hepken — en deveze ur seblant, ha gouest
e oa da ziougan, hep ket a var, pehini eus e geneiled a
vije an hini kentan o vervel. Souezhet ha nec’het e voe
gant an donezon nevez-se, bet deuet dezhan da-heul e
wallzarvoud, hag en em choulenn a reas, meur a wech,

hag-efi ne oa ket distranset e spered da vat. Gall’ a reas avat
gwiriekaat meur a wech en doa ar galloud hud-se da vat
hag e rankje bevan gantan hiviziken. Evel-just ne gredas
ket digerin e galon da zen. Piv en dije kredet anezhan ?
Ouzhpenn-se, an donezon-se a vazaoue e vuhez dezhan :
bleaat a rae Pér, a zeiz da zeiz hag anat e 0a, evitan holl, ez
ae an traol evitafi a zroug da wazh. Pér a chome muioc’h-
mui en e gorn, hag e vignoned a lakae e vlinded hag e
dristidigezh war gont e wallzarvoud.

Un deiz, mennet da avelin e benn, ez eas betek beg an
Arc’houest, gant ar charr-boutin, hag alese betek Enez-
Vriad. Ha setu lamet ar bec’h diwar e galon : nag er bus
nag er vag n'en devoe seblant ebet. Disammet e voe Pér
e-pad ur reuziad. O, ur reuziadig hepken ! Rak ur sofj
euzhus a deuas dezhafi : ma nen doa mui seblant ebet
evit ar re all, daoust ha ne oa ket abalamour ma oa ef, Pér
ar Bihan, a oa tonket dezhafi mervel a-raok e geneiled a
veaj ? Pér ar Bihan e tremenas ur skrijadenn sklas war e
dal. Ur wech errruet er gér, e kempennas an ti, e skubas,
e tigevnidas, e renkas e baperiot, ha d’an taol hanternoz,
ez en em stagas ouzh ar groug...

Daou vignon, pe: tonket e oa

Ur mell ki-bleiz eo Nino. Brasan ha skrijusaii hini
bet gwelet ganin biskoazh, hep mar ebet ha, mard omp
breman mignoned vat, bez’ e rankan anzav aman em
boa bet ur c’horfad spont pa 'm boa graet anaoudegezh
gantaf, ur chwec’h miz bennak a zo breman. Edon o
kerzhout en draofienn, evel bep beure, skafiv ha mibin
va bale, ha dibreder va spered, pa spurmantis, trumm,
ur pezh ki-bleiz o tifoupaf eus pleg an hent ur c’hant
metr bennak dirazon, hag o redek en arbenn din d’ar
pevarlamm en ur harzhal. Spontet e oan hag e sonnas va
gwad em c’hreiz. Ar c’hi-bleiz a dostae prim-ha-prim, ha
roud ebet eus e vestr, e neblec’h. Amzer am boe da lavaret
ouzhin va-unan : « Eman o vont da lammat a-razailh
warnon ha da zispenn ac’hanon kig ha kroc’hen ». Ha
den ebet war-dro da choulenn sikour ! Ken pounner e
oa va zreid ken ne c’hellen ket fifival. Da belec’h mont,
ivez, va Doue ? Redek a rafe ar c’hi primoc’h egedon,
neus forzh penaos. Va c’halon a dalme feuls. Asantin
a raen dam marv pa glevis ur vouezh krefiv o hopal :
« Nino, a-c’hourvez, a-chourvez, Nino ! Diouzhtu ! ».
Digerii a ris va daoulagad hag e welis, daou vetr
dirazon, ar c’hi o chom trumm a-sav, o vont, sentus, en
e chourvez, hag o chom evel-se, berranalet, eonennus e

c’heol, hogen diflach e gorf a-bezh evel ur garreg e-kreiz
ar mor...

Abaoe an deiz-se em eus bet tro d’ober tamm-ha-
tamm anaoudegezh gant Nino, hag hiziv choazh ez eo
pevarlammet ar c’hi davedon, laouen, en ur fichal e lost
pen deus gwelet achanon, prest da lipat karantek va
daouarn gant e deod rust. Klaav eo, siwazh : poan en
deus, muioc’h-mui, o stlejan e benn-adrefiv, hag a-benn
daou pe dri bloaz e vo seizet. Peluz ar penn-adrefiv a
zo un namm a-ouenn evit ar chas-bleiz, evel m’en deus
displeget din e vestr an deiz all.

E vestr, Alan, am eus graet anaoudegezh gantan an
deiz-se ivez, hag alies abaoe ez eomp, hon-zri, da ober ur
bale en draofienn. Kontet en deus din n’eus ket pell zo,
dre be daol-degouezh souezhus e oa en em gavet Nino en
e vuhez :

— Edon d’ar c’houlz-se, seizh vloaz zo a-benn breman,
o treuzifi ur mare diaes. Ar vuhez, gouzout a rit kenkoulz
ha me, a denn a-wechol d’ur veaj dre ar gouelec’h. Pep tra
a gaven divlaz, disaour, an anken am gwaske, ar velkoni
am chrigne noz-ha-deiz, ar boan-spered nam leze mui e
peoc’h. Ne gaven mui frealz ebet nemet er baleadennou
hir a raen va-unan-penn dre ar choadeier pe er chériott
bihan plijus a gaver tro-dro da Sant-Brieg : anavezout a
rit kenkoulz ha me Monkontour, Kintin, Kastellaodren,
ha gouzout a ran e plij deoc’h-chwi ivez chwilostat er
straedou riblet a diez kozh-kozh. Ur wech — ar goanv an
hini e oa — ma oan chomet pell o ruzan va botot: e Kintin,
e spurmantis trumm e-kreiz an hent — edon em oto, war
hent an distro, ’tu bennak kostez Peniti-Koedrac’h — ur

c’hi bihan war gab e revr, gleb-touilh ha dififiv dindan ar
glav-bilh. Stardan mort a ris hag an oto a chomas a-sav
damdost d’ar c’hi. Ur c’hi-bleiz yaouank e oa. Trellet e
oa bet gant bann-sklérijenn ar gouleier war-grec’h, hogen
ne ziskoueze ket bezan spontet. Hafval ganin edo o
chortoz. Ya, sofijet em eus : eman ouzh va gortoz. Ha
me neuze ha digerin an nor dehot, hep en em sonjal
pelloc’h, evel pa vijen bet o sentifi ouzh ur youl don, ur
meni “mouezh diabarzh” ma fell deoc’h. Diouzhtu, ar c’hi
bihan a lammas e-barzh an oto, a strilhas an dour diwar
e groc’hen, hag en em damolodas war an azezenn, en ur
leuskel chilpadennou eiirus, e-giz pa vije bet merket ar
plas-se dezhan a-holl-viskoazh. Ha santout a ris-me un
dra bennak o teuzif en don-donaf ac’hanon : evit ar wech
kentaf abaoe pell e santis e chellen chom, diwar neuze,
en habaskted, evel dre vurzhud. Abaoe an deiz-se, Nino
n’eo ket aet diwar va zro, na pa ve un eurvezh hepken !

— Kompren a ran, emeve. Anaoudegezh vat en deus
en ho kefiver abalamour m’hoc’h eus saveteet e vuhez
dezhan : panevet hoc’h eus dastumet anezhan an deiz-se
en hoc’h oto, e vije chomet da vervel e-unan-penn gant ar
riv hag an naon, pe e vije bet flastret gant unan bennak...

— Neo ket e-giz-se eo e welan an traot, a respontas
Alan. Tonket e oa deomp en em gavout war an hent-
se. Mont a rin pelloc’h zoken : gwelet a ran er gejadenn
dic’hortoz-se dorn ar ragevezh-meur, na mui, na maez.
Hag e gwirionez...

— E gwirionez ? a choulennis, dre ma chome ar
frazenn e-skourr.

— Ma ! Evit komz henvel ouzh ar wirionez, n'ouzon
ket pehini eus an daou en deus savetaet e vuhez d’egile,
eme Alan, en ur flouran karantezus pan e gi.

Tevel a ris rak pep ger a vije bet diezhomm : ne ’'m boa
ket sofij da vezaf gwelet alies ken bras karantez etre daou
voud bev...

Un danvez-den

Deuet eo a-benn, erfin, da bedif anezhi da evan ur
banne Koka gantaf. Abaoe miziol n'en deveze mui ken
sonj nemet hennezh : tremen ur pennadig amzer ganti,
pell diouzh ar skolidi all. Abaoe miziou e lavare outan
e-unan « Ret eo din kaout an hardizhegezh da bedin
anezhi ». E-pad ar c’henteliou e selle outi, ha ne wele mui
nemet kizennou aour he blev ouzh he c’hilpenn moan,
div daol dirazaf. Sorc’hennet e oa gant he dremm, gant
he c’horf mistr, gant he divronn yaouank. Hafval gantan
ne oa ket hi diseblant outaii.. Mousc’hoarzhin a rae-hi pa
veze troet da farsellat. Ne oa ket bet, gwech ebet, a ziviz
hir etrezo o-daou. Traolu diwar-c’horre, kentoc’h, divizou
boutin porzh ar skol. Koulskoude, na pe bras choant en
doa da gomz outi, da selaou anezhi, da bokat dezhi, da
stardan anezhi en e zivrec’h, da flouraf he c’hroc’hen, ha
d’ober ganti kement a c’heller ober gant ur plach. Mezh
en doa gantafi e-unan o sofnjal e oa o vont da dapout e
chwezek vloaz ha n’en doa ket c’hoazh poket da blach
ebet. Ha dec’h, klevit ’ta, dec’h e oa bet trec’h war e
lentidigezh. E-lec’h kimiadin diouti evel kustum dirak ar
skolaj, en doa graet tri chammed daveti, ur paourkaezh
mousc hoarzh dihewerzh war e lipenn, ha pedet anezhi
da evan ur banne e Ostaleri Gwesklin, brasaf tavarn Sant-

Brieg. Ar c’hentaf souezhet e voe pa asantas-hi, e-giz pa
ne vije bet netra natureloc’h.

Ha breman, ar chwitadenn, an drouziwezh. Bezan
gortozet keid-all, bezan hunvreet, bezan krenet keid-all,
evit ken dister tra... Setu tri chardeur m’emaint o-daou
er Guwesklin, hag an diaezamant etrezo ne ra nemet
kreskifi. Un daol vihan e-tal ar prenestr. Er-maez, heol
miz Meurzh a choari koach-koukoug gant ar choumoul
etre ar ¢ haouadou glav yen. Kordigellat a ra-efi plouzenn
e Goka-kola ha divouedan e empenn, o klask un dra
bennak speredek da lavaret. Bep tro avat e sko hebiou.
Abaoe m’emaint en ostaleri, a-boan m’o deus eskemmet
un nebeud geriot. « Un dra bennak a zo da lavaret, en
anv Doue... » Klevet a ra ar gomz-se o voudinellat en e
zivskouarn. Biskoazh n’eo bet-hi ken tost, ha biskoazh
ken pell. An danvez-den a zo skoulmet e gorzailhenn.
Santout a ra ar gwad o sevel d’e zivjod hag o talmif ouzh
e zaouividig. An tav mantrus a bouez warno a vez lakaet
sklasusoc’h c’hoazh gant cholori an ostaleri : heklev an
divizoli, taoliou-c’hoarzh, storlok an tasennou hag ar
gwerennoul. « Penaos e ra ar re all, pa 'z int ken etirus ? »
Dinec’het en em gav, en un taol, pa glev anezhi o lavaret :
« Ma. Ha marteze e vefe poent mont breman, ne gav
ket dit ? » Asantif a ra, buan, re vuan. « Bezan va-unan-
penn. Lonkan va mezhadenn ’tu bennak, pell diouti...
pell diouzh he sellot, pell diouzh an daoulagad-se, a raio
goap ouzhin warc’hoazh er skolaj... »

Er-maez e tegemero gant anaoudegezh-vat flachad
an avel sklas ouzh e jodou tomm-berv. Amgredik an
tamm anezhan e klevo anezhi o lavaret : « N’eo ket

gwall ziwezhat. "Teus ket c’hoant da vont d’ar sine ? ».
An danvez-den e lammo feuls e galon en e greiz, evel
ur chondaonad digastizet a-daol-trumm, ha dichortoz-
kaer, dirak ar bagad fuzuilhan. Diwezhatoc’h, er sine, e
gwarez an damskeud, goude stourmou diabarzh marzhus
ha kiladennot aonik e teuio a-benn da lakaat e zorn delt
war hec’h hini, ken mouest all. Pell goude e tostaio e
benn ouzh hec’h hini ha, diampart, e klasko he muzellou.
Ne vo ket marvailhusafi pokadenn an istor, met hini ebet
eus an daou bichon ne c’hello kefiverian gant tra ebet
anavezet ganto.

Ne oar ket c’hoazh an danvez-den e vrevo-hi e galon
hag e freuzo e eiirusted un nebeud miziou goude. Ha
penaos e ouife en devo bevet, etre ostaleri Gwesklin ha
sine Le club 6, diwezhaf eurvezhiou e vugaleaj ?

Lili hag ar geizh

Emaomp e deun traofienn gildroennek ar Gouedig,
nepell diouzh kreiz-kér Sant-Brieg. Glas ha gwezennek eo
an takad, un dudi! Sioul eo ivez, ha ken didrouz ken e vez
diaes kredif e kaver war-hed div gammed ac’halen red-
dired an otoiou er straedot, mesk ha keflusk an engroez,
trouz ha safar al luziasennou kirri war ar boulouardou
bras. War vord an hent, en ardraof, un toull-ti, ur
paourig a hini. Eman e krec’h ur bradenn war zinaou
a-us d’ar stér. Un annez plijus e oa, moarvat, pa oa bet
savet, ur ¢ hant vloaz bennak a zo. Biskoazh den ebet ne
'm eus gwelet o chom ennaf avat hag an ti a zo erru disto
ha dirapar. Digor-frank war ar goullo emaf an nor hag
an daou brenestr, hag an talbenn a zo dislivet ha laourek.
Dirak, al leur a zo aloubet gant bodennou bras a zrez
hag a spern hag ar wenodenn a gas d’an treuzou a dro,
kerkent ha ma ra glav, d’ur gaotigell briellek ha spegus. E
miz Gwengolo e oa bet ur strolladig punked oc’h ober o
annez eno, mennet, war a lavarent, da skouatif an ti ha
da dremen ennan ar miziott du. N’int ket chomet gwall
bell avat, ha n'o deus ket padet ouzh glebor ha skoufladott
yenijenn kentaf miz Du. Skampet int kuit, o lezel war o
lerc’h ur bern atredou, a laka arvest an ti digavandenn-se
da vezan glacharusoc’h c’hoazh. Gwelet em eus anezho

en-dro e kreiz-kér, en o c’hoazez dirak ar Super U, gant
o chas, o choulenn an aluzenn. N’ouzon ket e pelech
emaint o chom breman. Kavet o deus ul lojeiz all, evit
doare.

Kalz tud paour-razh evelto a zo e kér, ha n’eo ket soue-
zhus pa ouezer ez eo Sant-Brieg paouran kér ar vro. Sed
aman un nebeud sifrotl, bet dastumet ganin an deiz all
e-barzh an 7élégramme : teur dilabour : 19 dre gant, da
lavaret eo div wech uheloc’h eget ar geidenn evit Bro-
C’hall. 30 dre gant eus ar boblans dindan bevenn ar
baourentez... Ar pep nec’husan avat eo stadafi ned a ket
an traou war wellaat e Sant-Brieg. Neb en defe anavezet
ar gér daou-ugent vloaz a zo — pa veze c’hoazh labour evit
an holl en uzinou tro-war-dro — hag a zistrofe breman,
goude bet o chom e lec’h all e-pad ar cheit-se, a vefe
souezhet, dipitet ha spontet gant an arvest a ginnig ar
gér : staliot serr, savaduriot prevez pe foran dilezet
hag o kouezhan en o foull (chapel Sant-Gwilherm, da
skouer, pe ar savadur a oa ar Monoprix ennafi ergentaou),
tavandeien aet e gouezoni oc’h astenn an dorn amaf-
ahont, bagadou tud bec’hiet gant an dienez o kantren e
kér gant o chas, hag o spontan ar mammou-kozh...

Grit anezho peorien, reuzeudien, ezhommeien,
huboted, korkerien, jaloded, pilhennerien, evel ma vo
ar gwellan ganeoc’h, an anv ne chefich ket kalz a dra, e
gwirionez, hag an aozaduriou karitezel, ar servijou sokial
o devez aman labour n’eus forzh pegement. Lili a zo bet
fromet he c’halon gant ar gwel eus kemend-all a zienez
hag a boaniou. Anavezout a ra an holl geizh a weler er
straedoll, hag anavezet eo-hi dre bevar chorn ar gér. 75

bloaz eo-hi. Dindan he fennad blev gwenn, un dremm
o skedif gant al levenez, ha daoulagad lemm a sell pizh
hag eeun ouzh an unan. Lavarout a ra alies e plij dezhi
bezan aet da gozh. « Breman ez eo dieub va c’halon, ha
diere a-grenn ! Gall’ a ran ober ar pezh a blij din... » Hag
ar pezh a blij dezhi, just a-walc’h, eo sikour ar re all.
Diazezet he deus ur gevredigezh, hervez lezenn 1901, bet
badezet ganti Holl a-gevret. Feurmet he deus ur sal vihan
e kreiz-kér ha terket enni ur pezh plijus ma c’hall pep hini
mont en e goazez, evan ur banne kafe, kaout kavandenn
ha diskuizhaf un tamm bihan kent talah en-dro ouzh
ifern pemdeziek ar re n’o deus na ti nag aoz pe ar re o
devez bec’h o skoulman ganti.

Lili e vez kefridi warni etre daou benn an deiz, a chellit
va chredifn : selaou, evel-just, hogen ivez skoazellaf,
kuzuliaf, kennerzhan ar re a zo aet re izel o c’halon,
ambroug an hini a rank mont da Péle Emploi, heichan
e milendall ar burevioll ur vaouez digalonekaet na gred
mui mont da adnevezin he RSA. Bemnoz e vez, gant un
den a youl-vat bennak, o c’hedal ar pred ma vo serret
ar stal bio, lakaet er-maez an diwerzhadennou ha stlapet
d’ar blotou ar produiol diamzeriet. Rener ar stal a anavez
mat anezhi, ha kemeret en deus ar pleg da lakaat a-gostez,
eviti, ur c’harchedad produiott hag a zo mat c’hoazh da
zebrif.

Barradou-digalonekaat he deus, moarvat, evel an
holl achanomp, hogen dinded a-walc’h he deus ivez d’o
chuzhat ha d’o mirout eviti hec’h-unan, hep o diskouez
da zen ebet. Ur souezh eo, e gwirionez, gwelet e chom
laouen ha drant en desped d’ar reuzeudigezh a wel

bemdez-Doue en-dro dezhi. Ha pa c’houlenner ganti
hag-efi n’eo ket re skuizhus bezan evel-se atav e-kreiz ar
firbouch hag an difrae, e respont : « Geo, skuizhus eo,
anat deoc’h ! Hogen amzer a-walc’h am bo da ziskuizhan
pa vo bet lipet va loa ganin ! ».

Dilojai, pe: eus an eil
porzh-mor d’egile

Kabiten ha Charly. Charly ha Kabiten. An daou geneil
r’haller ket dispartiafi. Ne vez morse gwelet an eil hep na
vefe egile gantafi, ha ral an dro ma veneger aman, e porzh
al Lege, anv ar mestr anez menegin diouzhtu hini e gi

feal.

Charly ? Ur bastard a seizh vloaz, touzet raz, paviou
berr, o fichal e lost ordin, e fri gantan en nec’h pe a-rez
an douar, o ruflai gant dudi an holl frondott marzhus a
glever en-dro d’al lenn-borzh, betek el lousan kornioti.

Kabiten ? Un denig treut e-tro hanter-kant vloaz,
ur sigaretenn amboulet fall dalbezh e korn e vuzell, ur
chozh kasketenn vartolod e mezher glas tev e-krap e
skouarn kleiz, ha dilhad navet en-dro d’e gorf. An holl a
ra Kabiten anezhaf abalamour m’eman o chom e-bourzh
e vag, Trouz ar mor, amaret e-tal ostaleri An Oriaved,
ha me n’anavezan anv all ebet dezhan. Martolod e oa
gwechall, ha bet enrollet e-bourzh ar brasan listri-karg.
Graet en deus evel-se, nouspet gwech, tro ar voull-douar,
hep gwelet kalz a dra avat, abalamour ma laboure war-
dro ar chefluskerioi. Chomet eo kamm da-heul ur

gwallzarvoud c’hoarvezet gantaii e Rotterdam, ugent
vloaz a zo, ha klanvik eo e spered ivez, hervez an dud,
diwar ar c’hloaz-se en e benn. Bevah a ra abaoe diwar un
tammig pansion, arouarek an tamm anezhan, ha kas a ra
e amzer o lostennin en-dro d’al lenn-borzh gant Charly,
o vutunif, o sikour henn-mafn-henn war-dro bag-man-
bag. En em vezvin a ra ivez, ur wech ar miz hepken avat,
pa gouezh e bafision en e chakod. Pa vez diharak an
amzer ¢ chom en e goazez e ostaleri An Oriaved, hag e
lenn ar gevier a vez embannet e-barzh ar c’helaouennot,
hep teurel re a gred warno, ar pezh a zo ur merk a furnez.

Ar vag emafn o chom enni gant Charly n'eo nag ur
vatimant vras nag ur penton kennebeut, ha n’eo na vil
na difeson. N’eus ket kalz a ichott enni avat ha Kabiten
a rank chom en e goazez atav pe en e zaoubleg. N’eo ket
chalet kelo ’vit se avat, ha n’eus nemet un dra hag a zisplij
dezhan : pa vez barradol gast-amzer er goanv, ha pa vez
an avel-viz o skubafi kaeou al Lege, Kabiten ha Charly
ne chellont ket kousket takenn abalamour da safar an
drinsot metalek ouzh ar gwerniou ha da yudadennou
an avel. A-hend-all, biskoazh ne 'm eus klevet Kabiten
o klemm, ha Charly, ouzh ar gwel anezhan, a zo ur c’hi
elirus.

Aes deoc’h kompren, neuze, perak e voen souezhet pa
lavaras Kabiten din an deiz all e 0oa o vont da zilojan. Ya.
Eman o vont da guitaat porzh al Lege evit mont d’ober e
annez e Pempoull.

— Deuet eo al Lege da vezan ur porzh evit ar vour-
chizien, Herve. Diouzh ar c’hiz eo. 7he place to be, ha
me ’oar-me ! Kaoc’h-ki-du ! Ne weler mui aman nemet
krak-aotrouien ha brizh-itronezed. Hag erru ker-ruz an

amarifi amaf ouzhpenn. E Pempoull e vo gwelloc’h va
jeu, ha tostoc’h e vin eus Pontrev, va bro c’henidik.

— Ne refomp mui a-gevret, ni hon-zri, ar verdeadenn
eus al Lege da Bontrev neuze ?

— Nann, Herve, siwazh, echu eo. Graet eo va sofj
ganin.

Nag a bet gwech, koulskoude, hon eus graet an hent
dre vor, Kabiten, Charly, ha me, eus al Lege da Bontrev !
N’anavezan, e gwirionez, merdeadenn ebet a-gement hag
avefe plijusoc’h : ret eo kuitaat porzh al Lege d’ar gourlanv
ha skein rag-eeun d’ar gwalarn. Pemp pe chwec’h bourzh
d’an nebeutan a zo d’ober a-barzh tizhout ar mor don,
ha goude n’eus mui nemet un dra d’ober : hedaf aodou
roc’hellek ar Gouelot1 a-vabourzh. An arvest-se a zo un
dibab evit ar merdeer avat, ha taolennou kaer-meurbet
a zibun dirak hon daoulagad endra ma 'z eer hebiou
da inizi Sant-Ke, ma tremener a-vaez da begou-douar
Plouha, uhel-spontus a-us d’ar mor. Goude un dek
eurvezh bennak setu bremaf bazenn beskedus Ploueg-
ar-Mor, ha bremazon e rankfomp korntroifi enezeg
Vriad dre bladenn ar Chign Bras ha treuzin pladur ar
Maen-Marc’h evit treifi penn war-eeun da ganol-vor ar
Ferlas. Eno e vo ret gortoz adarre ar gourlanv, a-hend-all
e rankjer lakaat keflusker ar vag d’an tizh ruz, ha choazh
ne vijer ket evit trec’hift war ar c’has, a zo kreav-spontus
er rannvoriad-se. Ha setu ni e genou an Trev, ar stér a
zisparti Bro-Ouelou eus Bro-Dreger. Gwidilan a ra ar
stér dre un draofiienn don he zorioll gwezennek. A-benn
nebeut e welfomp, o valiran uhel a-us d’ar glazadur ha
d’ar gwez, kastell kozh ar Roc’h Ugu, ha ne vo ket pell

ken Pontrev a-benn neuze...

An holl draotu kaer-se a sav war va efivor breman pa
dremenan e-tal An Oriaved, ma ne welan mui Trouz ar
mor amaret en he lec’h boas. Kenavo Kabiten, kenavo
Charly, ha chafs vat deoc’h ho-taou e Pempoull !

Dirak ar stal-besked

Pesked ha boued-aod, blodeged-mor ha krestenneged
diouzh an druilh ! Chifretez ha grilhed-traezh, rigadelled
ha kraon-mor, bigorned ha brennig ! Gant an Nedeleg
e tichlann ar beskerezh Flomer war ar straed vale : bep
bloaz, adal ar bemzek a viz Kerzu, e laka ar marc’hadour
pesked ur stal er-maez, dindan ur gledourenn, evit ur
mare. « Mare argarzhus an Nedeleg, na petra ta ! » a
c’hrozmol Anjela en ur dremen hebiou d’ar stal-besked
nemeti a zo choazh e kreiz-kér Sant-Brieg. « Pa sofijan e
pado evel-se betek deiz kentan ar bloaz ! Me, n’eus forzh
penaos... »

Kendalchomp eviti ar frazenn bet lezet ganti e-skourr
endra ma chom da chenaouegin dirak an istr digor,
flibous ha gludek en o c’hrogenn nakret, kichen-ha-
kichen gant ar c’hregin sant-Jakez : « Me, n'eus forzh
penaos, n'eo ket hiziv eo e prenin pesked aman ». Anjelaa
z0, e gwirionez, evel ur bern tud : mare an Nedeleg ne blij
ket dezhi tamm ebet. Adal dibenn miz Du e vez berniou
efivorennoll oc’h en em silan, treitour, en he spered, hag
erru e-kreiz miz Kerzu e wel, spontet an tamm anezhi,
prantadot a-bezh eus he zammig buhez o tifoupaf, traott
e karje bezafi ankounac’haet anezho pell-pell zo. Hogen

Anjela — siwazh dezhi — n’eo ket evit ankounac’haat, hag
ar froudad efvorennot n'eus ket tu da lakaat harz dezhi.
Evit komz henvel ouzh ar wirionez, n'eus ket par d’ar
pesked ha d’ar chrestenneged da freskaat taolennou he
buhez a-wechall. Ar chranked, da skouer, gant o meudou
krefiv e penn o faviou diaraok, al ligistri, en o chrogenn
glas-du, evel an hini eman paotr Flomer o paouez lakaat
dirazi, war ur gwelead goumon fresk a-us d’ar skorn.
An tad-kozh, gwechall, a lakae kevell da besketa anezho
e-tal Loktudi, a-vaez da Lanngozh, etre Karreg-Saoz ha
Maen-Bret, ha dont a rae gantan d’ar gér, e-tro unnek
eur, div voutegad leun-barr gant kranked. A-wechou e
veze ul legestr bennak gantan en e vouteg, hogen kuzhet
mat dindan e sire, ur sire en devoa pleget aketus war e
besketadenn, hervez giz ar vro, abalamour da sellou
droukc’hoantus ar besketaerien all. Pebezh plijadur
neuze, da greisteiz, ouzh taol ! Fistilh gant ar gendirvi hag
ar Chenitervezed, ha talabao eiirus en-dro d’an daol vras !

Klevet a ra breman c’hoazh ar grogenn o strakal, ha
glaourennin a ra, ken nemet o sofjal e blaz ar chig gwenn
dindan ar glorenn goural. N’eo ket bet e Loktudi abaoe
obidot an tad-kozh, ugent vloaz zo. Ne oar ket petra eo
deuet ar vag da vezan. Avel Walarn. Evel-se eo e oa bet
badezet. Gouzout a ra hepken ne oa ket bet aes gwerzhan
anezhi, abalamour ma oa bet kavet re gozh gant ar re a oa
bet war-nes-taol da brenafi anezhi. He c’hoar henafi eo
he doa graet war-dro pep tra, n’eus forzh penaos. Hag hi,
Anjela, he doa bet he lod a-ziwar-lerc’h an tad-kozh, ur
yalc’had vat zoken : ti ar Choadigot, gant al liorzh bras,
a oa bet gwerzhet mat ! Bern avat n'eo ket mammenn,
hag Anjela he devoa fripet he zrantell gant dispignou

direizh. Biskoazh ne oa bet plach da voustran war he
yalc’h. A-benn dek vloaz goude marv an tad-kozh ne
chome mui ur gwenneg ganti war he chont, ha breman,
abaoe ma oa bet ezfredet, edo war an douar noazh...

Eman bepred en he sav e korn ar straed. Pegeit zo
eman eno, o sellout ouzh ar beskerezh ? Tro-dro dezhi,
an dud a ya hag a zeu, o pleustrifi gant o difracol a-benn
an Nedeleg. Yen eo, un avel but a spinac’h kroc’hen he
dremm hag en em sil, treitour, dre zindan gouzougenn he
mantell. « Poent eo mont, » a lavar outi hec’h-unan, en un
huanadenn hir. Evit mont betek ar Super U, straed Sant-
Gwilherm, n’eus nemet un daou c’hant metr bennak.
Eno, e rann ar boued-mir, e preno, evit he choan, ur
voestad sardined-eoul. An hini varc hadmatan...

Muderezh

Iffig a zo barzh hep gouzout dezhan. Alies, en noz, pa
ne zeu ket ar chousked dezhaf, e chom gourvezet war e
wele, e-kichen e wreg, digor bras e zaoulagad gantan en
denvalijenn, hag e tibun, dre e sofj, anviol ar stériot
ez co pitilh ganto abaoe ur viken, ha marteze a-walc’h,
a-viskoazh : « ar Goued, al Lenav, an Trev... An Trev, al
Lenv, ar Goued.. Al Lefv, ar Goued, an Trev ». Estreget
dibunan an anviol eo a ra : furchal a ra en e vemor ha
heulian, dre e spered, red an teir stér a ya d’ober harzou
e Vro-Oueloul chenidik. N’en deus ket a ziverr-amzer
bourrusoc’h, en e nozvezhiot anhun, eget hedan, dre e
sofj, ar Goued diegus, eus e vammenn, war Grec’henn
Kerchouan, betek e c’henou, e porzh al Lege, lech ma
tinaou e Mor Breizh. Plijout a ra dezhaf ivez ober un
ehan e Kintin, ha sellet ouzh an dour o lipat traon ar
Chastell. Pa vez aet skuizh gant ar Goued, ez a da vale war
vord al Lenv, kaeran gwazh-red ar chontre, o rambreal
a-dreuz pradou ar vro goude bezan treuzet Kastellaodren
diwar-herr, en ul lamm-dour eonennus. Ne ra ket fae
kennebeut war kildroennot an Trev, a red da gentaf gant
e benn e-unan, stultennus, kent furaat ha sioulaat e-harzh
mogeriou kozh eus ar gér a Wengamp, ha ledanaat e-tal
Lezardrev.

E wreg n’he deus perzh ebet en e verlobiaj kuzh. Ouzh
he c’hlevet ez eo he gwaz un den tavedek, tra muioc’h :
« Ifhg en deus kollet e deod ’tu bennak pell zo. Ne deu
ket teir gomz dioutan bemdez, hag a-wechot e tremen ur
sizhun hep teurvezout teurel ur ger er-maez... » Penaos e
ouife-hi e chom he gwaz war dav, peurliesan, abalamour
m’en deus kavet, tu bennak war ribl e stériot, e skeud ur
bodig haleg o trempan e skourroti en dour sklaer ha fresk,
eienenn ar sederoni ?

Va ambrouget en deus, ur wech, n'eus ket gwall bell
zo, war zigarez kuzhutadenn, betek unan eus e gor-
niou pesketa muian-karet. Lezet e oa bet ar c’harr-tan
ganeomp, abred diouzh ar beure, war vord an hent, e
maeziou Plenaod, ur pemzek kilometr bennak diouzh
Sant-Brieg. Dirazomp, pedadenn vut ur wenodenn o
sankafn en ur saonennig etre daou gleuziad strouezh, en
ur gammigellat. Tre en-traofi, ur foenneg dizarempred
goloet a flach. Goude lampet dreist ur c’hleuz, setu ni,
a-daol-trumm, e damskeud ur meni frankizenn guzh
ha leun a sioulded, ur baradozig skoachet dindan un
dolzennad deliol. Izeloc’hik, ar stér e virbilhe he dour
seder ha bev, ha war an tu dehou, ur gildroenn a yae war
ledanaat, o stumman ul lenn vihan. A-dreuz ar brankot
uhelan, an heol a sile e sklérijenn war gorre lufrennaouus
al lennig-se, ha nadoziou-aer o faviou tanav hag o eskell
damvoull a rikle goustad ha didrouz war an dour sked-
disked. « Edo ar vilin gozh en tu all d’ar stér » eme Ifhg,
goude staliet e gador-bleg ha renket e walenn-besketa. Ha
gwir eo e verzis, war ar ribl all, ur c’han hag arvogeriou
iliavek holl. « Pell zo avat, a gendalc’has Iffig, ne glever

mui tak-tak ar vilin na trouz an dour o tiruilh war ar rod :

devet e oa bet ar vilin da vare an Dispac’h, abalamour ma
oa deuet da vezan, a-hervez, un neizhiad Chouanted. Ne
voe ket adsavet, hag an hent a gase di, unan gwall ziaes,
war a lavarer, a zo bet stanket da viken pa voe adlodennet
an douarou, ahont, a lavaras din c’hoazh, en ur ziskouez
lez ar stér. » Biskoazh ne 'm boa klevet va mignon Ifhg o
tibunan ur brezegenn ken hir.

Ret eo din anzav avat e chomas mut betek an abardaez.
Ur chaer a zevezh hon eus tremenet eno avat. Mann ebet
da ober nemet heulian dre hor selloti ar flojennou war
chorre an dour, selaou hiboud ar stér ha sarac’h an avelig
etirus en deliot, evai gwech an amzer ur gouzougad sistr
fresk ha debrin a galon laouen da greisteiz kilhevardon

ha bara du.

Intent a ran breman perak e chom mut er gér : ar
momedou eiirusted a zo evel ar brasaf frapadou poan :
n’eus ger ebet evito !

Derc’hel da vont...

Ur porzh-mor e Bro-Ouelou. Krog eo tarzh an deiz
da skleurin. Diskennet eo an den betek ar c’hal dre ar
straedig serzh ha strizh riblet a diez kozh peuzuhel savet
a-hed hag a-dreuz. Trouz ebet tro-war-dro, war-bouez
heklev kilredenn wengolo war an traezh, du-hont, en tu
all d’an tour-tan, kemmesket gant mouezhiot klemmus
ar skreved. Evel bep mintin d’an eur-man. Eman an
traoll war o reizh. War an hent, unan bennak en deus
hopet dezhan : « Mat ar jeu, Tad-kozh ? ». An holl er
vro a ra Tad-kozh anezhan abalamour ma oa bet lesanvet
evel-se gant e vab-kaer da-genver ganedigezh e verc’h-
vihan kentafi, un ugent vloaz bennak a zo. Respontet en
deus, evel m'eo boazet d’ober gant an dornadig tud a ya
c’hoazh e brezhoneg outan : « Derc’hel da vont ».

Larget en deus ere ar penn a-raok, ha, gant un hanter
dro dornikell en deus lakaet tro er c’heflusker, diboan-
kaer. Ar Baradoz a zo aet war-raok. Evit mont betek
pladenn an Horzh e ranker ober an dro da Enez-Harbour
ha loveal kalzik etre ar c’herrigi da dapout ar mulgul.
N’eus forzh. Anavezout a ra ar strizhol hag an odeou-
mor kenkoulz hag ar besketaerien a vicher : setu ugent
vloaz breman ma ’z a pell er-maez, bep mintin, da sevel

e gevell war bazennol Kein-Greis. Hiziv ez eo brav an
amzer. Sioul ha plaen ar mor. Un avelig skanv a c’hwezh
eus ar gevred. Du-hont hepken, e-tal bazenn Kalvez, evel
boaz, e weler an tonnou o sevel hag o tiskenn, o c’hoari
tro ar cherreg, o koenvifi hag o tarzhan en un dispach
spoum abalamour d’ar c’has kreav-spontus a zo eno. Ar
Baradoz, bransigellet skafiv gant an houlennot, a faout
ar mor. Diaraog lemm ar staon a rog an tonnou hag ar
roufenn wagennek savet war-lerc’h ar vag en em zispenn
en un taol-kont. Ne glever nemet ar cheflusker o tufan
a-daoliadour raouliet, tarzh taer ar gwagennou ouzh ar
chouc’h, ha galvadeg ar skrev hag ar gouelini gwenn o
troidellat uhel en oabl glas sklaer. Tremenet gantan Enez-
Harbour, n’eus mui dirazafi bremaf nemet ar mor, echon
ha don, e ruilh-diruilh e houlennot, tre betek tornaodot
uhel Erge-ar-Mor, er biz, en tu-all d’ar bae divent...

Ar chevell ne oa ket kalz a dra enno : pemp pe
chwec’h krank bras, daou grankig munut hag ul legestr
bihan en doa ranket teurel en dour abalamour ma ne
oa ket deuet choazh d’e vent reizh. Dishefvel eo bet an
traol ar wech-man avat, rak e-lec’h boueta ar c’hevell en-
dro hag o adlakaat er mor en deus miret anezho gantaf.
O gwelet a ra dirazan er vag, traezhou didalvoud a-benn
bremaf, gant o flojennol spoue hag o bannielotiigot
a-zivilh. Goude ur sell diwezhafh war an dremmwel, ar
Baradoz en deus troet penn. Skeif a ra rag-eeun war-du
ar porzh. Eman Tad-kozh en e sav, sonn war e zivesker, ha
peg mat er baol. Ouzh ar gwel outan n’eo ket kozh. Paret
eo e sellot, dindan erien c’hlas e gasketenn vartolod, war
an aod a weler e drolinenn o spisaat tamm-ha-tamm. Dre
deurel evezh a-walc’h e-pad bloavezhiou, Tad-Kozh a zo

deuet a-benn da anavezout holl vunudouigott an aod.
Gouzout a ra pelec’h eman an ti-man-ti, ha n'eo ket dav
dezhan kemer e verkoll war an douar : lavaret en deus d’e
verc’h, meur a wech, dre fent, e vije gouest da zistrein d’ar
porzh gant daoulagad mouchet.

E verc’h... Hi ’ni eo he deus silet dezhan an deiz all e
pleg e skouarn, a-greiz ma oant o lidan e zeiz-ha-bloaz :
« Setu paket ho pevar-ugent ganeoc’h, Tad. Ne vefe ket
fur, hiviziken, derc’hel da vont da besketa bep mintin,
hoc’h-unan-penn ». Tad-kozh n’en deus rannet grik, n’en
deus ket klasket enebin, ha klozet en deus, gwellikafi m’en
deus gallet, war e zesped. Aner e vije bet klask derc’hel
penn d’e verc’h. E gwirionez, bez e oa o chortoz an dra-
se abaoe pell a 0a. Ma... Warc’hoazh e vezo tennet ar vag
war ar sech. Buan a-walc’h en em gavo unan bennak
da brenan anezhi. Goar en do Tad-kozh da bourmen e
galite en-dro d’ar porzh. Ha pa choulenno unan bennak
« Penaos ‘man kont, Tad-kozh ? » e responto, hep ober
van : « Derc’hel da vont... »

Embrezeg Kati, servijourez e
Ostaleri ar Porzh, e Loktudi

« Un eur ha kard ! Gwall hir am eus kavet ar beure-
vezh, va Doue ! Aet eo kuit, a-benn an diwezh, paotred
o zroiadou digor-kalon, ha tommet mat dezho, lod
anezho. Pa sonjan em eus ranket selaou o garzachou kozh
lamprezenned ! Ma ! Sioul e vo an traou betek e-tro teir
eur. Neuze en em gavo ar retredidi evit o banne kafe,
goude o c’housk-aez. Ar re-se a vez sioul an darn vrasan
anezho, peurvuiai. Nemet, evel-just, e rankan mont d’o
servijout, ouzh taol, ha tre betek war al leurenn, er-maez,
pa vez brav an amzer. Ha kalz skuizhusoc’h eo eget chom
a-dreniv an daol-gont, aman, etre ar blomenn bier hag ar
perkolator... Evel ma lavare va mamm-gozh : kerzhet n’eo
ket skuizhus. Piltrotat avat ne lavaran ket... A-wechou
em bez poan em divesker, ur boan ne c’hallan ket padout
ganti, dreist-holl en noz, em gwele... Che ! Bec’h a vez
alies, ha bec’h am eus bet, ar mintin-man c’hoazh, ha n’eo
ket un tammig eo ! Da seizh eur, kerkent ha digor an ti,
e oa en em gavet paotred koc’hu ar pesked asambles gant
Mimil hag e frai Theo, an daou besketour. Ar re-se eo ar re
washan ! Neuze e vez blejadeg en ti giz pa vijent o werzhan
o brizhilli pe o garlized dindan ar choc’hu, en tu all d’ar
chal. Hag o vutunif dindan va fri, ha ne oa ket seizh

eur c’hoazh ! Berzet eo, koulskoude. Troellennott moged
o sevel, heugus, a-us d’ar chontouer. Ur sav-kalon ! Ha
n’eo ket tizan eo am eus dinaouet dezho : bier da seizh eur
diouzh ar mintin, va Doue, ma n’eo ket un druez eo ! Ha
me, anat deoc’h, ne c’hellan ket klemm. N’eus achanon
nemet ur servijourez. Ha tezennou kras ganto, evel—just,
hag int ha c’hoarzhin a-strak ouzh o fentigellott null ! Hag
ober fas koad ne c’hellan ket, evel-just, na kas anezho da
vale gant ur begad lemm pe ur ger sec’h bennak : dav din
bezan atav grasius ha diskouez ur fas laouen ouzh an holl,
daoust ma vez mezh din a-wechou reifi skouarn dezho...
Mezhekaet on bet evel-se, meur a wech, dirak an holl...
Ya, breman e vo sioul an traoti. Da ziv eur evel bemdez e
teuio Malo, lesanvet ar barzh paour. Evan a raio ur banne
asambles gant Markiz. An daou-se a vez graet Laurel hag
Hardy anezho : ur sac’h-toaz eo Markiz, ha Malo a zo
ken kastiz ma n’eus nemet ar relegoti anezhaf... Hennezh
a vez ordin o tennan flugez din. Atav traot dibenn pe
dibennoc’h. Pitilh eo ganin, en gouzout a ran. Petra
an diaoul en doa dibunet din dec’h ? Ya, setu an tamm
paper m’en doa skrivet e sorchennoll warnan : chwi zo
kaeroch eget an heol, splannoch eget ar strolladoii-stered.
Ur paotr mat eo Malo, ha desket ouzhpenn, ha panevet
e vez ordin mezv-divezv... Mechal perak e ev kement ar
baotred, amaf... Ar baotred ? Estregeto a ya d’ar boeson
avat... Mimi, da skouer. Lakaat a ra-hi e-barzh koulz hag
ur paotr ! Ur gaer a vaouez koulskoude... Ma ! Me avat ne
evan ket. Nag aman en ostaleri, nag e nep lec’h all ebet.
Morse un dakenn... Arabat da zen en em douellan, n’eus
forzh penaos : ma labouran aman e-barzh Ostaleri ar
Porzh, defot gwell 'ni eo. Ul labour da c’hortoz 'ni eo. Da

chortoz ma vo leun-pik, leun-barr, leun-chouk va fodig-

espern. Gouzout a ran petra a rin neuze : ne chomin ket
da zizerian en toull-kutez-mafi ! Ar Vigouterien ez on
erru skuizh ganto ! Ya, leizh va lér ganto ! Da Gemper eo
ez in... Ur stal dilhad merc’hed eo a brenin eno. Dilhad
cheuc’h evit itronezed pinvidik... Anavezet e vo va stal
dre holl e Kemper ha tro-war-dro. Ha neuze e teuio dam
stal bourc’hizezed Kemper... Ha graet e vo Madam Kathy
ac’hanon... Gouzout a ran penaos e vo renket ar rakstal.
Un dra a bouez eo evit ur stal dilhad : e-kefiver fichaf
eo gwerzhan, evel ma lavare Mamm-gozh... Ha ne deuio
da’m stal nemet tud a-feson, anat deoc’h ! E straed Kereon
an hini e vo... Tri bloaz aman, e Loktudi, c’hoazh, pevar
marteze, ha neuze, me en em sacho ac’halenn... Achann
di e rankan pasiantif avat... Ma, sell ’ta piv ! Setu Yann
Gozh o treuzin ar straed. Yann dibalamour, kentoc’h,
ya ! N’on ket evit gouzafiv anezhan. Unan c’hoazh ha ne
ra ket ur c’hrogad ! Ya, ne ra netra, met firbouchal a ra
bepred ! Ur bank treid ostaleri ouzhpenn ! »

... Hag a vouezh uhel :

— Mat ar jeu Yann ? Ya, brav an amzer hiziv... Gant
ma pado ! Petra ’vo lakaet dit, mignon ?

Enez-Vriad

An daolenn a ziskouez ur prenestr digor-bras war
burzhud bev ur mintinvezh nevezamzer : ar gwez karget
a vleuntv gwenn a stou a-us da geot blin ar pradeier. El
liorzhot, ar struj a zo stank, ha soubet eo al lien e liviou
sklaer ha splann. Pelloc’h e weler tiez trolinennet skanv
a-us d’ar reier noazh riblennet gant melezour ur mor laezh.
An oabl n'eus ennan nemet un dister a goumoulennig,
evel dianket, hag a ra an asvan d’en em zigarezin da vezan
aze. Un eoullivadur war lien an hini eo, bet livet ¢ 1924
gant Marc Chagall. Anv an daolenn ? Ur prenestr digor
war Enez-Vriad.

Pa seller ouzh ur gartenn e weler ez eo lec’hiet Enez-
Vriad e gwalarn bae Sant-Brieg, war-dreuz genou an Trev,
da lavaret eo e norzh Bro-Ouelou. N'eman ket gwall bell
diouzh an douar-bras : daou gilometr hepken diouzh
beg An Arc’houest. Eman Briad e gwirionez e-kreiz ur
chapeledad diniver a enezennotiigott bras pe vrasoc’h.
Ac’hubet eo bet an inizi-se a-holl-viskoazh : roudou
arkeologel o sevel da 60 000 vloaz kent HS a zo bet
kavet el lech anvet Goareva, da skouer, hag ar venec’h
deuet eus Breizh-Veur o deus diazezet penitiott war meur
a enezenn e-tro ar V' kantved. Diwezhatoc’h ez eo bet

enezeg Briad ur meni morailh hag a zifenne aodotu Breizh.
Pesketaerien, kouerien ha tud a vor a zo bet o vevan e
Briad, ur boblad tud vunut ha n’eo ket bet espernet gant
a bep seurt reuziol, evel, da skouer, klenived-red spontus
ar c’holera er bloavezhiou 1830.

Neb a zilestr breman war an enezenn, e Porzh-Kloz,
en em gav diouzhtu e-kreiz ur gér vihan, enni straedou
strizh riblet a vogerioli peuzuhel. Ar mogeriott hag an
tiez greunvaen toet-izel a zo alies-mat goloet o mein gant
plant-krap : an teod-bouc’h, an dragonezenn eus Madera,
pe al lireu glas ha gwenn eus Bro-Spagn, ar roz-krap gant
o strobadou rozennouigot. Lodenn norzh an enezenn,
fustet gant an aveliot, n’eus nemet dibaot a wez warni.
Ellodenn su avat, an onn, ar gwez babu, ar gwez-tilh hag
an aloez eus Bro-Veksik a ra berzh. Ar struzh a zo bet
pinvidikaet a-hed ar chantvedou gant spesadou trovanel
degaset gant an dud a vor.

En he c’haeran e vez Enez-Vriad en nevezamzer hag e
penn kentaf an hafv ha n’eo ket souezh, gant ar c’haer-
dreist m’eo an enezenn, e vije bet kement a arzourien
— livourien ha skrivagnerien dreist-holl — o sodifi ganti.
Ar re gentafi eus an aotrouien-se en em gavas war an
enezenn e dibenn an XIX™ kantved, ha dalc’het he deus
an enezenn d’ober berzh e meteier an arz hag al labour-
spered tre betek bremaf : komz a reer a-walc’h, e-mesk
tud all, eus Erik Orsenna, en deus un ti war an enezenn
ha klevet em eus anv eus ur Philippe Sollers bennak, a deu
a-wechou da deurel bec’h e spered e Briad. Kement-man
avat a choarvezas diwar-goust an enezidi a-gozh : priz
an tiez hag an tachennou en deus kresket, ya c’hwezhet

zoken. Gant ar bloavezhiol n'o deus ket gellet an enezidi
treuzkas an tiez d’o diskennidi, gant ar c’her-disans ma oa
deuet da vezan pep tra war an enezenn. An darn vrasan
eus an tiez a zo breman eil annezioll ha ne weler dre holl
etre miz Here ha miz Mae nemet tiez o stalafiour serret.
Evit bevan war an enezenn, evit doare, e ranker bezan

pinvidik.

Bet on war an enezenn n’eus ket pell zo, hag e riskl da
zispenn ho plijadur hag hoc’h imor-vat gant va chomzou
e rankan anzav kement-man : kavet em eus re vrav an
enezenn : naet ha kempenn pep tra, ya, hep mar ebet,
hogen re naet, re gempenn, evel pa vijen en em gavet dirak
kinkladuriott ur film pe en ur mirdi dindan an amzer.
Krenvaet e voe ar brizh-diaezamant-se pa 'm eus gwelet
an dud bodet evit o c’hafe mintin dirak an ostalerioti war
ar blasenn vihan e-tal an iliz : kredet a-walc’h em bije
edon pell diouzh Breizh, tu bennak kostez Sant-Jermen-
ar-Pradeier. Piv bennak a anavez un tammig kérbenn ar
C’hallaoued a glevo achanon brav-tre. Tennet em eus va
zreid buan-tre, rak va flijadur a rae mouzhig ouzhin. Ya,
gwelloch en em gavan war an douar-bras, e-touesk an
dud vunut...

Ergerzherien dififiv

« Aze eman an dalc’h, eme va mignon Fernand, un
denig dister ouzh ar gwel anezhan, hag a gosha goustad
e porzh Al Lege, an dud ne ouzont mui chom sioul en
o choazez war ur skaon e korn ar straed ha sellout ouzh
ar bed tro-dro dezho. A bep tu e sav mouezhiott ouzh
ho kemenn grofis da fifival, hep rag na perag. Defot
redek ar moriou pellan, krapifi betek kern ar meneziou
uhelan ha treuzif ar gouelec’hioll tomman, ez eur lakaet
da chenaoueg ha da zroch ar barrez. Reolenn boutin an
ehanou-labour ’ni eo, ma ne gredfe den diskredif warni,
war var e vrud. Hogen n’eo ket me, kreditac’hanon, a yafe
da boblan digenvez sakr Robinson war e enezenn didud
pe da lakaat reuz e-touesk meuriadolt gouez diwezhan
“Amerika-an-Traon” e sigur studian anezho... »

Fernand n’eo ket bet kalz er skol. Ur spered lemm-
kenan ha leun a skiant-vat en deus avat, ha deuet zo sofj
din an deiz all eus e gomzou poellek, a-greiz ma oan o
selaou un abadenn er skingomz. An den aterset a oa ur
skiantour brudet. Ekologour eo, hag ur mailh a spered,
arroutet-mat war e vicher, n’eus ket da nac’h. Arbennigour
war gernjaoueg “Amerika-an-Traofi” eo. Ar gerniaoueg,
evel a ouzoc’h, a zo lodenn uhelan ar goadeg, blench ar

gwez, ma kaver un ekoreizhiad hag a zo chomet digemm
abaoe milvedou. Gant strad ar moriou ez eo kerniaoueg
koadeier bras Amerika-ar-Su tachad gouez diwezhaf ar
voull-douar. Selaou a raen neuze ’ta, ha teurel pled ouzh
komzou ar skiantour. Ha me ha sofjal : « Hennezh a
oar anezhi », betek ma klevis anezhan o vroudan an dud
da dreuzin an hanter eus ar voull-douar evit tremen
un nozvezh war ar gerniaoueg. Hag an den hag ober
“ekotouristerezh” eus an dra-se. Hervezan e vefe un doare
dreist da “gizidikaat” an dud. Mat. Ne c’houlennan
ket gwelloc’h eget e gredin, nemet bez’ e cheller en em
choulenn, memestra, hag-efi ne savo ket gwashoc’h reuz,
choazh, diwar al louzou kinniget gantan da wellaat stad
an traou.

Abaoe m’eo bet ergerzhet, anavezet, renablet ha
tikedennet e 1910 pennahel an norzh, anezhan diwezhan
tarch gwenn ar voull-douar, ez eo echu da vat mare an
dizoloadennou bras, hag an douristed o deus kemeret
lec’h an dizoloerien broioti, kement ha ken bihan m’eo bet
saotret an endro e pep lec’h. Poent e vefe, marteze, dilezel
an touristerezh yoc’hek ha kas war-raok an ergerzherezh
difinv. Sed, da nebeutan, ar pezh a zifenn Fernand, ha mar
dichafs ganeoc’h kejan gantan pa vez oc’h ober e dammig
tro war ar porzh e lavaro deoc’h, marteze, kement-man,
rak e ziskan muian-karet ’ni eo : « Kaer am eus bevan e
porzh al Lege, ha gwelet bemdez-Doue a bep seurt bago
diwar prenestr va zammig lojeiz, an traoui-se ne zihunont
ket ennon an debron beajifi, ha n’eo ket warc’hoazh eo e
welot achanon oc’h ambarkin da vont d’ober tro ar bed.
Ganet on bet, pevar-ugent vloaz zo, e skeud ar c’hloc’hdi
kichen, ha ne 'm eus ket c’hoazh, abaoe keid-all, graet

tro va boud. Em askre e lavaran deoc’h : me am eus
daoulagad ha divskouarn. Peadra da welet ha da glevet
penaos ez a ar bed en-dro. Ha gouzout a rit petra a ran pa
vezan skuizh gant an dud, pa gavan hir va amzer ? Ma. Ez
an da lavaret deoc’h : mont a ran war-droad betek kreiz-
kér Sant-Brieg ha saludif va mignoned ar gwez. Graet em
eus anaoudegezh ganto tamm-ha-tamm, gant pasianted
hag hir amzer, a-hed ar bloavezhiou, hag o anavezout
a ran, an holl gwitibunaf. Ha va c’hredin a chellit :
galloud a-walc’h he deus an tammig pourmenadenn-se
evit lakaat termen da'm glac’harioti boutin... Beajin ? Un
tamm boued-leue, tra muioc’h... »

Ha ma vefe ar wirionez gant Fernand ? Beati pauperes

spiritu, evel ma lavare an hini all, ha gwazh a se d’ar
skiantourien vrudet...

Evel kustum, Madam Liz?

— Kafe hep sukr gant ur werennad dour, evel kustum,
Madam Liz ?
— Ya Elodi, evel kustum, mar pljj.

Div eur goude merenn, e ostaleri an Ti-post, straed
Sant Gouenou, e Sant-Brieg. Ar gofversanted hag an
implijidi, evet ganto o banne kafe, a zo aet d’o labour
en-dro, ha gant taol div eur o senifi e tour an iliz-veur,
damdost alese, eman deuet tro “ar re all”, en o zouesk an
hini a ra an holl Madam Liz anezhi. Den ne gredfe mont
outi dre Liz hepmuiken, rak ar vaouezig dek vloaz ha tri-
ugent-se, dre hec’h emzalc’h diseblant, he doareou yen
hag he dalc’h reut, a oar lakaat kemm ha hed etrezi hag
an dud, hag evit komz henvel ouzh ar wirionez, bez’ ez
eus anezhi pimpatrom an “dereadegezh”. Kenkoulz, ma
teu bemdez da evan he banne kafe e ostaleri an Ti-post,
abalamour da vrud vat an davarn-se an hini eo : an ostaleri
nemeti e kreiz-kér eo, ma c’hall ur vaouez dereat tremen
ur pennadig amzer hec’h-unan-penn enni hep bezan
lakaet evit kelo da vaouez a vuhez fall, da vambocherez,
ha, dreist-holl, hep bezan direnket gant gwazed divergont
o klask ober al lez d’an unan. Madam Liz ne blij ket an
“divergontaj” dezhi.

Spiam eus, va lenner, hoc’h eus amzer, rak emaomp o
vont da dremen, evel bemdez, teir eurvezh gant Madam
Liz. An amzer ! Aze emaf an dalc’h evit Madam Liz.
Diouzh ar beure e tremen buan, n’eus ket da nac’h, etre
kempenn ar ranndi bihan straed Sant Gwilherm, prenan
diankajou, fardai boued. Etre un eur hag un eur hanter
e Cheller c’hoazh sellet ouzh ar c’heleier en tele. Goude
avat en em sil e spered Madam Liz ur brizhdiaezamant
hag evit mad ebet ne c’hellfe chom hec’h-unan-penn en
he zammig ranndi, daoust m’eo sasun ha kinklet brav, ret
mat eo anzav. Klasket he deus, evel-just, hogen darbet eo
bet dezhi sodif da vat, gant an eurvezhiot oc’h en em
astenn, hag hi digavandenn er ranndi goullo... Un druez!

Bemdez eta, etre div eur ha pemp eur e vez hi e ostaleri
an Ti-post. Bemdez an hevelep lid, an hevelep taol e-tal
ar prenestr, bemdez an hevelep lennadenn : Ouest-Frazs.
Klasket he devoa, er penn-kentan, lenn an Zélegramm, met
ne oa ket bet plijet gant doare ar gelaouenn : re vreizhek
o, ha marteze ivez ez eus er gazetenn-se mennozhiou
kleizidik. Ha kazetennerien an tu kleiz e teu dindan o
fluenn pennadou-skrid “dizereat”. Gouezet mat eo. Hiziv
choazh eta, evel dec’h, evel warc’hoazh — mar plij gant
an Aotrou Doue — e tiblusko Ouest-Frazs, eus ar bajenn
gentan betek ar bajenn diwezhan.

Ret eo lenn goustad, adlenn, ober ehanol gwech ha
gwech all ha gourchemenn un tasad kafe all da deir eur,
hag un trede da beder eur, evit gallout mont betek pemp
eur. Ne vefe ket “dereat” chom da davarnif evel-se hep
evafi. Pa vez aet skuizh gant he lennadenn aketus e taol
ur sell dre ar prenestr. Er-maez e vez tud atav, o vont hag

o tont. Bourran a ra sellet ouzh an dud. He diverr-amzer
bennan eo. Henvel a-walc’h ouzh ar sine, gwechall, pa oa-
hi plaserez er Royal, brasan sine ar c’hreiz-kér, d’ar choulz
benniget ma oa teir sal e Sant-Brieg. Plaserez ne oa ket ur
vicher fall : henchan an dud betek o flas, kinnig dienn-
skorn ha madigou en ehan-c’hoari, digerifi an doriou
hag enaouin ar goulo pe veze echu ar vannadenn. Evel-
just, gant ur vicher evel honnezh ez eo skortik ar retred...
« Ma, tud gwalleiirusoc’h eget an unan a gaver atav, pa
seller pizh, » a lavar Madam Liz outi hec’h-unan, en ur
adkregin gant he lennadenn.

D’an taol pemp eur e savo, e paeo an tri zasad kafe
— tri euro ha tri-ugent sent, « marchadmatoc’h eget ar
sine » — hag ez aio kuit, saludet gant Elodi, a lavaro dezhi,
evel bemdez : « Ken arc’hoazh, Madam Liz ». Hag e savo
gant ar straed Sant Gouenot, kran, tonius, digavandenn,
hogen “dereat”.

Un deiz a vo ma ne deuio mui. Klafv e vo, marteze, pe
marv zoken. Ur pratik all a gemero he flas neuze, ouzh an
daol vihan e-tal ar prenestr, unan hag a ouio, evel Madam
Liz, derc’hel e renk e breuriezh an digenvez.

Galeourien e Gronwel

Brezel a voe, etre 1793 ha 1815, etre Bro-Saoz ha
Bro-C’hall, hag ar brezel dibaouez-se a zegasas ur blokus
padus war arvoriou Breizh : paket e oa Bro-C’hall evel
e gwask un durkez. Evit distardan bifis-tro ar Saozon,
a ginnige mougaf ar vro, € kemeras Napoleon, e 1802,
an disentez da lakaat toullaii ur ganol etre an Naoned
ha Brest. Ar ganol-se e oa he faliot pennan liamman
gwelloc’h diabarzh Breizh ouzh an arvor ha krouin un
hent darempredin nevez etre an div gér vras, porzhiou
oberiant anezho, a oa en arvar da vezan mouget gant
lestraz brezel ar Saozon, a sparle hent an dezougen hag ar
chenwerzh dre vor. Kregif a reas al labouriott war-dro ar
ganol e 18006, ha ne voent peurechuet nemet e 1842 : 36
vloaz a labourioli ramzel ha tenn-meurbet, dreist-holl er
c’hornioti-bro o zorosennadur digompez.

Unan eus al lec’hiolt ma voe al labour en he diaesan e
oa Grofiwel : pintet eo uhel ar barrez-se, e penn reter ar
Meneziou Du, hag eno emaf linenn disrann an doureier
etre daou ziazad hidrografek : hini ar Blavezh, eus un
tu, hag hini ar Stér-Aon, en tu enep. Etre an diazadol-
se, kribenn un dosenn o sevel 207 metr a-us da live ar
mor. Evit lakaat ar ganol da dremen e ranker toullan, ha

toullai don, ha digerifi ur fozell hir ouzh tor ar menez.
Pep tra a zo bet rakwelet, rakjedet ha raktreset gant ar
ventoniourien hag an ijinerien : ar fozell-se en em astenno
war 3,2 km. Ledander : ur chant metr bennak. Donder :
23 metr. War ar paper ez eo brav-tre, n’eus ket da nac’h.
War an dachenn avat, se zo ur c’hoari all, ha gwall rust e
voe an abadenn ! D’ar c’houlz-se n’eus ket a vekanikou
toullan ha diatredif, ha ret e vo d’al labourerien kian
outi, mont dezhi a-dro-jouez-kaer gant ar bigell hag ar
bal, ha dougen a-grog-brec’h boutedagoti mein ha douar.

Ar pennadurezhiott publik e karg eus al labouriou
ne gemeront ket nemeur a nechamant a-zivout an dud
labour, rak gouzout a reont ez eus prizonidi o vichodin
er galeou e Brest hag e enez ar Gerveur. Lakaet e vo ar
chaleourien-se da labourat war ar chanter, ha mat pell zo,
ha sed aze tud labour marc’had-mat-kenan ! Ar re gentan
anezho a erru e Groawel e miz Meurzh 1823. Piv eo ar
chaleourien-se ? Tremenet int, holl gwitibuna#, dirak al
lez-vrezel, ha kondaonet int bet gant an arme d’ur chastiz
labour-ret evit prantadot hir pe hiroc’h : etre tri bloaz ha
nav bloaz. Lod a zo dizertourien hag o deus tec’het a-zirak
an enebour, lod all o deus nac’het mont d’an arme pa oa
bet galvet o bloavezhiad dindan an armou abalamour ma
oant Bonapartourien douet, reott all o deus en em reudet
enep an urzhiol pe o deus chwezhet trubuilh p’edont
en arme, ha kondaonet int bet en abeg d’o disujidigezh.
Dont a reont eus an holl rannvroiot milourel hag eus
seizh korn Bro-Chall, hogen n’eus Breizhad ebet en o
mesk, da virout moarvat n'en em glevfent gant tud ar vro
evit tec’hout diouzh ar vac’h.

Bez e vo galeourien e Gronwel betek fin al labouriou,
e 1832. Kemman a raio o niver etre tri chant ha chwec’h
kant hag hanter-kant, ha war ar prantad a-bezh ez eo
tost da bevar mil den hag a dremeno evel-se ur prantad
hir pe hiroc’h e kamp Grofwel. Rak ur champ a zo bet
savet evito, keit-ha-keit diouzh pep penn ar ganol da
zont. Mont a reer di dre un hent skosellek ha fankek,
ha lojet e vez ar c’haleourien e kozh barakennou fall ha
diskloz a-walc’h, goloet gant soul. Er miziou du, pa deu
ar glaveier bras, e vez war bep tra ul liv a ganv hag a
dristidigezh, hag e rank ar brizonidi kabouilhat pri ha
fank. An aozioll buhez dre vras, hag an aoziou labour a zo
start-meurbet, hag a-fed boued ha yec’hedouriezh, ned
eo ket kalz gwelloc’h. Kalz galeourien a gavo o Ankou
evel-se e Grofiwel, dre gleivedou a bep seurt.

Ma tichafis deoc’h tremen dre Chrofwel, it d’ober
un tamm tro betek an tranchée (evel-se eo e vez graet, du-
hont, eus al lodenn-se eus ar ganol), ha, ma fell deoc’h
gouzout hiroc’h diwar-benn kement emaon o paouez
displegafi, bez’ e c’hellit lenn levr Jean Kergrist, titlet Les
bagnards du canal de Nantes & Brest.

Gwin

Emaomp e Porzhig, ur gaer a barrez vras en arvor
bae Sant-Brieg, etre Plerin ha Binig, ha durchaet he
zornaodot uhel d’an avel viz, a zo, evel a ouzoc’h, un avel
griz. Nepell diouzh ar bourk e oa bet lakaet un dachenn
dindan wini, pemp bloaz zo, gant izili ur gevredigezh hag
a zo he fal anzavet brudan gwinou Breizh. Ur c’hant kef-
gwin bennak a zo bet plantet ganto, hag ar gevredigezh
a zo e sell da vendemin ac’hann da vloaz : troc’het e vo
ar chropadou rezin, gwasket e vefont, hag ar chug a vo
lakaet e go en ur varrikenn. Ur bloavezh c’hoazh hag e vo
mat ar gwin roz eus Porzhig da evan : neb a fell dezhan
evafl gwin diwar e winienn a rank kaout ampartiz hag

habaskted !

Ar gwin eus Porzhig ne vo ket anezhan ur seim
bras, anat deoc’h, ha blaz ar bikenaodenn a vo warnan,
'm eus aon. Koulskoude, an ARVB (Kevredigezh Brudarn
Guwinon Breizh) a zo he brasan dellid adskoulman evel-se
gant un hengoun kozh-kozh : er prantad krennamzerel
e veze gounezet gwini e Penn-ar-Bed hag en arvor Mor
Breizh, betek e-harz mogeriot Sant-Malou, war a lavarer.
En IX* kantved e kaved gwiniennou e traofiienn ar stér
Renk hag e Dol, ha gouzout a reer, diwar an diellot kozh,

e oa gwini en XI'* kantved, tro-dro da Roazhon. N’eo
ket tachadol bras eo a veze lakaet dindan wini, evel-
just, kentoc’h un nebeud kefveroti-douar aman-ahont,
peadra, peurvuian, da vastai da ezhommou an Iliz : ret
e oa kaout gwin oferennin. Ha gwinou fin ne oant ket
kennebeut, ur “gwelion ruz” avat ne lavaran ket. Daoust
da gement-se ez ae hon tadou-kozh krenv war ar gwin.
Gouzout a reer da skouer e oa e Henbont, e 1632, 32
davarn, ha 27 anezho ne werzhent nemet gwin.

Er XVI' kantved, goude goanvezhiol rust-meurbet
hag a reas gaou ouzh ar gwiniennot, e voe kemeret pleg
diwar an Normandi, ha plantet e voe forzh gwez-avalou,
e Breizh-Uhel da gentan : Breizh a deuas evel-se, a van
da van, da vezaf ur vro-sistr diwar-goust ar gwin. Diwar
neuze ne voe mui kavet gwiniennou nemet e su ar vro,
eus Redon ha gourenez Rewiz betek bro an Naoned. Eno
e voe plantet e 1635, evit ar wech kentaf, ar gouennad
gwini a aozer ar muskadig diwarnan. Ar gouennad gwini-
se a reas berzh, ha berzh bras zoken, pa 'z eo deuet ar
muskadig betek ennomp : ur milion hektolitr gwin a
vez produet bep bloaz e departamant al Liger-Atlantel,
muskadig an tri-c’hard anezho.

Betek ar bloavezhiou 1980 e teue ingal — ur wech
ar miz — ur gwinlestr betek porzh al Lege, gantan en e
veoliott gwinou eus seizh korn Kumuniezh Europa, a
veze diskarget e kaviol-gwin ar porzh. Gortoz a raen gant
mall distro ar gwinlestr-se — ar Slougui eo a veze graet
anezhaf — rak stal-ispisiri va zad a bourveze an akipaj
gant frouezh, legumaj ha boued-laezh fresk, ha, pa ne
veze ket a skol ez aen gant va zad da gas ar varc’hadourezh
da vourzh ar vag. Gall’ a raen neuze ebatal kement ha ma

karen er bourzh, eus an aros d’ar staon, eus ar bontell
betek sal ar chefluskeriot, e deun al lestr. Boutailhet e
veze ar gwin e Sant-Brieg, gant an embregerezh Gevel-
Rio, a zasparzhe anezhafi goude en ostaleriou e seizh korn
ar vro, o redek an departamant eus ur penn d’egile gant
kamionou bihan ruz a oa aes-tre da anavezout abalamour
ma oa livet warno ur manac’h bougennek ha drant, ur
chropad rezin en un dorn hag ur voutailhad gwin ruz
gantan en dorn all. War unan anezho e oa bet skrivet,
e latin, mar plij Bonum vinum laetificat cor hominis (ar
gwin mat a laouena kalon an den).

N’eus mui abaoe pell zo a gaviou-gwin el Lege :
ar Vretoned, war a seblant, o deus dilezet ar gwin fall
evit mont war voesonou all. Hogen gant tommadur ar
blanedenn e chellfe bezafi e welfemp adarre, achann
d’un toullad bloavezhiou, gwiniennol en arvor Mor
Breizh, evel gwechall-gozh. Gant ma ne vo ket gouezwin
eo a vo produet e rin gant plijadur un tanva anezhan !

Pontou Louis Harel-de-la-Noé,
e Aodou-an-Hanternoz

Pa valeer dre an hentol, e departamant Aodou-an-
Arvor, e weler amaf-ahont, e pleg ur wenodenn, ur
pont e bilerott moan hag e stummot mistr o fourchif,
hardizh ha skanv, dreist ur saonennad brouskoad ha
raden dizarempred. Ken dizarempred all eo ar pont :
pell zo ne vez mui marc’h-du ebet o sachafi war e lerch
dre ar roudennot dir, en ur safar bouzarus, e aridennad
bagoniot bihan ha strofis-distrofis. Ar pontoli-se a zo
un aspadenn eus ur rouedad hent-houarn hag a oa anvet
Tren bihan Aodoi-an-Hanternoz, hag ar rouedad-se,
bet digoret e derou tre an XX kantved, e voe serret al
linenn diwezhafi anezhafi e 1957. Aes eo ar pontou-se
da anaout abalamour ma ’z int stummet holl diouzh an
hevelep patrom. Un toullad mat anezho a gaver c’hoazh
en traoniennol damdost da Sant-Brieg, hag er gér-se
end-eeun ez eus zoken boulouardot hir e-skourr bet
savet evit an hent-houarn a-us da waregou-bolz, dezho
an hevelep stumm hag an hevelep neuz hag ar pontou :
redek a reont war gribenn uhelaf traofiiennot ar Goued
hag ar Gouedig, ha, pa anavezer istor Sant-Brieg e
komprener mat pegen pouezus e oa bet ar boulouardou
hag ar pontou-se en argerzh dienkan ur gér hag a oa bet,

kantvedou-pad, enklozet etre torou serzh pe sershoch
teir zraofnienn don : hini Douvenant, hini ar Goued, hag
hini ar Gouedig.

War zibenn an XIX' kantved eo e voe divizet
lakaat sevel rouedad hent-houarn an #ren bibhan. An
departamant, d’ar choulz-se, e oa diazezet e ekonomiezh
war al labour-douar hag ar pesketaerezh, hogen krog mat
e oa an touristan da greskin, hag e Sant-Brieg e oa ar
greanterezh war ziorren. Al linenn hent-houarn eus Brest
da Bariz avat a dremene dre an Argoad, o lezel a-gostez
takadot bras hag a chome enklozet c’hoazh. Setu perak e
voe kemeret an disentez da lakaat sevel ur rouedad hag a
zarbarje kériot bihan ha bourkot e oa diaes choazh mont
betek enno d’ar c’houlz-se. Labouriot1 bras a oa da vezan
kaset da benn avat, dreist-holl en abeg da dorosennadur
digompez an departamant : troc’het e vez ar pladennou
gant traofiennou don ha ledan a-walc’h, gant aberiot
ha stériou a ranked mont dreisto, ha gant takadou ribin-
diribin ha torosennek. Dre holl e ranker sevel pontot,
treuzelloli, savennot. Un den dreist-holl a zo chomet
roud e zorn war al labourioti-se : Louis Harel de la Noé
an hini eo. Ganet e oa bet e Sant-Brieg ¢ 1852 en un
tiegezh a vourc’hizien desket-kaer, ha goude e studi er
Skol Liesijinerezh hag e Skol ar Pontou hag an Hentot,
(unan eus e geneiled a oa Fulgence Bienvenue) e oa bet o
labourat e Rodez, e Kemper, er Mans hag e Brest. E 1901
e voe anvet da bennijinour an departamant, e Sant-Brieg,
ha d’ar choulz-se eo e voe e karg eus al labourioti war-dro
an tren bihan.

Harel de la Noé, mard eo chomet bev-mat ar choun

anezhan e korn-bro Sant-Brieg, abalamour d’e spered
nevezus an hini eo : an ijinourien, d’ar choulz-se, o deveze
diegi oc’h implijout ar betons houarnet, abalamour ma
kave dezho e oa an danvez peuznevez-se re buzuilh,
hag aon o devoa na deuje ar pontou savet gant betofis
houarnet da vruzunif buan. Harel avat a welas an diaes
ma oa e labour evel un dae, ha ne c’hinas ket da ober gant
an teknikou nevez. E bontot, graet gant betofis, houarn
ha brikennoti, a oa modern-tre d’ar choulz-se, hag anzav
a ranker ez int, breman c’hoazh (d’an nebeutan ar re a zo
chomet en o sav), brav da welet, gant un n’'ouzon dare
petra a skafnv hag a vistr en o stumm. Keuzius eo na vije
ket bet miret al linennot bihan-se hag e vije bet pilet
ur chalz eus ar pontou bet savet gant Harel : breman e
Chellfer hep mar ebet tennan splet eus ur rouedad hag a
oa ennafi 452 km, ha kas war-raok doareotr treuzdougen
dazeilat! !

1 Dazeilat: alternatif.

Meurzh-Mae 1972: Harz-labour ar
Joint Frangais e Sant-Brieg

Anavezet mat eo al luchskeudenn. Gall’ a reer skrivan
zoken, hep montrebell ganti, ez eo unan eusar re anavezetan
a-douesk an holl boltridi kelaouin bet tennet e Breizh en
hanter-kant vloaz tremenet : gwelet e vez warni un den
yaouank, distreset e zcemm gant ar fulor hag an dichoanag,
o pakan peg e porpant ur CRS tokarnet na weler nemet ar
chein anezhan. Huchal a ra an den yaouank, ha ne ouezer
ket petra a lavar. Ar pezh ne lavar ket al luchskeudenn ivez
eo e oa bet an daou zen-se mignoned en o bugaleaj, hag
int breman, pep hini anezho en ur champ enep. Tennet e
oa bet ar poltred-se da gefiver ur vanifestadeg aozet e 1972
evit harpan dilabouridi un embregerezh eus Sant-Brieg, ar
Joint Frangais hec’h anv, o devoa diskroget da labourat evit
goulenn ur c’hresk gopr. Kregin a reas an harz-labour e miz
Meurzh 1972, hag anv an embregerezh en em skuilhas ken
buan hag an tan e Breizh a-bezh, hag e kement korn a oa
e Bro-C’hall zoken. Evit kompren perak en em strinkas an
anv dre holl ar vro ha perak e voe skoet kement ar speredou
gant an harz-labour-se, a badas tri miz, etre miz Meurzh
ha miz Mae 1972, hag a deuas da vezan arouezek eus
ar stourmou sokial e Breizh, e ranker adlakaat an emsav
sokial-se en e amzer.

Diazezet e oa bet an uzin-se e Sant-Brieg e 1962,
a-drugarez da skoaziadennou avein dreistordinal a-berzh
kér, rannvro ha Stad. Ur skourr e oa eus un uzin vrasoc’h,
hini Bezons, e rannvro Pariz, hag un isembregerezh eus
ar CGE (Kompagnunezh Vras an Tredan). N'eo ket dre
zegouezh eo e oa bet dibabet lec’hienn Sant-Brieg gant
pennou-bras ar CGE : ne veze anv d’ar choulz-se gant
ar pennadurezhiol foran nemet eus an digreizennan
greantel, ha gouzout a rae ar CGE e chellje kontan e
Breizh war labourerien stank o tont a-ziwar ar maez,
da lavaret eo tud boazet da labourat start, nebeut a
sindikadidi en o zouesk, tud sentus, evit ul labour na
choulenne perzhegezh micherel ebet. E berr gomzou :
tud e vije bet aes o chorvoin, re eiirus ma vijent bet o
kaout labour, ha goude ma vije bet evit ur gopr dister. Ar
gevranneien, gouzout a rit, a zo hir o ivinou ! Ha gwir eo
e veze paeet labourerien Sant-Brieg — ouzhpenn 1000 a
oa anezho e 1972 — betek 30 dre-gant nebeutoc’h eget re
Bariz : ur gwir saviad trevadennel !

Va amezeg Pér a oa o ren e ugent vloaz e 1972. Dilezet
gantaf atant bihan e gerent, e Kesoue, ¢ oa aet, evel kalz
tud all eus e oad, da labourat e kér, ha kavet en doa krog,
ken aes ha tra, er Joint Frangais. Setu pe sonj en deus
dalc’het eus an darvoudot :

« Bec’h a oa savet diwar gudenn ar goprou : goulenn
a raemp ur chresk gopr a 70 sentim. Dre ma nache
ar renerezh ar chresk gopr-se e voe votet ganeomp un
harz-labour darnel. Padout a reas teir sizhun, met ar
chendivizoi ne gasjont da netra. Neuze, d’an 10 a viz
Meurzh ez eo un harz-labour hollek eo a voe votet, gant
achuberezh al labouradeg. Harpet e vezemp neuze gant

ar pennou mestroniezh. D’ar 17 avat e voemp dilojet gant
ar CRS-ed, a chomas da ac’hubin an atalierot1, ha diwar
neuze ez eas ar stourm war galetaat ha war hollekaat :
kilaf ne felle ket deomp ober, ha bodadou skoazellan a
voe savet e kement korn a oa e Breizh : harpet e vezemp
gant an tu kleiz, ar Gomunisted hag an tu kleiz diseurt,
gant sindikad al labourerien-douar, gant ti-kér Sant-
Brieg, a oa d’ar c’houlz-se Yves Le Foll e penn anezhan,
gant kuzuliou liseidi ha studierien, ha gant eskob Sant-
Brieg ivez. E Lannuon, e Pempoull, ¢ Loudieg e voe
savet bodadou skoazell ivez... E Breizh, ya, hag e lech
all : anv a veze ingal en tele hag er radioti, e Bro-C’hall,
eus harz-labour ar Joint. René Pleven a oa d’ar c’houlz-
se maodiern, dindan Pompidou, ha war ar memes tro
prezidant kuzul-meur an departamant, ha votet e voe gant
dilennidi an departamant ur skoazell d’an dilabouridi.
Arzourien eus ar vro — Gilles Servat da skouer — hag eus
pelloc’h — Claude Nougaro — a gemeras perzh er stourm
ivez, ha dalc’het em eus sofij eus ar manifestadegou bras
a voe e Sant-Brieg — 15 000 den d’an 18 a viz Ebrel — ma
tibunjomp start-ha-start dre ar straedol en ur ganan : ze
blegfomp ket dirak gourdrouz ar fuzuilhoi ! Padout a reas
ar stourm betek penn-kentan miz Mae. Neuze e plegas
gouarnamant Chaban-Delmas a-barzh ar fin, ha roet e
voe deomp ur chresk gopr a 65 sentim. »

Harz-labour ar Joint-Francais a zo chomet bev-mat
ar sonj anezhafi aman e Sant-Brieg, hag e lec’h all ivez,
'm eus aon. Bet eo arouez ar stourm evit ar justis sokial
evel-just, hogen dougen a ra testeni ivez eus youl ur bobl
o sevel, hini Breizh, a oa o stourm, war an hevelep tro,

evit he dazont hag he dinded.

Hent-houarn ha furnez

Neb a fell dezhan mont war-droad eus porzh al Lege
betek kreiz-kér Sant-Brieg dre draofienn wezennek ar
Gouedig, a rank tremen dindan pont an hent-houarn.
Bep tro ma tremenan dindanaf, ne chellan ket parraat
a sofjal e pont Montroulez. Damhenvel ez int, o-daou,
nemet ez eo hiroc’h hag uheloc’h pont Montroulez eget
hini Sant-Brieg. Savet int bet o-daou, a-hend-all, damdost
d’an hevelep mare, ha diouzh an hevelep patrom : diazezou
ledan-meurbet, pilerioti postek-kenan, bolzioi maen-
benerezh gouest da herzel ouzh ar gwashan kren-douar,
leur-bont tev-tev. Savet int bet e-tro ar bloavezhiot1 1860,
hag an dro gentan e istor ar vro e oa gwelet pontou ken
uhel ha ken hir o c’haoliata traofiiennou ken ledan ha
ken don, kontet, a-holl-viskoazh, da vezan didreuzadus.
An ijinour a c’hoursellas ouzh al labouriot war-dro an
daou bont-se a oa Victor Fenoux e anv, ha gouzout a rae
dibolotennan labour, rak anavezet mat eo ivez, a-hend-
all, abalamour m’en deus graet war-dro al labouriou a
welas o sevel, a-zioc’h an tonnotl kounnaret, tourioti-tan
Ar Men, ar Wrach Vras, hag ar Vein Zu, anezho taoliou
kaer a-fet adeiladur, ma ranker anzav.

Diaes deomp-ni breman, tud ar chentan kantved

warn-ugent, fastet ma 'z omp gant a bep seurt araoka-
dennou teknikel, empentin na pegen skoet e voe ar
speredot e Breizh hag e lec’h all, pa welas an dud vat an
tren o kerzhout strofs-distrons war ar roudennou dir, o
treuzif ar maeziou gwerc’h hag oc’h en em gavout, evit
ar wech kentaf, er gariou, bras pe vihan, ouzh bouilh-
moged ar marc’h du. N’eus mui breman nemet ul linenn
o tremen dre Sant-Brieg. An hini a gas eus Brest da Bariz
an hini eo. N’eo ket bet atav evel-se avat, rak linennou
bihanoc’h a oa bet, hag o deus padet betek derou ar
bloavezhiot 1950. Meret e oant gant ur gompagnunezh
prevez, hag a oa anvet gant an dud Tren bihan Aodou
an Hanternoz, diwar anv bet an departamant a zo anvet
breman Aodow an Arvor. Unan eus al linennou-se a gase
da Bempoull, da-heul froudennot an arvor, o treuzin an
traoniennol hag an aberiotl war bontou bet savet gant
an ijinour Louis Harel de la Noé. Ul linenn vihan all
a sanke en argoad hag a dape betek Koedlinez ur wech
treuzet Ilfinieg ha Monkontour. Al linennou bihan-
se e oa kalz arsavlec’hioll warno, ha darbarin a raent al
lec’hiott distroaf, en ur mare ma oa c’hoazh poblet stank
ar maeziou en departamant, ha ma ne oa nemet dibaot a
otoioll e-touesk an dud.

Al linenn a anavezen ar gwellafi a oa an hini a gase
eus Sant-Brieg da Loudieg. Meret e oa honnezh gant an
SNCE ha tremen a rae damdost da atant va zad-kozh, e
parrez Ploheg. Un diduell e oa evidomp-ni, bugale, sevel
gant ar chra serzh a gase da lez ar choad, lec’h ma oa ti
ar gward-kael, da vont da sellet ouzh an tren o tremen :
gortoz a raemp ar pred ma tifoupje a-douesk ar gwez, ha,
pa welemp ar stlejerez o tiskornadin gant ur sutadenn

skiltrus, e stlakemp hon daouarn hag e saludemp ar
veajourien dispouron o devoa bet an hardizhegezh da
bignat e-barzh an tren evit ur veaj ken hir : treuzifi an
departamant ha mont, koulz lavaret, betek harzot ar bed
anavezet | En diskaramzer hag er goafv, pa veze dibres
va zad-kozh, e vourre o tremen ur pennadig amzer e ti
Charlez, ar gward-kael, ha pa ne veze ket a skol ez aen
gantafi. O gwelout a ran c’hoazh, an daou zen mat, en o
c’hoazez dirak ur choradenn vat a dan, e korn an oaled,
o tivizout sioul, bep a gorn-butun ganto.

Un devezh ma tistroemp d’an atant, goude bet o welet
Charlez, Tad-kozh a lavaras din :

— Gout a rez, Herve, ar Charlez-se a zo ur gwir fur
a-ziwar ar maez.

— Petra eo ur fur, Tad-kozh ?

Tad-kozh a chomas a-sav, a skrabas e benn, hag a
lavaras :

— Ur fur, Veig, a zo un den hag a gemer an traou e-giz
ma teuont, hag ar bed war an tu ma tro.

— Hag an tren, Tad-kozh, bet out ennan, ur wech
bennak ?

— Ya vat ! Pell zo avat... Pignet on en tren e Sant-
Brieg e miz Gwengolo 1939, ha deuet on en-dro pemp
bloaz goude, e 1945, goude bezan bet prizoniad en ur
champ, er Prussoriental.

Ne ouien dare pelech e oa ar Prussoriental-se, met
gwall bell e tlee bezan, diouzh ma lavaras Tad-kozh :

— Sofj ta : 1500 kilometr a-dreuz an Alamagn, e
bagoniotu hep kouch na brich... Dizonet on bet diouzh ar
beajour dre dren, Veig, sur eo ha n'eo ket marteze. Padal,
an tren, breman, a zo talvoudek din.

— Perak, Tad-kozh ?

— Selaou : pa vezan e foenneg an traon, an hini a zo
war hent Kreach-Meur, ha pa vez an avel er mervent...
Ma klevan sutelladenn an tren, ha mar bez koumoul a-us

d’ar choad, se zo diougan glav, Veig, dalc’h soAj...

Breman ma skrivan kement-man, e kav din e oa Tad-
kozh ur fur ivez, evel Charlez, e vignon, ar gward-kael, ha
ne ‘'m eus ket adkavet alies, er c’hériot1, o doare bevan ha
sofjal sioul hag aketus war un dro...

Montparnasse blues

Goude strinket un dufadenn war ar riblenn lous
dirazaf e amboul ur sigaretenn gant an evezh bras a zo
dleet d’un ober ken pouezus. An troellennott moged a sav
lochore, en em goll en oabl tefival kent en em zispenn e
safar ar c’hirri diniver war ar vali vras. Toumpi an otoiou
flaerius a vouzar an divskouarn hag a vorz ar spered.
Goude dastumet pizh ar bechad sigaretenn en ur voestig
houarn en em damolod e-barzh e sac’h-kousket, reut gant
ar gramenn, evel ur maligorn e gwarez e grogenn. Chom
a raio evel-se, astennet penn-da-benn gant e gorf war ar
gael-aeran, betek tarzh an deiz : n’'eo nemet chwec’h eur,
hag er mare-man eus ar bloaz e vez choazh div eurvezh
da dremen e kelc’h sklérijenn ar c’hleuzeur-straed, uhel
a-us d’e benn.

Tro-dro dezhaf e red ar vuhez, ha n’en deus mui perzh
enni a-werso. Tud a zeu, tud a ya, tropellad diseblant ar
re a zo choazh e-barzh ar jeu, ar re a ra Choazh an asvan
da gredin e talv ar boan reifi bec’h hag en em zifretan.
Den ebet ne sonj mui ennaf evit ur blanedenn all. Ne
ra van, an dud ne ra mui forzh ebet ganto. Eman evel
ur merdead e-unan war e gael difinv ma sav diouti flaer
tomm ar metro. Ar paotr-kafe a zo o paouez enaouif ar

goulots, en tu all d’ar straed. A-us d’ar rakstal e wilchata
breman lizherennot ruz ar barr-ti : A la ville de Morlaix.
N’eus ket keit-se c’hoazh e c’helle, bep mintin, mont di
da evan ur banne kafe tomm. P’en deveze gwenneien,
evel-just. Bremaf avat, abaoe m'eo deuet ar patrom
nevez, e vez berzet outan mont-tre. Kuit da rukunin
ar pratik, moarvat. Pegeit zo ne vez mui degemeret en
ostaleri ? Ne oar mui. Mont a ra diwarnaf ar sizhuniot
hag ar mizioti, ha dre ma ya an amzer e esper nebeutoc’h-
nebeutan digant ar vuhez.

Mouskanan a ra. Drailhennot peuzankounac’haet ur
ganaouenn gozh hag a sav don eus e amzer bugel. Dizesket
en deus al lavar abaoe ar c’heit. A-wechoti, pa dro en
e benn, e sav, trumm ha feuls, hag e taol kunujennou
spontus en ur jestraouifl. Vad a ra dezhan, neuze, gwelet
an dud o pellaat, souchet hag aonik. Pegeit zo n’eus bet
den o tostaat dezhan ? Lezet en deus e vlev hag e varv da
greskifi. Ar pep diaesafi a zo tec’hout rak e adsked en ur
melezour pe e gwerenn ur stal bennak. Mard en deus bet
un dremm, gwechall, ne welo mui anezhan, biken.

N’eus ket keit-se choazh e oa bet ur vaouez eus e
vuhez kent o tremen dirazan. Paket berr e oa bet ouzh
he gwelet, hag e galon a oa chomet a-sav en e greiz,
trumm. Goulennet en doa arc’hant diganti, ha gwelet
en doa anezhi o c’hwilian he sac’h, oc’h astenn he dorn,
hag o teurel ur pezhig er gluzenn dirazan. He daoulagad
o devoa rinklet warnaf, prim-ha-prim. Un taol-lagad
war-dec’h. N'he doa ket anavezet, er paourkaezh treul
kreouichennek ha lous-pest, gronnet en e zilhad fank
ha marvasennet dirazi war ar riblenn-straed, he mignon

a-wezharall. Heuliet en doa anezhi dre e sellou, pa oa
hi o vont etrezek ar metro, kant metr alese. Neuze en
doa tapet krog en e voutailh ha skarzhet a glukadennou
kivioul kement a chome enni.

Breman e oar : n'en deus mui kentel ebet da gaout

digant den...

Hir e vo ar goanv

Ur beurevezh a viz Du, e-tro eizh eur. Ul litenn begus
a ziskenn sioulik war ar porzh. Talbennou damlouet ar
renkennad tiez lizennet dindan ar glav tanav. Al latar a
zo savet tri devezh a zo gant al lanv ne ra ket van d’en em
zispenn. Ar chontrol 'ni eo : war devaat ez a. War elum
eman choazh ar c’hleuzeuriou-straed en-dro d’al lenn-
borzh, hag ar c’helc’hiou sklérijenn a weler o dameuc’h
morlivet er poullou-dour tefival, penn-da-benn gant
ar chae gludek. Hiraezh am eus da fourradou avel miz
Genver, un avel dreut ha binimus, a dra sur, hogen
plijusoc’h din-me eget al leizhder milliget-man, a dreant
ar chroc’hen hag a sklas an izili !

Paket-mat em mantell e kerzhan. Evit mont da
ostaleri an Oriaved e rankan hedan ar c’hae. Dec’h da
noz, diwezhat — e-tro unnek eur e tlee bezan — ez eus en
em gavet ul lestr-karg norvegiat, Katarin e anv. Dre ar
prenestr em boa gwelet anezhaf o skluzafi hag o riklaf,
pounner ha gorrek, war an dour du. E blas da gaeaf a oa
bet miret, evel kustum, gant servijou ar porzh, rak bep
miz e teu betek al Lege, leun-barr gant e gargad prenn.
Eman breman paotred ar porzh, kefridi warno, o tiskargan
anezhan. Daou bezh luchvanner a daol o goulou trellus

war ar pont, hag ar givri-houarn a dro goustad en oabl
morfont. Ret eo lakaat bec’h, hag ar vartoloded n’o devo
ket amzer da leziran : warc’hoazh beure e ranko ar vag
mont er-maez. N'o devo gwelet netra, nemet ur porzh
evel ar re all, hag anv Sant-Brieg ne enaouo en o spered
nemet brizhsofj kaeou didud o lufrai gant an ailhenn.
Bale a ran buanoc’h evit tec’hel rak chwezh empennus ar
berniou prenn renket war ar c’hae, ur chwezh displijus
abalamour, moarvat, d’an aozadol kimiek m’eo intret ar
c’hoad ganto.

En tu all dan dour, lech m'eman bagou bihan ar
besketaerien, ar porzh a zo sebeliet er sioulafs. Ur
choublad morvrini, en o sav war aspled ar c’hae, mut,
difinv, ha dispak o divaskell, a glask, gwellikan ma
challont, sec’han o flunv du, ha n'eo ket hiziv eo e vo
gwelet ar skreved o troidellan uhel a-us d’an dour : re
gogusek ha re drist an amzer evito ivez, moarvat. Gwech
ha gwech all koulskoude e klever unan anezho o sevel
he mouezh, klemmus evel leivadennot bugel. Ne chom
mui eno nemet pemp pe chwec’h chaluter bihan, izel o
aros ha pennek o frigalion. Etre div droiad pesketa e vez
ar vartoloded war-dro o bagou. A-hend-all ne weler mui
nemet ral a wech diskeud un den o tremen dillo dre eno.

Dre ma 'z an pelloc’h ha dre ma tostaan d’ar pont-tro
e franka warnon un tamm bihan. Ne glever mui aman
na flaer ar gazeoul na c’hwezh heugus ar pesked marv :
ar bigi-bale n’eus c’hwezh ebet ganto. Renket int penn-
da-benn gant ar c’hae, monsell-ouzh-mofisell. Pell o deus
c’hoazh da c’hortoz, betek devezhiol kaer an nevezamzer,
kent kuitaat ar porzh. Gleb ha ramp eo mein ar c’hae,

ha, pa dremen un oto em c’hichen, e rankan pellaat un
tammig bihan, kuit da vezan brelifset a zour lous ha yen.
War an dorn dehot, goude ostaleri vrudet Ar Marmous,
ar ru a ya goustad war ledanaat hag a dro da blasenn.
N’eus nemet daou brenestr sklérijennet, ha, pell choazh
dirazon, barr-ti ostaleri an Oriaved o wilchata hag o
stourm kalonek ouzh an amzer lug.

Ur wech bountet an nor e choman ur pennadig amzer
trellet gant ar goulot ha kennerzhet gant klouarded an
aer. N’eus en ostaleri d’an eur-man nemet daou zen ouzh
ar chontouer ha, en e gorn boas, Jakez, lesanvet Ar Mud,
abalamour ma ne zistag ket muioc’h eget peder gomz
setafisus er sizhun. Hiziv avat — dre be vurzhud ? — eo tuet
mat hag e lavar din : « Hir e vo ar goanv, Herve ». Teurel
a ran ur sell war an amc’houlou en tu all d’ar prenestr
stlabezet gant ar glav, ha, souezhet un tamm bihan o
klevet ar Mud o tistagan ur frazenn ken hir, e respontan
dezhan : « Ar gwir a zo ganit, Jakez, hir e vo ar goafv »...

Hor barzh paour

Bez e cheller gwelet, er Staatlichen Museum, e Berlin,
ur gaer a daolenn bet livet gant un arzour hag a oa Carl
Spitzweg e anv. Bevan a reas al livour-se en XIX* kantved
e Bayern, ha, mard eo brudet, abalamour d’ar fent ha d’an
deneridigezh a sav eus e daolennou an hini eo. Deuet
eo a-benn, e gwirionez, da unvanifi en e oberennou
realouriezh ha barzhoniezh. N’eo ket souezh pa ouezer
e oa Spitzweg, war ar memes tro, flemmskeudenner ha
barzh : savet en deus barzhonegou e rannyezh Schwaben.
Met distroomp d’an daolenn vrudet a c’heller gwelet e
Berlin : der arme Dichter eo anv an daolenn-se, da lavaret
eo ar barzh paour. Gwelet a reer warni diabarzh ur
chalatrez, pe ur chozh vafsardenn baour. Ar c’hrignol-
se, liv an dienez warni, n'eus ket kalz a dra enni : ur
fornigell yen en ur c’horn, stlabezadennou levriott ha
dornskridoti a-bempou dre holl war al leur, ha, pelloc’h,
un den gourvezet war ur vatarasenn, dilhad tomm en-
dro dezhaf, ur boned gloan tev war e benn, tamolodet
dindan ur cholc’hed penseliet. A-us d’e benn ur pezh
disglavier du dispak, da virout ouzh ar glav da gouezhan
warnafn dre faoutott un doenn dirapar. Eman an den o
skrivafi, pe, pa lavarin mat o klask skrivan : derc’hel a
ra e bluenn en e chenol. En e zorn kleiz, ur fichellad

paperachol harpet war e zaoulin, endra ma weler mat
eman, gant an dorn dehot, savet gantan er vann, o kontan
treid e werzennou da zont. Santet mat e vez e rank an
arzour paour-se bevan en dienez ha gouzanv diouerou a
bep seurt. Padal ne ziskouez e zremm na c’hwervoni, na
tristidigezh, na chal na tregas. Ar c’hontrol kaer an hini
eo : lintran a ra e zremm gant al levenez, ha Spitzweg a zo
deuet, e gwirionez, un taol-kaer gantafi da vat : diskouez
deomp pimpatrom an arzour o labourat hag o krouin
gant kement a entan hag a virvidigezh ma ne wel mui na
boutinded na viloni ar bed en-dro dezhan.

Bez' hon eus, aman, e Sant-Brieg, ni ivez, hor barzh
paour. Dre an doujans dleet da gement boud bev a zo,
da holl izili kenvreuriezh enorapl-meurbet ar varzhed
paour, ha, dreist-holl, da bratikou va ostaleri vuiaf-
karet, e tavin aman war e anv, hogen ma tichafs deoc’h
tremen dre aman ha mont da evaf ur banne e ostaleri an
Ti-Post, damdost d’an iliz-veur, e-tro dek eur diouzh ar
mintin, e welfet anezhan, sur-mat, rak hor barzh paour
a vez dik d’e emgav pemdeziek gant e dasad kafe bras, e
gazetennou, hag e frapad kaoz ken pemdeziek all gant ar
vignoned. Ur barv hir ha luziet, ur chozh kabig joget en-
dro d’e gorf, peg outan kreunennou bara ha breunennou
butun, ur bipenn varv en e veg, ur skerb hir ha teuch
tortigellet en-dro d’e Chouzoug ken hir all, ur gravatenn
disliv, ur bragoti mezher glas kalz re verr, dalc’het e-giz
ma teu e teu en-dro d’e zargreiz gant ur c’hozh fiselenn,
sed hon den. Meur a wech em eus klevet an eil pe egile
o lavaret dezhafi : « Gwelet ec’h eus penaos out ginet
hiziv ! ». « Petra 'vern din, » a respont hor barzh bep tro...
Bez e vez dalbezh gantaf ur sac’h-skol kofellek, leun-

kouch gant kazetennou kozh, levriot-godell digorniet,
kaierou ha karnedigou, hag a bep seurt bitrakou ha
sikludot didalvez. Chom a raio en 7i-Post betek fin ar
beurevezh. Ne zebro ket da greisteiz, rak berrek e vez
an traou gantan ordin, ha tremen a ra alies hep tamm.
Gwech ha gwech all, koulskoude, e vo pedet da zebrin
gant unan bennak eus e anaoudeien. Neuze ez aio ar
gaoz war ¢ “oberenn”, ha ne vo prenn ebet d’e latenn.
Komz a raio deoc’h, entanet-holl, eus al labour ramzel a
zo gantaf war ar stern abaoe bloavezhiou : « Ur ganenn-
veur, Herve, sonj ’ta ! Gant al labour-se emaon o vont
da adnevesaat hengoun ar varzhoniezh filozofel — aet
da get abaoe Alfred de Vigny ! Unvanifi en-dro ar furm
klasel — gwerzennou daouzektroadek — hag an danvez
— filozofiezh hon amzer-ni, evel m'en doa graet Lucréce
en e De Natura Rerum evit reizhiad filozofel Epikur, sed
pehini eo pal va labour !!! »

Din da chouzout, n'en deus biskoazh diskouezet da
zen gwerzenn ebet bet savet gantafi, ha, pa zichans din
e welet el levraoueg-kér, n’eo ket skrivan ha labourat eo
a ra, leunian kaelou geriou-kroaz avat ne lavaran ket, rak
gwrach eo gant ar choari-se. Me, evel-just, ne gredfen
ket sevel an disteran mar war e labour : piv on-me evit
barn ur barzh, dreist-holl mard eo paour ? Padal, abaoe ar
cheit ma welan anezhan o vevai aman hag o kas e vuhezig
arouarek en hon touesk, e Sant-Brieg, en em sil un diskred
bennak em spered, hag en em c’houlenn a ran aliesoc’h-
aliesan, koulskoude, ha skrivet en deus, ur wech en e
vuhez, ul linenn bennak... Hor barzh paour ne vefe ket
an hini kentaf oc’h en em blijout o choari roll an arzour
milliget... nag an hini diwezhafn kennebeut, 'm eus aon !

Hud ar goadeg

Kredet o deus an istorourion e-pad pell e oa bet
peurc’holoet hor bro, adal an amzeriott koshan — an
Henamzer — betek ar Grennamzer, hep distag ebet, gant
ur goadeg vras ha diergerzhadus. Gouzout a reer breman
avat, hep ket a var, n’eus ket bet eus ar goadeg-se pe, pa
lavarin mat, e oa bet difraostet tammou bras anezhi ken
abred hag oadvezh an houarn : hon hendadou n'o deus
ket gortozet ar Grennamzer evit en em lakaat, a-zevri-bev,
hag a-daoladot;, da zigrakan ar choadot.. Betek n’eus ket
keit se c’hoazh e oa an noblansot eo a biaoue an tachadol
koadek. Ur skouer nemetken : ar goadeg vras en em
astenn etre Sant-Kareg hag Uzel, e departamant Aodou-
an-Arvor, a voe prenet e-tro ar bloavezhiot 1660 gant
an dug de Lorges, un uheliad pinvidik-mor, evel ma vez
displeget du war wenn e-barzh Efzvorennon Saint-Simon,
ha, da-heul ar brenadenn-se e kollas ar goadeg hec’h anv :
anvet e oa bet, a-holl viskoazh, Koedrach, ha dont a reas
da vezafi, dindan berr amzer, koad Lorges. Seul brimoc’h
e cChoarvezas ar cheichament-se m’emaomp aze e Breizh-
Uhel, ha ma oa aesoc’h d’an dud distagan an anv nevez-
se, muioc’h doareet diouzh genou ar c’halloegerien.

En amzer benniget va bugaleaj ne oamp ket chalet

gant pe anv rein d’ar goadeg, hag an anv “nevez” a oa
gwriziennet ken don e spered hag e memor an dud ma
vije bet souezhet bras ar re goshafi anezho o klevet ur
furcher levraouegou o lavaret dezho kement emaon o
paouez displegan deoc’h. Koad Lorges a oa koad Lorges,
a-holl-viskoazh — ha da viken — na petra ’ta, ha mat pell
zo ! Ni bugale ne raemp forzh gant soutilderiou an istor.
Ar goadeg a oa hon tachenn c’hoari hag hon domani hud
etre fin miz Eost ha kreiz miz Gwengolo. E-pad an hafiv
hon doa ranket labourat war-dro an atant : bez’ oa bet, da
gentan, ar foenn, ha, da-heul, an eost hag an dornadeg.
War-lerc’h an eost e oa bet tro al labour er parkadou
avalou-douar. Ur wech yoc’het mat an avalou-douar en
ur charrdi bennak, pa ne chome mui war douar skuizh ar
parkeier nemet ar strev devet, e kave da Dad-kozh hon doa
poaniet a-walc’h hag e oa dleet mat dimp ebatal ha kemer
plijadur betek an distro-skol, a choarveze d’ar c’houlz-se
d’ar 15 a viz Gwengolo. Er goadeg e tremenemp neuze
hon amzer.

Mont a raemp dar choad dre un hent don,
peurc’holoet e gleuziou gant torkadou gwez-kelvez ha
bodennoli mouar-drez, a greske sof-kont ha didrabas,
ha pa zegouezhemp gant lez ar choad hor boa dija graet
ur c’hofad frouezh chugonus ha du, hag e oa koenvet
hon chakodou gant kraof-kelvez bihan ha gell. Ur wech
treuzet ganeomp ur gourizad gwez-sapr, du, toupek hag
enkrezus, ec’h erruemp gant harzou hor rouantelezh. Ne
oa mui dirazomp neuze nemet ur faouenneg bras-divent,
poblet gant enebourien faltazius ha meuriadou gouez a
rankemp stourm didruez outo a daoliou penn-bazh ha
batalmou ! En em stagafi a raemp, a-zevri-bev, ha n'eo

ket ober van eo a raemp ! Ar gwez-faou uhel a blafisone
o brankou a-us d’hor penn, o stignaf etre hor sellot hag
an oabl ur volz skedus e-lec’h ma richane al laboused. Al
lus, ar brug hag ar man a c’holoe an douar gant o mantell
morlivet, ha ma ne oa ket krog ar c’hoad, evit c’hoazh,
da wiskan sae an diskaramzer, santet e veze memestra
nedomp mui e-kreiz an hanv.

Ne zistroemp d’an atant nemet e dibenn an deiz, evit
en em akuitan eus ar c’hefridi nemetan a boueze c’hoazh
war hor chouk : mont davit ar saout er prad ha kas
anezho d’ar chraou, a-zoug o chamm, evit goroadenn an
abardaez. Ha diwezhan tra a welemp, dre hor sofj, kent
menel kousket, a oa ar gwez faou, sonn hag uhel, gant o
bolzad delioli melen m’en em sile a-dreuz dezho bannou
an heol... Ur gaer a bromesa a-benn an deiz war-lerc’h !

Ikar ar Faoued

Kentafi den a nijas biskoazh a oa Ikar e anv. Skrivet
eo, du war wenn, el levriol. Savet en doa divaskell diwar-
bouez pluniv ha koar. Siwazh dezhaf, sevel a reas re uhel :
terennou grizias heol Bro-Chres a lakaas ar c’hoar da
deuzin, hag ar paourkaezh Ikar a gouezhas er mor hag
a veuzas, damdost d’un enezennig hag a zo bet anvet
dioutan abaoe. Krisat ur blanedenn ! Bet hon eus bet,
amaf, e Bro-Ouelou, un den hag a zegouezhas koulz all
gantan ivez, war-bouez nebeut. An nijer disaouzan-se,
brudet-mat c’hoazh e Bro-Saoz, a zo bet ankounac’haet
e anv aman avat, ar pezh a zo direizh, ken-ha-ken, hag
evit digoll an dismegans graet d’an nijer-se gant an Istor
emaon o vont, el linennou da-heul, da adsevel buhez
Fafich ar Men, genidik eus ar Faoued, ur barrez a Vro-
Ouelou, a-gichen Pontrev, kentan den eus e vro a nijas

biskoazh !

D’al Lun 14 a viz Mae 1923 e tibradas un daougeflus-
ker eus ar gompagnunezh yaouank Air Union, bet
diazezet un toullad miziott kent hepken, eus nijva ar
Bourget, damdost da Bariz, evit mont da Londrez. Edod
choazh, er mareou-se, e derou tre an nijerezh aerbostel,
ha mont evel-se dre nij eus Pariz da Londrez ne oa ket

dizafjer, na pell achano. E-tro dek eur diouzh ar mintin
e welas annezidi Monsures (departamant ar Somme) an
tan o kregii trumm er c’harr-nij bihan, pa oa hennezh
uhel en oabl boull. An daougeflusker e tavas e fraonv,
kouezhan a reas en ur dreifi warnafn e-unan, hag o lezel
war e lerc’h ur stlejad moged, kent flastran gant ur safar
bouzarus en un dachenn, nepell diouzh ar bourk, dirak
daoulagad sebezet ha spontet ar gouerien. Kement den a
oa bet er c’harr-nij a voe lazhet-mik. Evel-se eo e varvas
Fanch ar Men, paotr ar Faoued, ha nijer dre e vicher.

An hini kentan e oa bet en Istor o kas treizhidi, dre nij,
eus Pariz da Londrez, e-bourzh ur Breguet XIV. An taol-
kaer-man a choarvezas d’an 19 a viz Gwengolo 1919,
ha pa lavaran “taol-kaer” n'ez an ket re bell ganti, rak
doare an hin ne oa ket a-du : da gentaf e oa bet barradot
avel krefiv a-walc’h, hag ur wech paouezet an avel, e oa
kouezhet un nivlenn dev war ar mor — “soubenn gaoc’h”
eo a ra an nijerien eus an doare amzer-se. Ar veaj he devoa
padet 2¢57’, e-bourzh ur charr-nij a c’halle, pa sanke ur
pennad tizh, lonkaf 150km en un eurvezh d’ar muian
— ha c’hoazh, gant ma veze a-du an aerfroudot ! Hejet
ha dihejet e oa bet an dreizhidi, war enk er garlink bihan
brall-divrall, bouzaret ivez gant safar ar c’heflusker ha
fraonv ar binsou-tro, ha choazh ne gomzan amaf nag
eus chwezh heugus an eoul nag eus afenn? flaerius an
trelosk !

Diouzhtu goude ar Brezel Bras e oa bet roet lafis d’an
nijerezh-kenwerzh gant tud leun a intrudu gounezet d’an

2 Afenn : odeur, émanation mauvaise, forte et écoeunrante.

doare treuzdougen nevez-se : difraosterien dispont evel
Louis Renault pe Louis-Charles Bréguet a grede mort e
ranked kousto pe gousto diorren an dezougen dre nij.
Klask a rejont digerin linennou etre ar chériot bras. Ha
d’ar Choulz-se ne rae ket diouer an nijerien, rak paot mat
anezho a oa bet stummet da servijifi en nijerezh brezel
— ne oa ket anv, evit c’hoazh, eus “aerlu”. Fafch ar Men a
oa bet unan eus an nijerien-se, hag ur pout hep e bar an
tamm anezhaf, mailh war an argadennou a bik. Teurel a
reas brud war e anv en emgannou dre-nij daou-ha-daou :
bleniet en doa, etre 1916 ha 1918, a bep seurt nijerezed
brezel, ha bet zoken ouzh stur un dournijerez a gasas d’ar
strad listri-spluj alaman e-tal Dunkerque.

An nijerien, d’ar Choulz-se, ne raent ket kozh kroc’hen
avat. Ha buhez verr an den-se am laka da sonjal e vije bet
dishefivel e blanedenn panevet ma tarzhas, d'un devezh
kaer a viz Eost 1914, ur brezel euzhus : bevet en dije, e
peoc’h, e parrez ar Faoued, evel e vamm hag e dad en e
raok, hag ar chafis en dije bet, marteze, da vont da gozh
en ur sellet, hunvreiis, ouzh ar skreved o tarnijal a-us d’e
barkeier, hep sonjal, gwech ebet, e follentez ar brezel, hag

hep c’hoantaat nijal !

Inizi Sant-Ke e miz Kerzu

Pa seller ouzh ur gartenn-vor eus bae Sant-Brieg, digor-
bras da seizh avel Mor Breizh, e weler, er gwalarn, etre
ar chrouizadur don m'eo tamolodet strizh ennan porzh
Binig, er su, ha tornaodou uhel Plouha, en norzh, ur
chapeledad enezennouigou a-strew nepell diouzh an aod.
Kredin a-walc’h a rafer zoken, ouzh o gwelet evel-se, du
war wenn war ar paper, gant an tost m'emaint diouzh an
douar-bras, emaint o paouez en em zistagan dioutan, dre
un taol imor bennak, marteze a-walc’h. An inizi-se a vez
graet anezho Inizi Sant-Ke, abalamour m’en em gavont
e-tal porzh Sant-Ke just a-walc’h. Anvet int bet evel-se e
koun ar sant avieler a zouaras warno, e-tro ar VI kantved.
Neb a fell dezhan mont d’an inizi-se a c’hell mat-tre, ha
ken aes ha tra, tizhout anezho a-sech d’an izelvor, dre an
draezhenn. An deiz-se avat, un devezh a viz Kerzu, hor boa
graet hor sofj, Pér ha me, mont di dre vor. E-tro dek eur
diouzh ar mintin, e oamp tremenet hebiou da dour-tan al
Lege, e bourzh bag vihan va mignon, dezhi un anv hag a
gavan plijus-meurbet, abalamour d’un n’ouzon dare petra
a skafiv, lamm-dilamm ha moan : Heizez an arvor.

« Ne gresk war an inizi-se, dezho un douar distruj,
nemet geotennou hesk, » en doa lavaret Pér din a-raok

hon zroiad war an inizi. Hag e gwirionez ne welen tro-
dro din, dre ma 'z aemp war ar wenodenn gammigellek,
e-kreiz enez Harbour, nemet bodennou geot treut ha lann
gwallgaset gant an aveliou, hag, aman-ahont, brugennou
o kreskin a-dorkadou e frailhot ar reier.

Ar mor, evit mont di, a oa bet treboulet : ma risklas a#
Heigez war ur mor plaen betek beg ar Rozeler, neuze avat,
ur wech tremenet a-vaez d’ar beg-se, e stardas an traot,
hag hejet-dihejet e voe ar vagig gant ar choummot-mor
keit ha ma padas ar verdeadenn. Goloet e oa an amzer
a-bell-dro, tenval an oabl, ennan koumoul izel bountet
gant ar gwashan avel a ve tu da gaout e bae Sant-Brieg :
an avel viz. Chwezhaf a rae yud, a-fourradou karget a
chlav, ha, war ar vag o vrafisellat, e taole, bep tro ma
tiskennemp e pleg ur wagenn, ur berniad spoum gwenn
ha yen-sklas. Mouezh Pér a glevis a-greiz-holl, mouget
gant yudadennot an avel, toc’helladennotr ar cheflusker,
ha galvadennou skiltrus ar skreved o troidellat en-dro
d’ar vag : « Sell, Herve ! Dirazomp : an inizi ! ».

An inizi : ur cChleger uhel, un diniver a reier, a gerreg
noazh bern-war-vern ha kenempret, goloet ar re izelan
anezho gant stlejadot filid, melez ha felu-mor taol-
distaol gant an tarzhiol. A-us d’ar reier goumonek-se,
ur wenodenn strizh, bet toullet er vri a-zioc’h an dour,
a gase da grec’h an enezenn Harbour, an hini vrasan, a
gaven, breman m’edon o vale warni, gwall durumellek ha
digevannezus. Ouzhpenn-se, an avel diroll a fuste ken-
ha-ken. « Garv an hin amaf, eme Bér. Hogen talvezout
a ra ar boan. Dalc’h sonj, Herve, em eus kaset achanout
betek aman evit diskouez dit Kador ar Sant, e krec’h.
N’emaomp ket pell ken. »

Gwir en doa lavaret Pér : talvezout a rae ar boan
bezan deuet betek eno. Kador ar Sant n’eo, evit komz
henvel ouzh ar wirionez, nemet ur garreg kleuz, ur
meni kev bihan pintet uhel war laez an enezenn vrasan,
ichou a-walc’h ennan evit daou zen, gwarezet diouzh
ar gwallamzer gant ur roc’h war valir, ha durc’haet da
gavout ar mervent. Pebezh arvest avat dirak va daoulagad
sebezet ! Bete keit ha ma dape ar selloti, ne welen nemet
un aridennad tornaodou uhel-uhel, eus Beg Minard, e
Plouha, er gwalarn, tre betek Beg ar Rozeler, morailh
ar bae, er gevred. Aodou va Bro-Ouelou en o c’haeran,
digemm abaoe nouspet kant mil vloaz, evel deuet trumm
war-wel eus ar pelldon ag ar mareou geologel koshan !
Sevel a reont uhel-kenan, an tornaodou-se, a-us d’ur
sichennad reier debret gant an amzer, krignet gant an
dour ha rognet gant an holen. A-zioc’h ar sichenn serzh
ha roc’hellek-se, n’eus na bod na skod warni, ez eo goloet
an dinaou gant ur struj stank, ichott a-walc’h ennaf evit
gwenodenn ar valtouterien hepken, en em sil, gwellikan
ma c’hall, dre-douesk ar brouskoad, oc’h heulian al linenn
gribenn. An tornaodou-se, ma r’int ket ar re serzhan a
gaver e Breizh, a zo ar re uhelaf, ha neb a sell outo evel
ma raen an deiz-se, hennezh en em sil en e spered hag en
e galon estlamm rak kened sebezus ar biojou hag efreizh
rak nerzh an elfennou.

« Choant am eus da ziskouez dit al lech m’en em
gavan an eiirusaf, » en devoa lavaret Pér din. Hag e gwi-
rionez, bremaf p’en em zispake dirak va daoulagad an
arvest meurdezus-se, e intenten gwelloc’h va mignon...

Jules Grand-Jouan an Naonedad

Bez’ ez eus kériou, e Breizh, hag a zo bet kemmet bras
o neuz er chantved tremenet, en abeg d’ar brezel bed
diwezhan peurgetket : Brest, an Oriant, Sant-Malou ha
Sant-Nazer, da skouer, a voe distrujet a-benn-font da-
gefiver an emgannou taer etre ar Re Gevredet hag an
Alamaned. Ar re-se, goubet d’en em zifenn d’ar mud,
a oa en em gaeet a-drefiv o difennou er porzhioti-mor
bras-se, a deuas da vezan o repu diwezhan, ha bec’h bras
e voe ouzh o diboufan ac’hano. Ar c’hériou-se a yeas da
gement a dachenn emgann, hag ar bombezadegou, ar
chanoliadegoti a hadas enno an dismantr hag ar freuz.
N’eus nemet Sant-Maloll a gement hag a voe adsavet,
tamm pe damm, evel ma oa bet a-raok bombezadegou
spontus 1944, hogen ma teufe en-dro war an tamm
douar-patatez-man ur Brestad eus an XIX** kantved,
hennezh en em gavfe, e kér Vrest a-vreman, hep ket a var,
en un ferra incognita.

Evit kériot all avat n’eo ket ar brezel eo a voe pennkaoz
d’an treuzfurmaduriou, al labouriou terkaf avat ne
lavaran ket. Kement-man a c’hoarvezas, da skouer, e kér

an Naoned : etre 1926 ha 1946 e oa bet labouriou bras
eno. Pal al labourioli-se a oa modernaat ar gér diwar-

goust an dour, hag evit se e voe strishaet naoz al Liger
ha toullet ur ganol danzouar. Al Liger e voe ivez leuniet
hag atredet brec’hiot anezhi, hag an Erzh e voe distroet
he naoz. Chaoseriafi ha stankan a voe graet hep poell hag
a vil vallozh kaer. Kalz enezennotu a oa gwechall, ha ne
chom netra ken eus an darn vrasan anezho. Pell emaomp
aman diouzh ar pezh a vez anvet bremaf “keraozouriezh
poellek”, hag e gwirionez e voe al labouriou-se evit
Naonediz ur strofs taer o devoe bec’h o tistrafuilhaf
dioutan : kér an Naoned, lesanvet gwechall Venezia ar
chorndg a oa bet, e berr amzer, kemmet he neuz penn-da-
benn, mazaouet zoken.

An hini a falvezfe gantaii adkavout ene ar gér, evel
ma oa bet goveliet a-rumm-da-rumm, kantvedou-pad, a
chall en em frealzin dre al levrioti, marteze, ha karout a
rafen menegin aman ur c’haer a levr hag a deuas er-maez
e 1899. Titl al levr-se a zo Nantes la Grise, ha savet e oa bet
gant un den yaouank — 24 bloaz e oa d’ar choulz-se — a
oa Jules Grand-Jouan e anv. Ur c’haer a levr eo, en anzav a
ranker. Mont a ra hanter-kant maendresadenn a vent vras
da ober anezhaf, ha pep hini eus ar maendresadennou-se
a ziskouez kér an Naoned — ha Naonediz ivez — tre evel
ma oant war zibenn an XIX* kantved. Lezomp ar gaoz
aman gant an oberour :

« Karout a raen an Naoned ; fellout a rae din diskounez
na pegen dudius e oa ar gér. Ya, lezel un testeni feal eo a felle
din ober, gant from ha kizidigezh, eus Venezia ar chorndg
a oa krog da chench ha da vont da get. Falvezet eo bet
ganin lakaat du war wenn kement a yae e poultr, kement
a vruzune, a-van-da-van, ha prim-ha-prim koulskoude,

kement a yae da goll el luskad unvanadur a welen tro-dro
din, ken a-fed ar savadurioil, ken hag a-fed an dud... »

Ha Grand-Jouan eo deuet e daol gantan da vat, neus
ket da nac’h. Ouzhpenn-se, n’eo ket ar savaduriott hepken
eo a vez roet deomp da welet gantaf, hogen an dud ivez,
dreist-holl an dud vunut, ar re a wele en-dro dezhan pa
valee e kér : ar marc’hadourezed-red, al legumajerien,
ar sonerien biell, ar bortezerien, ar glaskerien-vara, ar
vartoloded, ar vicherourien, ar varchadourien boteier-
koad, e berr gomzou tud vunut an Naoned, en em sante
Grand-Jouan tost-tre outo, daoust ma oa bet ganet ha
maget en un tiegezh bourc’hizien.

Ha n’eo ket souezh ez eas Grand-Jouan diwezhatoc’h
war an dachenn bolitikel : fromet e oa bet gant
reuzeudigezh an davanteien a wele bemdez-doue en-dro
dezhan, ha feuket ivez gant an digevatalder kevredige-
zhel. En em ravoltin a reas ha lakaat e zonezonou arzel
e servij ar chazetennol hag ar c’helaouennou anarkour
ha sindikalour. Un arzour liberter a voe anezhaf, ur
goaptresour enepkloer, enebarmeour, hag enepbrogar.
A-hend-all e chomas feal, e vuhez-pad, d’e gér chenidik,
hag en Naoned eo e varvas, e 1968, oadet a drizek vloaz
ha pevar-ugent. Trugarez dezhan da vezan lezet deomp
gant Nantes la grise, ur Chaer a desteni istorel !

Karr-boutin Pempoull

Tuet a-walc’h ez on da sonjal ez eo bet ar charr-dre-
dan gwashan ijinadenn an XX** kantved. E feur va meno
ez eo ar wetur ul loen marlonk en deus ezhomm, hag
ezhomm bras, evit ober berzh, eus danveziou krai, eus
gremmou kondon, eus douarou-gounit. Ouzhpenn-se,
ar charr-dre-dan ne ra nemet difesonin an douar gant
digloraduriot euzhus : sellit ouzh ar gourhentou, ouzh
ar parkvaou divent, ouzh an takadou kenwerzh, ouzh an
treuzforzheriot divalav. Ha ret e vefe komz ouzhpenn,
evit klokaat an daolenn, eus saotradur an aer hag an
dour. Trawalc’h. Evidon-me ez eo keal ar c’harr-dre-
dan hiniennel un diboelladenn, tra muioc’h. Ur pec’hed
a-enep ar skiant-vat hag a gousto ker deomp, koulz pe
ziwezhat. Setu perak e vevan hep oto abaoe un dek vloaz
bennak breman.

C’hoantaat a ran koulskoude, gwech ha gwech all,
mont da welet penaos e tremen an traot e lec’h-all : n’eus
ket gwelloc’h kelennadurezh da Vab-den eget gwelet e
nesaf o vevan, e-giz ma lavare an hini all. Pa sav ennon
an debron beajifi e kemeran ar charr-boutin a gas da
Bempoull. Evit mont eus Sant-Brieg da Bempoull n’eus
nemet un tregont kilometr bennak, da lavaret eo div

eurvezh gant ar cCharr-boutin. Arabat bezaf broudet gant
ar mall en em gavout e penn ar veaj a-raok bout loc’het,
evel m’eo ar c’hiz breman. Karr-boutin Pempoull a gemer
e amzer hag a ya war-raok war e bouezig, a vourc’hadenn
da vourc’hadenn, gant kas ouzh an hentoti darempredet
hag ouzh an “hentou-tizh”. Chom a ra a-sav, alies-mat,
e-kreiz ar maezioll, e penn un hent hag a gas d’ur pennkér
diamen bennak, da samman unan hag a chortoz anezhan
dindan ur choudorenn brenn.

Me, em c’hoazez war va azezenn, am bez goar, bep tro,
da arvestin ouzh ar gweledva ha da sellet gant bam hag
evezh ouzh ar chorn-bro hep bezan taget gant terzhienn
Yann vlenier, uhel e bouez-gwad ha krizet e dal a-drefiv
e rod-stur. Va emgaviolt am eus war an hent. Emgaviou
bet merket ganin abaoe bloavezhioli hep gouzout dare
da zen, emgaviou na chwitfen warno evit mad ebet :
ur chapel bet adkempennet n’eus ket pell zo hag en em
ziskouez en he yaouankiz diroufenn war skramm inizi
Sant-Ke, un ti kozh e dalbenn greunvaen hag e stalafiou
ruz, neus nemedon o c’houzout e chellfen bevan eiirus
ennaf, dizamant-kaer e-kefiver brud ha pinvidigezh, un
taol-lagad war dec’h war un dister a borzh-mor morzet
e latar tev un endervezh a viz Du, tarchadot melen ar
balan war ur c’hleuz n’eus mui warnaf, a-hend-all, nemet
un dervenn gozh digavandenn, un ti bet un ostaleri
gwechall, en ur chroashent... ha kant tra all a davin
warno dre elevez, rak an holl draou-se a zo din, ha din-
me hepken, ha bezet droukplijet neb a garo.

Darn eus an emgaviou-se a zo dichortoz, anat
deoc’h : penaos gouzout en a-raok, piv a raio kavandenn

din e-pad ar veaj ? Piv a savo er charr-boutin an arsav
kentan ? Pelec’h e tiskenno ar pezh maouez lard-tev-se ?
Betek pelec’h ez aio an den yaouank e sellou speget ouzh
e smartfon ? Daoust hag e pigno, e Kastellaodren, evel ar
wech diwezhaf, paotr kozh e varv hir, bet marc’hadour
traou kozh, em boa komzet gantan ur wech pe ziv ? Ur
santad anavezet mat en em sil ennon, hini al levenez ganet
diwar ur meni breudeuriezh gant va c’henveajourien
peuzdianav.

Ya. Un dra dinec’hus eo evidon gouzout e c’hellan, pa
fell din, mont betek Pempoull gant ar charr-boutin.

119



Pinvidik on, koulz ha nikun

« Ha sur oc’h ne fell ket deoc’h prenafi unan diganin ?
Unan hepken ? Ur barzhoneg bet savet ganin, sinet ganin,
un dornskrid n’eus bet moullet skouerenn ebet anezhan !
Ne gousto nemet pemp euro deoc’h... »

En ur lavaret ar chomzou-se he devoa lakaet he dorn
war va brec’h, ha ne chellis ket mirout a ober ur souz
prim a-drefiv o welet he bizied lous hag hec’h ivinou hir,
na oant bet na skarzhet na krennet abaoe pell a oa.

Balbouzat a ris : « Ya, sur on. Barzhoneg ebet » hag ar
plac’h a voulbennas trumm.

Plac’h he seier plastik eo a vez graet anezhi gant an holl.
Ar re a anavez anezhi un tammig muioc’h — Sant-Briegiz
a ouenn anezho — a lavaro deoc’h ez eo Kati hec’h anv-
bihan. Kontan a raint deoc’h ivez, mar goulennit titourou
resisoc’h diwar-benn ar baourkaezh liboudenn-se, n’eo ket
bet atav o lardan ar pavez etre porzh al Lege ha karter an
iliz-veur, hag he deus graet un tamm studi gwechall, war
an arzou-kaer, e Roazhon. E-tro ar bloavezhiot 1980 e
tlee bezan, da varn diouzh he oad. He oad ? Diaes-kenan,
koulskoude, muzulian kont he bloavezhiou, rak gwall
vazaouet eo bet gant ar vuhez hag anat eo war he dremm

dic’hailhet merkou an dienez : ur pennad blev lous ha
digrib o fuilhan a vouchadou war un tal krizet-don ha
rouzet gant ar seizh amzer, daoulagad drouk kounnaret
dindan divabrant fonnus ha druz, ha, pa vousc’hoarzh,
he genou digor a ziskouez munsunou diannezet... Ar
peurrest a zo hefivel : paket eo hafiv-goanv he dilhad
truilh dindan ur vantell bilhennek, bototi distumm en
he zreid... Ha dalbezh e vez ganti daou sac’h plastik leun-
barr gant paperachot hag a bep seurt rikou tresa.

Kas a ra hec’h amzer, abaoe bloavezhiotli, o ruzan he
botou e kreiz-kér, hag o vont a skaon publik da skaon
publik, pe eus an eil ostaleri d’eben — hep boesonin
avat : ne ev nemet kafe du hep sukr... Ha pa vez fall an
amzer ez eur sur da gavout anezhi el levraoueg-kér. Eno,
er gwarez, he deus ichol a-walc’h da zispakan he zraot,
da zuin, eurvezhiol-pad, he strobadou paperachot gant
he skrabadennou yar pe da dresaf en ur vouskanaf. Ha
ne vern ma laka evel-se, dre hec’h emzalc’h direspet, al
lennerien da vrouezifi. Diouzh he c’hlevet ez eo-hi un
arzourez villiget. Hag ur varzhez villiget, na petra ’ta,
a rank en em zizober diouzh sujidigezh ar reolennou
boutin. Gant se ne dremen ket un devezh hep menegin
devotamant anviol Antonin Artaud, Gérard de Nerval,
Camille Claudel pe Séraphine de Senlis, tud hag a zo bet

kriz ha kalet o flanedenn, a ouzoc’h a-walc’h.

Den ne oar re vat na perak na penaos ez eo difaragoel-
let evel-se. Tud zo a lavaro deoc’h e vank ur chreunenn
d’he chapeled. A c’hall bezan. Din da c’houzout avat ne
wel morse na bredvezeg na psikologour ebet. Ur wech ma
o0a aet ar gaoz etrezomp war ar ¢ hraf-se he deus lavaret

din, fae ha dispriz en he mouezh : « Ar re-se, Herve, a
zo mevelien an urzh, na mui, na maez ! ». Petra lavaret
choazh ? Bevan a ra diouzh un tammig pafision, en un
ti dirapar bet a-ziwar-lerc’h he zud, a oa kofiversanted en
o aez, ma ranker rein kred d’ar pezh a vez kontet aman-
ahont.

En em choulenn a rit, marteze, hag etirus eo ? Tuet
a-walc’h e vefen da respont he deus momedou eiirusted,
evel pep hini achanomp. An deiz all da skouer ¢ oan en
em gavet ganti diouzh an abardaez pa oa o sevel gant
ru ar Fardell, an hent a gas d’he zi. Gwerzhet he doa ur
barzhoneg. Kanan a rae, a-bouez-penn, ha bez’ e oa war
he zal hag en he daoulagad ur skleur bennak eus levenez
ha kened ar baradoz. Sonjet em eus neuze er c’hrennlavar
kozh : « Pinvidik on, koulz ha nikun, pa ’z on kontant
eus va fortun ».

122



Simon Sidorot (1825-1903), un
digorer hent war dachenn an
arkeologiezh

Etre Kankaven ha Menez Mikael en em led ur gom-
pezenn bras-divent. Douarou geuniek eo a ya d’ober ar
blaenenn-se. An douarot-se a zo bet lakaet da dalvezout,
tamm-ha-tamm en daou gantved tremenet, ha n'ouzon
ket hag-efi ez adkavfe Chateaubriand, bet skoliad e Dol,
doare ar vro en doa anavezet en e yaouankiz, e-tro ar
bloavezhiolt 1780. D’an deiziou diskol ez ae da vale gant
e vistri hag e genseurted betek Menez-Dol, un torosad
greunidek, serzh e dorou, o valiran 65 metr a-us d’ar
gompezenn tro-war-dro. Sed a skrivas diwezhatoc’h
diwar-benn an dosenn-se : « Diwar lein an dorosenn
digenvez-se e plav hor selloir pell war ar mor hag a-us d'ar
geuniot, a weler enno, en noz, keleroir o nijal ». Neb piv
bennak a erru er vro-hont ne c’hell nemet bezaf souezhet
gant Menez-Dol, gant an dichortoz ma ’z eo gwelet un
dosenn ken uhel e kreizig-kreiz ur gompezenn, hogen
mard eo brudet ar gumun-se, ur mil bennak a annezidi
enni bremaf, abalamour d’ur gavadenn arkeologel a
choarvezas eno e 1872 an hini eo. Ar gavadenn-se a
zo chomet evel ur maen-bonn e istor an arkeologiezh,

abalamour dreist-holl ma voe graet, evit ar wech kentan,
gant doareou labour skiantel.

Emaomp neuze e miz Mae 1872. Micherourien un
embregerezh hag a zo o vengleuziafi war-dro an dosenn
a zo sachet o evezh gant tammou eskern a dennont er-
maez eus o boutegadou atredoti. Kelaouet e vez diouzhtu
ar penn embregerezh, hag hennezh, d’e dro, a gas
kemennadurezh d’ar pennadurezhiot publik. Un toullad
devezhiou goude, en em gav war al lechienn dean Skol-
veur ar skiantoll, e Roazhon, Simon Sidorot e anv, hag
heman ne vo ket pell o stadan ez eus bet kavet, e gwirionez,
ur gwelead fosilek evel n’eus ket kalz anezho. D’ar c’houlz-
se avat ne oa ket savet Choazh an arkeologiezh da renk ur
skiant, hag an doareou furchal a oa pell da vezan ar re a
anavezomp breman : an amatouriezh an hini a oa o ren.
Edo Sidorot a-bell-gozh o tamall d’ar furcherien o diouer
a rikted, ha bremaf m’eman e karg eus ur chanter bras e
tiskouezo d’an holl penaos e ranker labourat evit kas da
benn ar furchadennoti en un doare skiantel. Kentan a reas
a voe mirout al lec’hienn, lakaat war-wel ar gweleadou
amzerel a gaver bep ma touller, muzuliafi an dachenn hag
ar chavadennot, ha renablif pizh-ha-pizh kement a veze
kavet, en ur resisaat endro ar gavadenn.

Ur gwir defzor eus henoadvezh ar maen (paleoliteg)
eo a lakaas Sidorot war-wel er gwelead fosilek-se
mamouted gant o stilhonou, kezeg, frikorneged, kirvi-
erc’h, broc’hed, bleizi, leoned, bovideged, bet fosilet dre
garrekaat, ha kalz mein-kailhastr benet hag a bep seurt
binviot. An dro gentan e oa, a-hend-all, d’un arkeologour
kas da benn un enklask ken pervezh gant ur gwir hentenn

labour, hag a-drugarez d’an teuliadoti enklask bet savet
gantafi e Challer, breman c’hoazh, adsevel al lec’hienn tre
evel ma oa : gouzout a rae Sidorot e tenn an traou bihan
da vras, dreist-holl war dachenn ar skiantou.

Kavadenn arkeologel Menez-Dol he devoa heuliadou
en tabut diwar-benn oad an denelezh : gant ar gavadenn-
se e voe kadarnaet ur gronologiezh skiantel diwar-goust
amzeroniezh ar Bibl, evel ma veze difennet c’hoazh gant
an Iliz d’ar choulz-se, ha meur a hini a savas e vouezh
a-enep an arlakadenn gronologel nevez. E-touesk ene-
bourien Sidorot e voe ur beleg, an tad Hamard e anv,
hag a savas flemmskridot tagus a-enep dean ar Skol-veur.
An tad Hamard avat a zo bet ankounac’haet e anv, hag
e skridol ne vezont mui lennet. An dastumadeg fosiled
bet kavet, renket, rummet ha studiet gant Sisorot a
Cheller he gwelet breman c’hoazh e Roazhon (Skol-veur
Roazhon 1), hag an arkeologourien a-vreman, pa fell
dezho mont donoc’h e studi lec’hienn arkeologel Menez-
Dol, a gemer harp warni ingal.

Kenavo Niko

Erruet e oa amaf, en hon touesk, ur pennad brav a zo,
un dek vloaz bennak a zo marteze. Sofij am eus c’hoazh
eus ar chentan tro din da welet anezhan : edon o vale
en-dro d’al lenn-borzh, abredik-mat, e miz Mae pe e
miz Even, hag en ur dremen hebiou d’an iliz, goulaouet
holl he zalbenn greunvaen gant kentan skleuriot an
deiz, e spurmantis ur stumm dififiv gourvezet dindan ar
porched. Un den an hini e oa. En em gafunet en doa en ur
sac’h-kousket lous, ha ne welen nemet e benn. Blev ruz,
difoupet-holl, ha barv rouestlet, ken ruz all. Diroc’hal a
rae evel ur broc’h. Diouzh e welet e c’helle bezaf un daou-
ugent vloaz bennak. En e gichen, ur sac’h kofek, eus ar
seurt seier-se a gaver en arme, ha, war ur chozh kazetenn
chokinet dispak war al leur, restachoti e goan : ur voestad
Pité Henaff, un hanter vagetenn, hag ur voutailhad
Coca-Cola hanter c’houllo. Diwezhatoc’h, e-tro unnek
eur, e welis anezhan adarre, e ostaleri ar Skreved, en e
sav ouzh ar chontouer, o tarlipat ur banne kafe. An deiz
war-lerc’h ar beure edo adarre dindan porched an iliz.
Ha da unnek eur rik edo oc’h evaf e vanne kafe, evel en
derc’hent. E giz p’en defe klasket kemer e voazamantou
e karter ar porzh ha degas evel-se ur meni reoliegezh en
e vuhez nevez. Rak ur vuhez nevez e oa evitan, evel m’en

displegas din diwezhatoc’h. Tremenet en deus chwec’h
miz evel-se, betek an Nedeleg, ha tamm-ha-tamm ez
omp deuet a-benn da c’houzout penaos e veve ha penaos
e kase e amzer. Peurvuiaf en em gave er porzh diouzh
an abardaez, ha, goude bezaf tremenet an noz dindan
porched an iliz, e chome da stranifi war ar chaeotl. P’en
deveze gwenneien a-walc’h ez ae da evan e vanne kafe da
unnek eur. Goude, e sac’h gantan war ar gein, e save betek
kreiz-kér Sant-Brieg dre straed al Lege, ur straed hir ha
liv ar chafv warni, hag ez ae da goazezan e-tal an ti-post
pe dirak ar varaerezh en tu all ar blasenn. Lakaat a rae
dirazan ur gluzenn, ha, tavedek ha distrafuilh, e chortoze
an dud da deurel ur pezhig enni, hep teurvezout morse
trugarekaat hini ebet. Eno e tremene ar pezh brasan
eus e amzer, ha gwech ebet ne 'm eus e welet oc’h ober
kavandenn ouzh ar sklankerien all. Ne felle ket dezhan,
evel m'en displegas din ur wech diwezhatoc’h, kemer pleg
diwar gouzougou-karn Sant-Brieg ha mont da vezvier.

Goude an Nedeleg en doa dilezet ar porzh ha kuitaet
porched an iliz. E welet a raen alies, en e lec’h boas, e-tal
an ti-post, hag ur wech ma oan deuet a-benn da doullan
kaoz gantan e lavaras din ne felle mui dezhaf kousket
el Lege abalamour ma veze re a dud o tremen hebiou
dezhan, dreist-holl d’an dibenn-sizhun, pa ziskenn
yaouankizou Sant-Brieg d’ober un taol bos e tavarniou
ar porzh. Kavet en doa ur gwasked-bus dilezet, en ul
lec’h distro, tu-bennak keit-ha-keit diouzh ar porzh ha
diouzh ar c’hreiz-kér. Kendalc’het en deus, koulskoude,
da ziskenn betek ar porzh, evit e vanne kafe pemdeziek.
A-van-da-van hon eus graet anaoudegezh gantaf, daoust
ma oa un den outan e-unan, ha klevet hon eus e veze graet

Nikolaz anezhan. Aleze ar pleg da vont drezan dre Niko,
hepmuiken. Distranset e oa e spered, ha barradou feuls a
groge ennan gwech ha gwech all. Ne oa ket drouk avat,
hogen gwelet a raed anezhaf neuze o komz outan e-unan
hag o tiskalfai rampadennou hir en ur jestraouifi. Neuze
ne veze ket brav tostaat outafi, rak dont a rae gantan
beogadennou euzhus ha kunujennotr seurt ”eman ket o
flas war ar paper moullet.

Un toullad bloavezhiou zo e oa bet tud ar gevredigezh
ADALEA oc’h ober war e dro. Mont a rae gwelloc’h
gantaf, neuze, ha klevet em boa e oa bet kavet bod
dezhaf, evit chwec’h miz, ul lojeiz hag a oa evel un
dreuzell evitan war-zu ur ranndi sokial. Ar skoazellerez
sokial he devoa skoet un taol-bazh en dour avat, rak n’eo
ket chomet daou viz el lojeiz-se : aet eo kuit, un abardaez,
hep rannan grik da zen, hag aet eo da gousket dindan e
wasked-bus distro.

Eno e oa bet kavet e gorf, teir sizhun a zo. Marvet

eo e-kreiz ar goafv, e-unan-penn, evel m'en doa bevet.
Klevet hon eus e oa o ren e seizh vloaz ha daou-ugent...

Kenavo Niko !

Requiem evit un tad-kozh

E 1805 e voe diazezet Greou Broadel e Langoned, war
atiz an impalaer Napoleon, a felle dezhaf kaout kezeg
a-feson ha diouzh an druilh evit an ergerzhadegou-brezel
gwadek a rene dre holl en Europa. Dibabet e oa bet ar
barrez-se abalamour m’en em gave e-kreiz ar vro, hag ivez
dre ma oa eno savadurioll un abati kozh a c’helled staliaf
enno ur servij-kezeg hep na rankjed embreger labouriot
bras. D’ar mare-se avat e oa fall-meurbet ha krenegellek-
holl an hentot a gase da Langoned, leun a boullot: pri hag
a fontigellou treitour, a sanke don ar veajourien enno, ha
kent e voe pell e ranked serrifi ar stal-rofseed nevez-se
abalamour ma oa re ziaes mont di er miziolt du. Unan all
a voe digoret, e 1856, en Henbont. Etre an daou zeiziad-
se — 1805 ha 1856 — ez eus unan all hag a zo bet a bouez
evit istor ar sevel kezeg e Breizh : e 1825 e voe digoret
Greou Broadel e Lambal ivez. Savaduriou ar greou-se a
zo choazh en o sav, petra bennak ma voe serret ar stal
un toullad bloavezhiou a zo, hag ur wech er bloaz e vez
aozet enno ur ¢ hofikour loened-kezeg. Bez ez eus bet, ar
bloaz-man, 88 saver kezeg eus departamant Aodol-an-
Arvor o kemer perzh er genstrivadeg-se. E gwirionez, ar
sevel loened-kezeg a zo bet, a-holl-viskoazh, un obererezh
a bouez-bras e Breizh. Ur skouer nemetken : da gefiver

ar Brezel Tregont Vloaz, a wastas an Alamagn etre 1618
ha 1648, ez eus bet etre 11000 ha 12000 rofise o kuitaat
Breizh bep bloaz, da vezan kaset da dachennoti emgann
diamen.

Pa zichans din gwelet ur marc’h-sugell, e sav eus don va
amzer bugel skeudenn va zad-kozh, a oa o terc’hel tiegezh
— unan gwall vihan avat — e Ploheg, damdost da Beniti-
Koedrac’h. E-touesk ar re ziwezhaf e oa bet oc’h enebifn
ouzh an araokadennot teknologel hag o chom feal d’e ziv
gazeg. An daou loen-se a dalveze dezhaf da bep tra: terrin
douar, ogedif, medin, falc’hat, tennaf pato ha beterabez,
charreat... Dic’hastin a raent, ha n'eo ket ober van, ha
boazet e oant, o div, ouzh kolier, gwakol ha sugell ! Ur
garantez don a oa etre Tad-kozh hag e ziv gazeg. Doujafis
en doa evito ivez, rak gouzout a rae re vat en doa ezhomm
anezho : petra e vije deuet da vezaf hepto ivez, ma Doue ?
Mont a rae dezho dre gaer, ha neket dre heg, ha gwech
ebet ne 'm eus bet gwelet anezhan oc’h ober trouz dezho.
Goude labourat a-zrailh-korf penn-da-benn gant an deiz
e ranke c’hoazh ober war o zro diouzh an abardaez :
neuze e vezent skrivellet ha paloueret, ha roet e veze dour,
foenn ha kerc’h dezho. Tad-kozh ne oa ket evit gouzanv
e vije lous e gazekenned : ar vlevenn warno a ranke bezan
atav flour ha lufrus, ha ne ’z eus nemeur a loened hag a
ve bet graet aketusoc’h ha karantezusoc’h war o zro eget
na zo bet graet da gazekenned Marsel Guyony, Lizerte
ha Mignonne ! Meur a wech em eus bet gwelet anezhan
o komz outo e pleg o skouarn, dre chuchumuchu, ha,
pa choulennen gantan petra a lavare dezho, e responte :
« Emaomp o terc’hel kuzul, Veig ! ». Ne gomprenen ket
re vat. Evelato e kave din e tlee ar chuzul-se bezaf un dra

a bouez-bras. Ouzhpenn-se, estlammet holl e oan dirak
Tad-kozh, pa oa gouest da zivizout e yezh kevrinus ar
chezeg.

Va brasan plijadur a oa pignat war gein Lizette war
an distro da vezan bet o labourat er parkeier. A-c’haoliad
war an araog, va daouarn bihan peg mat er gwakol pe er
moue melen ha druz, endra ma kerzhe Tad-kozh a-zoug
e gamm, o kas an denn dre ar ranjenn, e kave din e oan
kar ha par d’ar roue ! Sonj em eus eus un devezh ma oa
bet sterniet Lizgette ouzh ur c’harrad foenn frondus hag
uhel-meurbet. Evit mont eus foenneg an traon betek an
ti e oa ur c’hra gwall serzh, hogen an denn a savas gant an
hent divec’h, diflip, evel o c’hoari, gant ar c’hrefiv ma oa
ar gazeg sioul-se.

Panevet e fellas dam eontr, e 1969, prenan un
traktor evit modernaat an atant hag aesaat al labour, en
dije miret Tad-kozh e gazekenned, moarvat. Hogen un
devezh diskol m'en em gavis en atant, e kavis goullo ar
marchosi. Er c’hranj avat e oa un traktor Renault nevez-
flamm... Tad-kozh n'en doa ket gallet enebin pelloc’h,
ha pleget en doa, a-geuz-kalon, en desped da gement a
choantae. Hogen treuzet e voe e galon gant ar glachar
d’e gazekenned hag adal an deiz-se e koshaas a-daol
trumm. E amezeien a glaskas sershaat anezhan war e
gilhoroti, hogen ar paourkaezh den ne c’hellas biskoazh
kemer an tu war-c’horre, ha mervel a reas bloaz goude,
ouzh ar stern : ne oa nemet 59 bloaz, ha biskoazh ehan
ebet ne oa bet evitan war an tamm douar-man. Sonj am
eus bezan klevet unan bennak eus e anaoudeien o lavaret,
un devezh m’edomp o tennan pato e Kreach-Meur :

« Paourkaezh Marsel, an traktor milliget-se eo en deus
lazhet anezhaf ! ».

Kintin

En em c’houlenn a ran alies peseurt elfennou kuzh
a ya d’'ober hoal forc’hellek ar vein kozh, ha perak
e klaskomp atav, pa vezomp en ur rannvro dianav,
gweladennif ar Chériol bihan neuziet-kaer, ar re a weler
enno dismantrol an tremened. Respont ebet ne 'm eus
kavet betek bremaf, nemet hennezh marteze : vad a ra
deomp, en ur bed didouellet, adkavout ul lusk dishefvel,
roudou ar gened, hag aspadennot un doare-bevan lakaet
ganimp, e gwir pe e gaou, da vezah siouloc’h ha tostoc’h
d’hon ezhommou donan. Daoust-hag-ei nomp ket
techet, an holl achanomp, da hiraezhii d’'un Oad-aour
kollet ? Hag hunvreal d’an amzer wechall, d’un amzer
aet da get ha ne welimp mui, a laka da ziwan ennomp
ur meni hiraezh a zegas deomp frealzidigezh e trepetou

dizehan ar bed.

Sed moarvat ar pezh a glaskan pa vezan o vale e Kintin.
Neb a dremenfe buan dre ar gér vihan-se, o teurel ur sell
prim warni, ne welfe nemet ar c’hastell, troet e dalbenn
balc’h hag e dour uhel karrez ouzh ar su. Lec’h a zo da
estlammin un nebeud ouzh e welet avat, rak savet e voe
er XVII' kantved gant an Aotrouien De La Moussaye,
diwar batrom adeiladurel ar Palais Bourbon, e Pariz, war

133



diazezou ur c’hastell-kreniv kalz koshoc’h, testeniet abaoe
an XIII* kantved. An noblafsou-se, en o rogentez, a felle
dezho estlammin dirak dassked o c’hastell el ledennad
dour a weler dirazan, dalc’het gant ur chaoser mein en tu
all d’an hent. Hogen kestell el loar eo e oant o sevel, ha
ne deuas ket o zaol da vat ganto : ar chastell a chomas
diechu abalamour ma oa aet an arc’hant da hesk e kefiou
ar chont : mennet da harpaf ar brotestantiezh er vro,
an Aotrou De La Moussaye en devoa foeltret e beadra,
hag ar brotestantiezh a skoanas buan en tolead dre ziouer
a ziazez sokial ledan a-walc’h. Ret e voe dezhan lezel
an dorn gant ur chenderv dezhaf. Hennezh en devoa
arc’hant d’ober teil hag a gavas gwelloc’h lakaat sevel un
annezlec’h a-lorchafs nepell diouzh Kintin, e peniti-

Koedrac’h.

Hogen estreget ar c’hastell a zo danvez ur sell ennan :
bez’ ez eus e kér paot a osteliot prevez lorchus hag a
zegas da goun eus pinvidigezh ar varchadourien lien.
Kalz tiez o framm koad a zo ivez, tolpet strizh en-dro
d’ar benniliz, ha tiez bihan ar wiaderien a weler ivez, e
goueled kér, war ribl ar Goued. Pa baouezas en tolead
artizanelezh al lin hag ar gwiaderezh, ar vro a yeas war he
genou, kantadot a dud paour a voe taolet war an hentou,
en diouer a bep tra, hag ar rezeudien-se a rankas mont a
di da di, da astenn an dorn. Unan a zaou : bevan diwar
an aluzenn pe mervel gant an naon !

Padal, ar gwir defizorioui a zo e lec’h all, e feur va meno,
ha da neb en defe choant d’ober gwelloc’h anaoudegezh
gant ar gér, e kinnigfen pellaat diouzh melezour al lenn,
kompez-meurbet ha lugernus, sevel gant grav Roch-an-

Hent ha trochan berr-ha-berr betek ar c’hloerdi bihan,
evit mont d’en em goll e milendall ar banellot kamm-
digamm, liv ar Chevrin warno, a gildroenn etre mogeriot
uhel o mein manek. Eno ez eo achantus an aergelc’h, ur
marzh !

Ar gwellan mare eus ar bloaz evit ober anaoudegezh
gant ar gér vihan-se a zo, hep mar ebet, an dianeost, d’an
hini en deus amzer d’ober baleadennoli war ar maez. E
miz Here, p'en devez peurskubet an avel traonienn ar
Goued, orgedet feuls gant gwez bras o deliot melen e
donderiou kevrinus koad Lorges, ha dastumet er brugegi,
en touskanegou hag er broustou e eostad frondot, ha pa
sav eus traof al liorzhou c’hwezh peuzdous an deliou
sec’h, ar rotel hag ar c’histin grilhet, ez eo un dudi bale e
kér, etre tiez o zalbennou koad, e brizhc’houlol peoc’hus
an diskaramzer, pell, gwall bell, e gwirionez, diouzh safar
hon amzer-ni... Un emgav na chwitfen warnan evit mad
ebet !

Kreiz-kér, emit-hu?

Un nijad golvini marnaoniet a blav war ar blasenn
vras hag a ziskrap ar restachou boued, gragailh ganto.
Eman paotred an ti-kér o naetaat al leur. Ur sadornvezh
a viz Mezheven eo ha marc’had a zo bet war leurgér an
ti-post, e Sant-Brieg. Leun-chouk eo bet an ostaleriou
penn-da-benn gant ar beurevezh, met roueshaet eo ar
pratikot a-benn breman. O paouez pakaf o stal eman
ar varc’hadourien diwezhan, hag ar re o deus amzer vak
dirazo a zo aet da evan ur banne evit kemer o didorr un
tammig bihan kent distreif d’ar gér. Stank eo bet an dud
war ar marc had, evel bep Sadorn pa vez brav an amzer,
hag un estrafjour bennak, bet o stranif etre ar staliot,
a vefe bet techet a-walc’h da gredifi ez eo bev-buhezek
ar Chenwerzh e kér-benn departamant Aodou-an-Arvor.
Hogen ma yafe da ober un tamm-tro e kreiz-kér war ar
sizhun, ret-mat e vefe dezhaf merzout n’eo ket ken brav
an diskan ha ma oa bet ar c’han, rak e Sant-Brieg evel e
paot a gériotr all eman ar cChenwerzh o tizeriafi : ne weler
mui dre holl nemet straedou didud riblet a staliou dall.
Ar gonversanted a chom digor o stalioti en desped da bep
tra o devez poan, muioch-mui, o pakan an daou benn,
ha n’o devez ket kalz fiziafs e amzer da zont o zammig
aferioti. Kement ha ken bihan m'eo deuet ar c’hreiz-

kér da vezan trist, un druez ! Ha daoust da strivol an
dilennidi ne ra an traou nemet mont war washaat.

Da biv tamall stad fall an traou e Sant-Brieg ? Ar
respont a vezo kavet, marteze, e istor an hanter-kant
vloaz tremenet : e derou ar bloavezhiott 1970 e oa bet
digoret, e-maez a gér, tachennou-kenwerzh bras-divent.
An tachennou-se o deus graet berzh ha kresket o deus hep
paouez nag chan, o lonkan tamm-ha-tamm, marlonk, an
douarou-labour er chumuniol tro-war-dro : Langaeg,
Tregaeg, Plerin... Kement-man, anat deoc’h, a zo c’hoar-
vezet diwar-goust staliot ar c’hreiz-kér. An dud o deus
kemeret ar pleg da vont da zispign o arc’hant en trepasiott
kenwerzhel bras, ha n'eus tra diaesoc’h eget terrifi ur
voaz...

Va mignonez Valérie, hag a zo o terc’hel un ti-kram-
pouezh — bihan hogen dibab — e skeud an iliz-veur, a zo
genidik eus a Vontroulez, ha sed a lavaras din an deiz-all,
p’edon o tebrifi du-se : « E Montroulez, evel e Sant-Brieg,
e weler breman ur bern staliou serret, hag e-keit-se ne
ra an tachennou kenwerzhel a-ziwar-dro nemet kreskin.
Hogen gwashoc’h a zo c’hoazh : an dud breman, n'o
devez ken diverr-amzer ebet, d’ar Sadorn, nemet mont
betek Brest gant o oto da brenafi traotl. Dam sonj, n'eo
ket gant politikerezh an dilennidi eo e vo chefichet penn
d’ar vazh a-fet konvers ar c’hreiz-kér, gant an dud o-unan
avat ne lavaran ket. D’an dud eo da zivoazan diouzh ar
staliott bras. Mont di da brenan traott n’eo nemet ur pleg
fall. Ret eo dezho kemer plegoli mat en-dro ha distrein
d’ar c’hreiz-kér. Me, da skouer, pa fell din prenafn botou
nevez, daoust hag ez an da bell ? Ne ran ket 'vat ! Da di

Bourc’hiz eo ez an-me, damdost da iliz Sant-Vaze. Eno
eman an traou bern-war-vern hag a-stlabez, un tamm
bihan, gwir eo, hag e c’hellfe bezan e vefe liv ar chozh
war ar stal-se, hogen atav e kavan ar pezh a glaskan ».

War hent an distro, ha me o vale, neuze, dre ar
straedott didrouz ha goullo, hag o pellaat war droad
eus an iliz-veur gozh sonnet en he hunvre-maen abaoe
mil vloaz, e sofijen er pezh he devoa lavaret Valérie din.
Kemman a ra pep tra, anat eo, ar vuhez an hini eo. N'eo
mui kér Sant-Brieg ar pezh e oa gwechall. Hogen ar gwir
azo ganti : pep hini achanomp, dre e zibabot, a zo kiriek
eus emdroadur ar bed. Evidon-me, ne chefchin netra
em doare da vevan : derc’hel a rin da vevan hep oto, da
reift douar da'm zreid en ur gerzhet ar muian posupl, da
brenaf va diankachou e kreiz-kér, ha, gwech ha gwech
all, da zebrin krampouezh e ti Valérie : he skiant-vat a blij
din... Kenkoulz, gwelloc’h krampouezh ne gavin e lech
all ebet !

Levriou

Ha bet och e Brehant-Loudieg ur wech bennak
c’hoazh ? Ur gumun vihan an hini eo, souchet war grap
ur run peuzuhel, tu bennak etre Roc’han ha Josilin.
Hogen ar barrez-se, daoust m’eo bihan-bihan, a zo
dellezek da vezai meneget el levriou istor rak eno e voe
diazezet kentan ti-moullan ar vro. N’eo ket dec’h an hini
e 0a, anat deoc’h : e 1484 e teuas a-zindan ar wask al levr
kentan bet moullet e Breizh. Bez e oa anezhan ul levrig
tanav, skrivet e galleg, diwar-benn marv ar Werc’hez Vari.
Anv ar voullerien ? Jehan Cres ha Robin Fouquet, anezho
tud araokour ha leun a intrudu, hep mar ebet. Ur pemzek
vloaz bennak goude, e 1499, e voe moullet, e Landreger,
ur pezh mell geriadur teiryezhek anvet ar Charolikon.
E-keit-se, un den anvet Kristof Goulm en doa dizoloet
Amerika, ha gant an tri bloaziad-se e paras war hor bro
skleur an amzeriol nevez hag ar vodernelezh.

Jakez eus du-man a chellfe displegan an dra-se deoc’h,
ha kalz traoti all choazh, ha dibunaf deoc’h dre ar munut,
ha gwelloc’h eget n’eus forzh piv, kement a denn da istor
al levriot dre vras. Un denig treut evel ur vazh-kloued an
hini eo, e-tro hanter-kant vloaz, tamolodet hafv-choanv
en un hir a vantell c’hlas hag a dap betek e zaoulin.

Kromm eo e gein, hag ar peurliesaf e vez stouet e benn.
War ar penn-se, ur gasketenn. Dindan ar gasketenn, un
dremm kastiz, ennan ur fri hir-hir a-us d’ur varvenn
fraost, ha daoulagad lemm a bep tu dezhaf. A-zindan ar
gasketenn mezher fetis, troc’het giz gwechall, e fuilh blev
gwenn a-vouchadou hir ha digempenn. Abalamour d’e
vlev, moarvat, eo bet lesanvet ar Chouan. M hoc’h eus
c’hoant da ober anaoudegezh gantan, ret eo deoc’h en em
gavout e korn straed ar Vali, e Sant-Brieg, e-tro nav eur
diouzh ar mintin, rak eno eo e krog e droiad pemdeziek.
Rak Jakez a oar ober un implij mat ag e amzer ha n'en
deus ken ger-stur nemet hennezh : « Bemdez an hevelep
tra d’an hevelep eur ». Gant se ne chellit ket Chwitan
warnan. E korn ar straed-se ez eus bet staliet, un dek vloaz
bennak a zo, kentan boestad levriot kér Sant-Brieg : pep
hini a chall degas di al levriot a fell dezhaf en em zizober
diouto. Neb a gar a c’hall kas gantan al levriou a blij
dezhan. Sellit ouzh Jakez o furchata er voest : palvataaraal
levriou, o digerif ha o serrif a ra tro-ha-tro, sellet a ra outo
a-dost, krizet e dal gant mil roufenn, ha ruflan gant dudi
chwezh ar paper louedet a sav diwar ar pajennou kornek.
Goude e raio tro an teir stal levriou kozh a gaver e kér. Da
greisteiz, ur bara pok-ha-pok debret buan war ur skaon, e
liorzh ar prefeti, ha yao gant an hent adarre : gwelet e vo
o chwiliat an embannadurioli kozh el levraoueg-kér hag
o turmuch er chozh levriou e ti-Emmais. E-tro pemp
eur e raio un ehan e Ostaleri an Ti-post. Eno, en e goazez
dirak an hevelep taolig kelc’hiek, e lipo ur banne kafe du
hep sukr a lonkadennou bihan, lipous hag evezhiek en
ur sellet a-dostoc’h ouzh ar pinvidigezhiot bet dastumet
gantan abaoe ar beure, kent distrein da borzh al Lege,
lech m’eman o chom abaoe pell amzer.

140



Tremen a ra bemdez hebiou va zi, ar skrifelleg-
se, uhel war e zivesker, e sach gantan war e choug, e
chodellot koenvet gant e eostad levrioli. An deiz all em
eus goulennet outan : « Ur berniad brav a levriou a zo
ganeoc’h er gér breman, Jakez. Daoust hag amzer hoc’h
eus da lenn anezho ? ». Ha gouzout a rit petra en deus
respontet din ? Ma, setu :

— Peogwir ez omp mignoned vat, ni hon-daou,
Herve, ez an da anzav un dra bennak deoc’h : me, gouzout
a rit, ne lennan mui, abaoe pell zo, nemet frazenn gentan
va levriou,, hag an hini diwezhan ivez.

— Souezhet on ganeoc’h Jakez. Ar peurrest ne ra ket
diouer deoc’h ?

— Ac’h, ar peurrest emit-hu ? Ar peurrest, chwi "oar,
a zo evel ur park a lezan e fraost. Ne ran ket war e dro,
met kreskifi a ra warnafi bleuniol va faltazi. Hag ar seurt
bleuniot-se a dalv’ gwelloc’h eget rambreadennou ha
sorc’hennou ar skrivagnerien...

Livourien

An arzou-kaer — hag ar mor war ar memes tro — em
eus graet anaoudegezh ganto em bugaleaj dre c’halloud
ur gaer a daolenn hag a ziskoueze, dindan un oabl
koumoulek e arliviot tener, ur oueletenn bet lakaet
war ar sech, d’an izelvor, war an traezh gleb. En-dro
d’ar vag kostezet e weled martoloded o tougen, dre-
douesk ar poullou dour-sall, kasedadoti ha boutegadou
pesked betek ur c’harr-tumporell nepell alese. Ar mell
loen-sugell sterniet ouzh ar c’harr a chortoze, sioul ha
diglemm, e-giz ur prederour kozh, an urzh da vont war-
raok ha da gas d’ar chal an dumporellad moru bet paket
en Douar-Nevez. An daolenn-se — pe un eiladur anezhi
pa lavarin mat — a oa war ziskouez e ti va mamm-gozh :
prenet he devoa anezhi en amboaz kaeraat ar speurenn
goad a stanke an oaled, deuet da vezan didalvoud abaoe
ma oa bet prenet ur fornigell glaou evel ma oa deuet ar
chiz war ar maez er bloavezhiott 1960. Pep tra a blije
din en daolenn-se : ar c’haer-dreist ma oa bet livet an
draezhenn frank dindan an oabl marzhus, ar gwirhefivel
ma oa bet treset ar vag, an dud hag ar marc’h, ar bev-
mat ma oa ar mouch-avel e moue al loen, tresadenn bizh
ar biriniked war ar reier blevek pe ar c’hrankedigou er
poullotiigoti dour, ha goude ma chomfen bev kant vloaz

c’hoazh, chom a raio garanet don em spered labour dreist
an arzour. Ne ouien ket avat gant piv e oa bet livet an
daolenn-se, a enaoue ennon kement a estlamm, ha ranket
em eus gortoz va oad gour ha digarez ur weladenn en ur
mirdi evit adkavout, gant from, an daolenn a orin, ha
gouzout anv al livour.

An arzour-se eo Eugene Boudin (1824-1898) e anv.
Evel an arzourien Paul Signac ha Berthe Morisot e reas
meur a chomadenn e Bro-Ouelot, dreist-holl e Sant-Ke-
Porzh-Olued hag e Pempoull, ma livas trevell paotred
an Douar-Nevez hag an Islandiz. Taolennin a reas ivez
buhez ar porzh, ar marc’hadot, buhez pemdeziek ar
besketaerien, an dud vunut ha gweledvaot meurdezus
bae Sant-Brieg. A-raok en em gavout e Sant-Ke hag e
Pempoull e oa bet e Trouville hag e Deauville, hogen
anzav a reas e oa aet skuizh gant « lezhiregezh arouarek ar
vondianed hag ar sunerien ». Ne oa ket awenet gant an
doare dibreder ma rene ar vourc’hizien o buhez hag evel
paot a livourien d’ar choulz-se e klaske e awen e kement
a oa “gwir” hag en toleadou kentidik. Hag e Sant-Ke-
Porzh-Olued e kavas ar pezh a glaske, da lavaret eo tud
didro o ren ur vuhez eeun, poanius ha paour alies-mat,
gwir eo, met en un endro hag a oa chomet digemm ha
ken brav ha liorzh Eden. Rak Sant-Ke, e eil hanterenn
an XIX* kantved, ne oa ket deuet choazh da vezan ar
chouronklec’h a anavezomp, hag a oa choazh un dister
a borzh pesketa, na weled ennafi nemet tiez paour ar
besketaerien bodet en-dro d’un iliz na enored enni sant
brudet ebet. Dibaot a genkizot a gaved eno ha ken gloev
all e oa an tiez-hanv. Gant se n’eus ket da vezan souezhet
ma tivizas Boudin livan eno...

Eugene Boudin ne oa ket par dezhan da livan an natur,
ha pezh a garan en e daolennot, an oablou an hini eo dres.
Camille Corot, un arzour hag a ouie an doare, en deus
skrivet e oa Boudin « roue an oablol ». En e daolennot
e weler gwech an aer boull evel ar gwer, gwech froum ha
daskren er sklérijenn en nenv diroufenn, gwech tremen
ar choumoul oc’h ober o hent uhel en oabl pe c’hoazh
choariott kemm-digemm ar skeudout hag ar sklérijenn
dre fregott ar choabrennou. Kemeret e voe, gant e
gempredidi, evit un diaraoger eus an impresionouriezh.
Pezh a zo diarvar eo eman da vezan renket e-touesk al
livourien o deus taolennet hor bro en he chaeran hag o
deus douget testeni, dre o oberenn, eus ar garantez don a
vagent en he c’henver.

Loened an draofienn

Birgit he deus kuitaet Hamburg pemp bloaz zo evit
bevaf en avantur doue e-bourzh he bag. Eman amaret e
porzh al Lege abaoe miz Gwengolo, hag e sell da choanvin
aman. Kas a ra hec’h amzer o vale e traofiienn ar Gouedig
hag o skrivan. Asantet he deus e lakfen e brezhoneg ur
bajenn bennak eus an deizlevr ma skriv ennan kement a
wel e-kerzh he baleadennoti en draofienn :

« Gwelet em eus ar gerc’heiz ar mintin-man. Mignoned
vat omp abaoe pell zo, breman, hep gouzout dezhi, avat.
An dimezell-se, dezhi ur bouchadig pluennott du war he
fenn, he deus graet he neizh e-mesk ar raoskl uhel, war
ur gwelead traezh bouk, damdost d’ar Gouedig, lech
ma ra ar stér ur pleg trumm kent diruilh buan etrezek ar
greizenn buraf, en tu-all d’ar c’hleuziad strouezh. P’he
deus klevet ac’hanon o tostaat, war an hent, he deus kavet
furoc’h pellaat, daoust m’edon war ar ribl enep, ha gwelet
em eus anezhi o vont diwar nij, a daoliou eskell kompez,
hag o skeifi etrezek ar su en oabl luget. Heuliet em eus
anezhi dre va sell : kaer e 0oa da welet gant he gouzoug hir
ha gwevn, he figos kreiv hag he flunv louet-du. Bourran
ara-hi en draonienn, ha pa ne vez ket war-dro he neizh ez
on sur da gavout anezhi e poull-dour Roch-Bihan, pemp

kilometr alese, e krec’h, kuzhet e-touesk ar c’hoad-med
hag ar gwern.

[...]

Biskoazh ken abred ne oan bet en draofienn. Nozik
e oa choazh ha berr e oa ar gwel. Daoust ma oa bet un
nozvezh loargann ne welen en amc’houloll nemet seizenn
sklaeroc’h an istreved kildroennek dirazon, rak al loar a
oa skoachet gant koabrennou pounner. A bep tu d’an
hent, drailhadou tenvalijenn a spege er skourrou treut,
ha diwar ar stér e save latar sklas ar goaniv. Trouz ebet tro-
war-dro, war-bouez hiboud an dour en ardraofi. A-greiz-
holl e spurmantis, dirazon, ur stumm izel a dreuzas an
hent, prim evel ul luchedenn, hag a yeas da guzhat er
brouskoad. Amzer am boe, koulskoude, da anavezout,
diouzh ar fri moan, ar penn trichornek hag al lost
bodennek, ul louarn en e oad gour. Aon en deus bet,
moarvat, ha me ivez...

[...]

Dizesk ez on war an evnoniezh, ha ken dizesk all war
al louzawouriezh : dibaotik al laboused ez on gouest da
anavezout, ha ken dibaot all ar gwez a c’hellfen rein un
anv dezho aman, en draofienn... Koulskoude ez on bet
ganet ha maget en un atant, hini va zud-kozh, met an
dud vat-se a oa re zalc’het gant preder ar bara pemdeziek
ha n'o deveze ket amzer da gentelian ac’hanon war
gement na selle ket ouzh chal ha tregas an trevell war-dro
ar Chezeg, ar saout, ar parkeier hag an trevadoti. Un deiz
bennak, koulskoude, e vefe mat sevel ur meni renabl eus
kement am eus desket diganto a-fet natur.

[...]

Abep seurtspesadot laboused azo dre aman : laboused-
mor, evel-just, ha laboused ar choadou hag ar maeziot.

Pep spesad, war a seblant, en deus e diriad. An oriaved
a droidell uhel en oabl, en-dro d’ar porzh. Ar skreved a
gaver anezho stank-ha-stank er porzh ivez, hogen klevet a
raer anezho ivez o vagan cholori en-dro d’an iliz-veur hag
a-us d’ar charteriou kozh, uhel e kreiz-kér. Ar morvrini
o deus graet o annez e blefichou ar gwez, e-harz tosenn
Roc’h-an-Nec'h, e-tal al lenn-borzh. An tridi a chom war
ar maez e-pad an deiz hag en em daol war gwez ar c’hreiz-
kér diouzh an abardaez, en diskaramzer. Hini ebet eus al
laboused-se ne weler en draofienn avat, daoust m’eman-
hi etre ar porzh hag ar c’hreiz-kér. An draonienn ne weler
enni nemet laboused ar maeziou : brini, fraved, dubeed,
boc’hruzed... Hogen an dud a oar diouzh an evnoniezh,
an arsellerien evezhiek, a lavaro deoc’h ez eo rouesaet kalz
ar spesadou laboused, dreist-holl ar re vihanan anezho,
er bloavezhioll tremenet, aman en draofienn evel e lech
all. Ar beufiged, ar pintiged hag ar golvaned n’in ket ken
stank hag un toullad bloavezhiot a zo

[...]

En tu all d’ur gael, war vord an hent, div yar, unan
zu hag unan ruz. Brav o buhez : kas a reont o amzer o
tiskrabat an douar hag o klochal, o pigosat ar prefived
hag o ragachat, ken dinec’h ha tra, gwarezet mat ma 'z
int diouzh al lern gant ur gael uhel. Boazet int diouzh
va mouezh avat, ha pa glevont achanon o trevezan o
ragach e savont trumm o fenn sanket don e-touez plu
o bruched, e paouezont gant o figosadur hag e tenijont
dam bete : gouzout a reont em bez atav un tamm bara
evito. Bep tro an hevelep arvest neuze : dao d’ar pigos, ha
dao d’al lorgn ha d’an drailh ! An hini zu a gemer atav
he c’hrenv war eben, a argas anezhi a daoliou pigos hag a
lamm a-dizh, marlonk, war ar bruzun-bara. Kaer em bez

teurel an tamm bara pelloc’h hag ober va seizh gwellan
evit ma vije reishoc’h an traou etrezo, an hini zu a vez
trec’h atav. Kriz ar vuhez, a-wechou !

[...]

Koumoulet-du eo an oabl hiziv, morzet ha tenval
an draonienn er goanv truilhek. Didrouz-kaer ar bed
ha mouch avel ebet. Ur flistrerezig-dour digavandenn a
dreuz an hent dirazon en ur lammedikat war he faviol
moan. Eus pelec’h e teu ? Den ne oar. Da belech ez a ?
Den ne oar. Daoust hag e oar, hi hec’h-unan ? »

Louis Guilloux, Sant-Briegad,
skrivagner ha stourmer

Brud fall he deus kér Sant-Brieg : hervez kont e vefe
ur gér divalav, diharak ha trist, hep pezh-kurius ebet da
welet enni. Gustave Flaubert e-unan en doa skrivet, en
e zeizlevr beaj, goude bet e Sant-Brieg e 1847, ne oa er
gér-se « tra ebet hag a vije danvez ur sell enni ». Ret mat
eo anzav ne gaver ¢ kér-benn departamant Aodou-an-
Arvor nemet dibaot a vanellot kamm-digamm gant tiez
o framm koad, ar seurt stracdou-se hag a blij kement d’an
douristed. Ken rouez all eo ar straedou strizh gant tiez
o zalbennou benerezh kozh evel ar re a gaver e Dinan,
Montroulez, Kemper ha Gwened. Ya, e-skoaz ar c’hériou-
se ez eo pennaf dezverk Sant-Brieg, hep mar ebet, an
dister ma 'z eo a-fed tisavouriezh.

War-bouez nebeut diouzh an iliz-veur koulskoude,
setu straed Kerdenwall, enni tiez o diarog damruz bet
savet e-tro ar bloavezhiott 1930. Ar brikennol a ro d’an
tiez-se an neuz unton ha stipet kaer a gaver alies e kériou
bihan Bro-Saoz, ha ma yafe Yann valeer da bourmen
er straed-se, e welfe, e penn uhelafi anezhi, ur porched
ledan-ledan o valiran a-us d’ar straed. Engravet ez eus bet
tri ger ouzh talbenn ar porched-se : 77 ar Bobl. Savet e oa

bet an ti-se er bloavezh 1932, hag ur skrivagner, Louis
Guilloux e anv, en deus kontet en ur romant hag a zo,
just a-walc’h 77 ar Bobl an titl anezhaf, e pe gemperzh
istorel e voe savet an ti-se.

Louis Guilloux a oa Sant-Briegad. Ganet e oa bet
e 1899, en un tiegezh paour. E dad a oa kere, war e
gont, ha, pa ne veze ket o fardan hag o tresaii boteier
ar vourchizien e damskeud e stalig, e kemere perzh en
emsav micherel : kreiv e oa e emskiant renkadel, ha
stourm a rae evit kas war-raok ar mennozhiou sokialour.
Ha bezan sokialour, d’ar c’houlz-se, a 0a, war ar memes
tro, bezaf dispac’her : evel e geneiled e c’hortoze an deiz
ma challje ar renkad micherel embreger ar galloud. Bez
e oa anezhan, ouzhpenn, un den hag a gerzhe gant un
neudenn eeun. Louis Guilloux e voe merket don e spered
gant engouestl politikel e dad, ha chom a reas feal, e
vuhez-pad, d’an dud vunut ha da dalvoudegezhioli an
tu kleiz : stourm a reas a-enep ar faskouriezh, sevel a reas
krog ar repuidi eus Bro-Spagn, pan errujont e Sant-Brieg
e 1937 ha 1938, ha, goude an Eil Brezel Bed, e voe ivez
dileuriad en un aozadur etrebroadel, an Uhelgomisierezh
evit ar Repuidi.

Guilloux a oa romantour, dreist pep tra, ha skrivet en
deus un daouzek bennak a romantou. Ne c’heller reif,, e
ken berr un destenn, nemet un damskeud eus e oberenn
hag eus e vuhez. Setu perak ne gomzin amaf nemet eus
unan eus e romantoll, an hini krefivaf ha fromusaf, ha,
gouez d’an arbennigourien, an hini gwellan ivez. Titl ar
romant-se, a deuas er-maez e 1935 : Ar Gwad Du an hini
eo. A betra ez eus kel ennan ? Kontaf a ra Guilloux un

devezh e buhez ur chelenner war ar brederouriezh, en ur
gér vihan, er bloavezh 1916. Ar gér-se n'eo ket meneget
hec’h anv er romant, hogen anat eo ez eo kér Sant-Brieg
eo a zo e kont. Ar chelenner-se, lesanvet Cripure gant e
skolidi (abalamour da levr Kant, la CRItique de la raison
PUre), en deus darbar gant amoedigezh ha strizhder
spered an dud, ha rein a ra Guilloux deomp un daolenn
gwall griz eus stuz Mab-den : evel en e romantou all
e tiskouez estrenvan an dud a rank stourm ouzh an
direizhder, ar brezel, an digenvez, ouzh an droug a bep
seurt a bouez warno, dreist-holl war an dud a renk izel,
adalek ar vugaleaj betek ar gozhni. Gouverket ez eus bet
un nested bennak etre Guilloux ha tud evel Malraux pe
Céline, a-fet temou ha stil. Ar skrivagner en em sante
Guilloux an tostan dezhafi a oa Albert Camus avat,
hag an daou zen a oa mignoned vras. En em gavout a
raent alies e Pariz, pa veze Guilloux eno : rannan a rae ar
skrivagner e amzer etre Pariz ha Sant-Brieg, ha lavaret en
deus bet meur a wech ne sonje nemet en e gér chenidik
pa veze e Pariz, hag ez hiraezhe da Bariz pa veze e Sant-
Brieg... Sachet ha disachet e voe, e vuhez-pad, etre ar
garantez a vage evit kér Sant-Brieg, eus un tu, hag an
diaes ma oa dezhan bevan enni. Feal eo chomet d’e gér
chenidik avat, hag an darn vrasai eus e levriou a zo
lec’hiet enni.

Gall’ a reer lenn Louis Guilloux en hor yezh, rak daou
levr bet skrivet gantaf a zo bet lakaet e brezhoneg : 77 ar
Bobl a 0a bet troet e brezhoneg ur pemzek vloaz bennak a
z0, hag embannet gant An Here. Warlene e oa bet troet ul
levr all, un danevell ar wech-man, ha ti-embann Goater
en deus bet ar mennozh mat da embann al levr-se en ur

stumm divyezhek. Daouzek boled aet d'ober ur stribilhon
eo titl an danevell-se.

Lennadenn vat deoc’h neuze !

Louis-Marie Faudacq, maltouter
ha livour (1840-1916)

Bez e oa e Lezardrev, sa-troiou ar bloavezhiotl 1870,
ur burev maltouterezh. Ar c’hargiad a laboure er burev-
se a oa Louis-Marie Faudacq e anv. A-raok bezafi bet
anvet er porzh-se a Vro-Ouelou, ¢ oa bet e Kankaven,
un toullad miziot-pad, ha goude Lezardrev, e vo kaset
gant ar melestradur, da Landreger, lec’h ma chomo betek
e retred, e 1900. Din da chouzout e oa Faudacq un
implijad skouerius : damantus ¢ oa d’e zlead, sevenif a rae
e zeveriou, ha kas aketus e labour da benn. En tu-hont da
se, ne oa na dispignour, na boesonier, na butuner. N’eo ket
dre zegouezh eo e oa aet Faudacq da valtouter : e dad, bet
sekretour ti-kér war Enez-Vriad, en doa graet ar vicher-
se ivez. Hogen Faudacq, panevet e oa livour ha tresour
war e amzer vak, e vije chomet e anv da boultrennin e
marilhot bras diellaoueg ar maltouterezh, ha ne glaskjen
ket, hiziv, sevel ur pennad-skrid diwar e benn goude bet o
welet e daolennotl e mirdi Sant-Brieg. Ha c’hoazh, mard
eo deuet e anv betek ennomp, a-drugarez da dud all an
hini eo, rak ar maltouter-se, ur skouer a barfeded vicherel
anezhan, n’en deus ket teurvezet ober tra ebet evit kreskin
e vrud vat ha treuzkas e anv d’ar rummadout da zont.

Neb en dije gwelet anezhai o vale e trowardroiou
Landreger pe Lezardrev en dije sofjet : « Ata ! Sed aman
pimpatrom an arzour ! ». Sellit outan, chwi ivez : un
den mentet bras ; un dremm hegarat dindan ur mell
tog erienet-ledan, ha daoulagad lemm en e benn dindan
abrantou fonnus, ken druz hag e vourrou ; war e gein ur
chozh chupenn mezher du penseliet ; bragou voulouz
tev, bodreot o klozaf e zaou gof-gar, ha botou lér en e
dreid ; bez ez eus gantai ouzhpenn, a-dreuz-skoaz, ur
voest prenn, enni e rikou livai ha tresan, hag en e zorn
dehoti ur pikol pezh bazh. Ar Sadorn eo, ur sadornvezh
a viz Mae, peuzgoude tarzh-an-deiz. Kuitaet en deus
Faudacq Lezardrev gant ar chentan skleuriot. Eman
bremaf damdost da Lanserv, hag a-ziwar ar c’hrav serzh e
wel ar pleg-mor en e led, brav-eston dindan an oabl boull.
En tu all, en ardraon d’ur c’hoad-pin distank, an Trev a
lintr e zour glas dindan flouradenn vrokus an terennou
heol, etre torour serzh an draofienn goloet a vrug hag a
valan. Labouret en deus Faudacq penn-da-penn gant ar
sizhun, etre peder moger, en e vurev maltouterezh ha, ma
ya evel-se, abredik-mat, ribin-diribin, e-unan-penn a-hed
an hentou distro, n’eo ket hepken da avelin e benn, evit
tresan ha livaf avat ne lavaran ket.

Bihanik-tra e oa bet plijet gant an arzou, ha daoust ma
n’eo ket bet er skoliol bras da zeskif ar vicher, tro en deus
bet, koulskoude, da zarempredin aman-ahont livourien
vrudet pe vrudetoc’h : heuliet en deus kenteliou al livour
Alfred-Charles Foulongne, ha levezonet eo bet gant ar
strollad arzourien a laboure e Barbizon, ur gériadenn
damolodet war lez korndg koad bras Fontainebleau, hag
he deus gwelet o tigloran luskad ar ragimpresionourien.

An dud a oar diouzh istor al livouriezh a lavaro deoc’h e
oa un nested arzel etrezan hag al livour Boudin, un den
hag a labouras kalz e Bro-Ouelou ivez. A c’hall bezan.
Ar pezh a zo anat avat eo n'eus ket anezhan un arzour
bourc’hiz, ha degas a ra sonj din eus tud evel an douger-
lizhiri Cheval, a savas, e-unan-penn, e balez mil-anavezet,
e Hauterives. Un henvelded a zo ivez, e-keaver an doare
bevaf, gant ur maltouter all, anvet Rousseau, a ziazezas
luskad al livan eeunek.

Rousseau a voe anavezet e labour avat, endra
ma vevas Faudacq ur vuhez kuzh. D’an oad a zaou-
ugent vloaz e voe diskouezet e daolennou, e Salofis an
Arzou, e Pariz. Hogen Faudacq ne blije ket kalz dezhaf
fougeou ha safarot ar bed. N’en deus ket darempredet
ar varc hadourien taolennotl, ha techet e oa da rein e
oberennou kentoc’h eget d’o gwerzhaf. Se zo kaoz ma
chomas strewet e daolennot, e engravaduriot hag e
dresadennot. An hini kentafi a gemeras preder gant
e oberenn hag a glaskas brudan e anv, a voe al livour
Paul Signac, e-tro ar bloavezhiou 1930, da lavaret eo ur
pemzek vloaz bennak goude marv Faudacq. Labouret
en deus Faudacq gant a bep seurt teknikol, ha ma oa
ur mailh war ar gouach hag an dourlivadur, kenkoulz
arzour e oa ivez war ar gwalc’hlivadur hag an engraverezh
dre zour-krefv. Pleustret en deus ivez ar c’hreion glaou
en un doare dibar. Penn-da-benn gant e vuhez en deus
gaoliataet an hentou hag ar graecol, ha livet en deus
buhez an dud d’ar c’houlz-se, ha kement a yae d’ober
o zrevell pemdeziek. Legadet en deus deomp taolennou
ha tresadennot o tiskouez dremmvroiotr an arvor hag ar
vuhez er porzhioti-mor. Gant se e chellomp lavaret ez

eus gant e oberenn un dalvoudegezh tudoniel hag a ya
dreist bevennou an arz : oberenn Faudacq a zo un testeni
feal eus doareou ar vuhez hag eus boaziou an dud e Bro-

Ouelou hag e Bro-Dreger, etre 1870 ha 1915.

Mervel a reas, d’an 31 a viz Mae 1916, en ti end-eeun
en doa lakaet sevel e Plaeraneg, lec’h ma oa en em dennet
e 1900, pa oa bet deuet ar c’houlz dezhan da vevan diwar
e leve. Ur vuhez eeun, kuzh ha fur en doa bet, e servij an
arz... hag ar maltouterezh !

Labour ouzh ar steudad

E levraoueg-kér Sant-Brieg eo em boa graet anaou-
degezh gantaf. Al levraoueg-se a zo enni, en estaj kentan,
ur gaer a sal-studi a c’hiz kozh a anavezit marteze.
Lansus eo d’al labour-spered gant he c’hoadaj koaret, he
mogeriou goloet a levriot kozh o c’heinadur leuegen,
he sel kombodek hag he frenestrot uhel-uhel a c’haller
gwelet drezo, pa saver an daoulagad, ar choumoul
digabestr o redek en oabl frank. Bep Sadorn e veze-
el eno, en e goazez, bepred en hevelep plas, etre div
eur ha chwec’h eur, studius, aketus da skrivan. Bez e
veze bep tro, dispak dirazafi, karnedou bihan goloet o
fajennou gant ur skritur moan, hag evit doare ez adskrive
ar skrabadennoli-yar-se en e urzhiataer hezoug. Sachet
e oa bet va evezh gantan abalamour d’'un n’ouzon dare
petra ennan hag a ziskoueze, mesk-ha-mesk, dalc’husted,
mennerezh ha skuizhder. Un den e-tro daou-ugent
vloaz, dremmet rust, daoulagad lemm en e benn, doare
dezhan da vezafi yac’h ha krefiv, hogen anat warnan en
doa ranket stourm kalz. « Dremm un den hag a stourm
c’hoazh, » a lavaris ouzhin va-unan an dro gentan din da
welet anezhan.

Sevel a reas kaoz ganimp en-dro d’an dasparzher kafe,

ur sadornvezh a viz Kerzu ma tabouline taer un dourbil
war toenn ar gafetaria, ha tamm-ha-tamm e kontas din e
zoare : e vugaleaj en un atant, damdost da Lannolon, ar
bloavezhiou skolaj ha lise e Sant-Brieg. Da c’houde, dao
d’ar studi e Roazhon, lech m’en doa tapet un D.U.T.
war micheriot an treuzdougen. War-lerc’h en doa kavet
labour e Pariz, hag eno e oa chomet e-pad un dek vloaz
bennak. Dav da bep hini mont da-heul e vara, keta ?
Savet en doa tiegezh du-hont, ha dibriedet a-benn seizh
vloaz goude. Ur mab en doa, a 0a o chom e Pariz gant e
vamm. Deuet choant gantan distreinn da Vreizh, en doa
graet e sofij en em stalian e Sant-Brieg, pa oa ar gér-se an
hini a anaveze ar gwellan. Klasket en doa fred, ha kavet
labour e Lambal, en ul labouradeg gounezvouederezh.

« Ul lazhti eo e gwirionez. Lazhet e vez moc’h, ar re
a vez savet a-vilieroli — a-violonol kentoc’h — e krevier-
moch Aodot-an-Arvor, ha treuzfurmet e vez ar chig
ivez. Eizh eurvezh bemdez, adal pemp eur diouzh ar
mintin betek un eur goude merenn, hep paouez nag
ehan, em sav, ouzh ar steudad. Kantadou a relegennou
moc’h, a-ispilh o zreid, o tibunan dirazon. Va c’hefridi ?
Dispenn ar relegennou-se ar buanafi ar gwellan, dibe-
zhian ar moc’h... Atav an hevelep jestrou pa vezan o
tiempraf ar mellol, kement ha ken bihan m’em bez
poan em arzorn dehol noz-deiz breman, goude bloaz
hanter hepken : droug ar stirennot an hini eo. An darn
vrasaf eus al labourerien du-hont a rank paouez gant al
labour e-tro hanter-kant vloaz abalamour da se. Kengred
ebet, a-hend-all, e-touesk ar vicherourien : pep hini a
sach diouzh e du, par ma c’hall ! Hag ar flaer, ar safar !
Ha gwask ar vestrvicherourion ! Goude eizh eurvezh

en em santan evel mezevellet, badaouet, hag ur wech
erru er gér n'em bez mui ken c’hoant nemet kousket pe
chom marvasennet dirak ur skramm bennak. D’an noz,
pa hunvrean, eo relegennot moc’h eo a welan... Hag ar
gopr ! Gwall zister eo : ur wech paeet pep tra — feurm ar
ranndi, ar frejol war-dro an oto, an asurafs kenwarez, an
tredan, ar c’hargoti a bep seurt —, ne chom ket kalz a dra
ouzhpenn... Hag ur mab am eus war an dorzh, e Pariz,
sikour e vamm eo a rankan... Me a zo a-du, krenn, gant
paotred ha merc’hed o jiletennot melen, daoust ma n'on
ket bet o vanifestin ganto ! »

Ha dic’hortoz-kaer e kendalc’has evel-henn : « Setu
perak e skrivan... Evit chom bev, kompren a rit ? Ne
fell ket din en em anevalaat. Skrivaf a ran diwar-benn
va buhez, diwar-benn al labour dreist-holl, klask a ran
dezrevell penaos ez a an traoul en-dro, du-hont e Lambal,
e-barzh uzinou ar Chooperl. Diouzh an abardaez, du-
man, e-lec’h sellout ouzh an tele, en em redian da skrivan,
e sipan va spered da grouin... Ya, klask a ran krouin un
dra bennak, dre ar skrid... Ne fell ket din ober an dilez eus
va dinder. Ya, va doare da chom den an hini eo. Kompren
a rit ac’hanon, kuita ? »

Ma komprenen ? Ya, hogen ouzhpenn kompren eo a
raen : chom a raen en estlamm dirak stourm kalonek an
den-se. Vad en doa graet din, gant e gomzou. Ha daoust
hag e c’hellan skrivafi amaf e santen ennon ivez, ouzh e
glevet, un asez mezh o sonjal em buhez arouarek ?

Marcel Dirou, al livour kuzh

N’en doa mui, a-bell-amzer moarvat, na kar na par
war an tamm douar-patatez-maf, ha kloareg an noter ’ni
eo a zigoras dor e ranndi, peuzgoude e varv, evit sevel ar
renabl eus e vadoui. Ur ranndi bihan, tri fezh ennan, e
estaj kentan un ti kozh, goursezet en ur ru sioul, e kreiz-
kér Lambal : ur gegin, ur sal-da-vevaf, hag ur gambrig.
Anat e voe diouzhtu d’ar chloareg ha d’e skoazeller ne
oa ket bet Marsel Dirou, an hini marv, un den a beadra,
rak ne oa er ranndi nemet dibaot a arrebeuri. Pep tra a
oa diginkl hag eeun hag an den en doa bevet, a-hervez,
en emziouerez. Un emziouer bet choazet gantaf avat,
rak ne oa ket bet paour-razh : kelenner e oa bet, e-pad
pemp bloaz ha tregont, e lise ar gér, ha, dre ma oa chomet
dizimez ha divugel, n’en deveze ket re a gargol. Frank e
oa an traou gantan zoken, ha gallet en dije, hep mar ebet,
bevan gant muioc’h a aezamant.

Edomp neuze er bloaz 2009 ha Marcel Dirou a oa o
paouez mervel, d’an oad a nav bloaz ha tri-ugent. Ganet
e oa bet e Karanteg, ha, goude e studi e Roazhon — lizhiri
klasel — e oa bet anvet e lise Henri Avril, e Lambal. Cho-
met e oa da ober e respet penn-da-benn el lise end-ecun
e oa bet anvet ennaf d’an oad a bevar bloaz warn-ugent.

Evit ar skolidi e oa anezhan “Aotrou Dirou”, hag ar
gelennerien all a yae dezhan dre “Marcel”, hepmuiken.
Den ne ouie kalz a dra diwar e benn. Anavezet e oa er
charter, ha dre ma oa anezhan un den seven hag hegarat,
e veze deuet mat gant an amezeien. Un aergelc’h a gevrin
a blave un tamm bihan en-dro dezhan koulskoude,
abalamour d’e emzalc’h souezhus evit traoll a oa. Ne oa
ket anezhan un oristal, nann, met dishefvel e oa, e meur a
gefver : an oto, da skouer. Biskoazh oto ebet n’en doa bet
en e vuhez, daoust ma oa o chom en ur gér vihan. Petra
c’hoazh ? Ar fotoiou : biskoazh n’en devoa asantet bezan
luc’hskeudennet a-gevret gant e skolidi. N’anavezed
diverr-amzer ebet dezhafn. Div pe deir gwech er bloaz,
koulskoude, ez ae da Bariz, da welet un diskouezadeg
verrbad bennak. Ne oa ket tavedek. An divizou gantan
evelato a chome peurvuian war dachennou bevennet-
strizh : al labour, ar politikerezh. Petra lavaret c’hoazh
diwar e benn ? Rebechet e oa bet dezhaf gant ensellerien
an Deskadurezh-Stad pellaat re, a-wechou, diouzh ar
programmou ofisiel. Padal ne oa ket bet lakaet diaes gant
se : un dec’halv d’an urzh ha mat pell zo. Tud zo a rae “ar
chow-boy” anezhan abalamour ma veze gwisket atav er
memes mod : ur roched karezennet, ur chupenn jean,
bragou jean, hag ur re santiag. Atav ar memes dilhad,
hafv-c’hoanv.

Ar c’hloareg hag e skoazeller, graet ganto renabl hollek
ar ranndi dister, a yeas choazh war-zu al laborenn e lost ar
porzh. Digoret ganto an nor, e chomjont sabatuet-naet :
al loch-se e oa ennan lienou, lienoll diouzh an druilh,
ha n'eo ket kantadou anezho eo a gontjont, miliadou
avat ne lavaran ket : 2500 lien, sinet MD ! Ar c’helenner

sioul ha didrouz, an hini a rae skol e-pad an deiz, en
doa livet, e vuhez-pad, a-fet-noz hag e-kuzh d’an holl.
O klevet ar c’helou, ar re o devoa “anavezet” anezhan a
chomas sebezet d’o zro, rak gwech ebet n'en doa Marcel
rannet grik da zen a-zivout e labour livour. Souezhet e
voe an dud ivez abalamour ma n’en doa ket klasket sevel
diskouezadegot (peadra a vije bet d’en ober). Ma ! Evel-
se emaf, koulskoude : bez’ ez eus arzourien techet da
fougeal diwar-benn o labour, tud na c’hwitont morse
da vrabansal — evit nebeut a dra alies : « lorc’hig moan,
muioch a voged eget a dan » ! Marcel Dirou, ef, ne oa
ket bet falvezet dezhan diskouez tra ebet. Perak e live, a
choulenno lod ? Gwall ziaes degas ur respont bennak.
Marteze e oa un doare evitaii da vevaii muioc’h, pe da
virout ha da grefivaat ur meni kempouez. Tuet on da
sofjal e oa anezhafi un den dieub, a c’halle mat-tre bevan
hep melezourezh e nesan.

Prenet eo bet e lienou gant un dastumer, diskouezet e
vezont ingal bremaf, hag a-barzh nemeur ac’hann e vint
anavezet mat e meteier an arz, hep mar ebet. Bep gwech
ma vez aozet un diskouezadeg e tired ur mor a dud da
welet labour al livour kuzh. An taolennoli-se eo diaes
komz diwar o fenn, hogen kavout a raer enno lusk-dilusk
un ene, heklev ur spered frank hag ur galon oc’h en em
glask. Ha bep tro m'o gwelan e teu sonj din en-dro eus ar
chrennlavar kozh : An hini en em fougas e-unan ne dalv’
na gour nag unan...

1706 e porzh al Lege: Marie
Balavenne hag ar Seurezed Gwenn

Bez ez eus, e porzh al Lege, damdost d’an iliz, e korn
an div straed strizh a grap ouzh tor an dosenn, hag a zo,
e gwirionez, kreizenn ha kalon ar gériadenn gozh, un ti
framm koad toennet izel hag a zo danvez ur sell ennan.
Ma rankfen reifi un ali d’ar baleer arouarek troet war studi
an istor ha pitilh gant ar vein kozh, e lavarfen dezhan,
sur-mat, ober un distro, pellaat un tamm bihan diouzh
ar chaeoti, ha mont da welet an ti korbellou-se, dezhan
prenestrot bihan-bihan a bep tu d’ur skalier diavaez
manek-holl. Savet e oa bet, ma ranker teurel kred war an
deiziad a weler engravet a-us d’an nor vihan bolzet a c’hiz
kozh, er bloavezh 1675, da vare emsavadeg ar Bonedou
Ruz, pa oa Loeiz XIV o ren war Vro-Chall. Ma ! An
amzer a zo aet hebiou, bloavezhiou ha kantvedol a zo
nijet kuit, a-sil-kaer, ar Roue Heol a zo marvet e derennout
pell zo, hag aet e relegou ken pell all da boultrenn a-benn
bremafi. An ti bihan-se avat a zo chomet distrafuilh en
e sav, digas ouzh tagadennou didruez ha ganas an amzer
ha, mard eo techet da gostezifi un disteran, fesonet-
brav eo bepred, ha « gouest da badout c’hoazh e-pad un
toullad mat a gantvedou », hervez Klaod, ar perc’henn,
evit brasafn dudi an danvez istorourien da zont.

Ma ran kementa stad eus an ti kozh-se, n’eo ket hepken
abalamour m’eo livek dreist, dre ma c’hoarvezas ennan
un darvoud istorel hag a zo arouezek eus istor ar vro, ne
lavaran ket. Emaomp er bloavezh 1706. Ar porzh, d’ar
choulz-se, a zo dishenvel diouzh ar pezh ez eo breman :
ar Goued n’eo ket bet c’hoazh eeunaet e naoz tro-didro
gant ur savenn douar hag ur voger vaisonet. N'eus na
kaeou maen na skluziol, hag ar bagou a rank chom
war ar sech da vare an tre. War an engravaduriou kozh
e weler frikerien-kranked bihan hag un toullad bagou-
pesketa astennet war al lec’hid e-tal ur renkennad tiez : ur
skolaj dister evel ma oa kalz anezho en arvor d’ar choulz-
se. Ur boblans oberiant a vev en-dro d’ar porzh bihan-se :
pesketaerien, martoloded, labourerien, marc’hadourien,
artizaned ha konversanted. Oberiant, ya, hogen paour-
ran, evit an darn vrasan anezho : war-bouez daou pe dri
ziegezh paramantourien hag un dornadig kofversanted
ez eo tavantek an dud, hag annezidi al Lege a vev en un
dienez hag a lakfe ar c’halonou kaletan da deneraat.

En ti kozh emaomp o paouez ober anv anezhaf, ez
eus ur vaouez yaouank o chom, Marie Balavenne hec’h
anv. Ur galon dener a blach eo, ha, mard eo devot-
meurbet, speredek eo ivez, ha youlet-krefiv war ar memes
tro. Rannan a ra he c’halon o welet ar vugale diskol
lezet en o-unan etre daou benn an deiz, ar reuzeudien
bec’hiet gant un druegezh diharak oc’h astenn an dorn,
ar glafivourien o toc’horaat hep sikour na skoazell ebet...
Asambles gant ur vignonez dezhi en em laka da zegemer
en he zi bugale ar porzh, ha, digoust, e ra skol dezho : ret
eo, d’an nebeutan, deskin dezho lenn, skrivan, ha kontan.
Mont a ra ivez da gestal, a di da di, hag an arc’hant bet

evel-se digant ar re binvidik a vez ingalet goude e-touesk
ar geizh hag an dreued. Pa gav dezhi e ranker ivez soursial
ouzh ar re glafiv, ez a daveto — n’eus d’ar c’houlz-se, anat
deoc’h, mezeg ebet evit ar beorien du — evit o frealzif ha,
pa vez ret, kennerzhin anezho war o zremenvan. Tamm-
ha-tamm ez a maouezed all daveti : div e oant er penn-
kentan, dek, ugent, tregont int a-benn daou vloaz. Hiziv
e rafer eus al lusk-se un “aozadur karitezel”. En XVIII¥
kantved avat ez eo hollbouezus ar relijion, hag ur beleg
eus Plerin, an aotrou Leuduger e anv, a ali dezhi krouin
un urzh relijiel nevez, a vezo e gefridi hag e c’halvedigezh
sikour ar re baour. Asantif a ra Marie, ha, nebeut amzer
war-lerc’h, setu savet Urzh Merc’hed ar Spered Santel, a
vezo muioc’h anavezet e Breizh dindan an anv a Seurezed
Gwenn.

Ken bras eo an ezhommou ken e ra berzh an urzh
nevez-se diouzhtu : kalz merc’hed yaouank en em ouestl
evel-se da servijan ar re baour, ha gwelet e vez, e pep
parrez, skolioll o vleuniaf. Alies, pa vez skoet ar vro gant
ur reuz bennak — klefivedoti-red ar vrec’h pe ar c’holera,
pe choazh ar gernez vras — ez eo an aozaduriou ofisiel
eo a chalv ar seurezed war-dro ar glafivourien hag ar
beorien : ne oa ket eus ar stad warediat® choazh d’ar
c’houlz-se. An urzh en em ledo kalz en XIX* kantved,
betek en Afrika pe en Amerika ar Su. BeZ' ez eus choazh
un toulladig leanezed kozh o chom amaf el Lege, rak
fellout a ra d’an urzh e vefe seurezed el lec’h end-eeun
ma tiwanas an aozadur, tri-c’hant vloaz a zo. Thérése a
zo unan anezho. Kozh eo, hogen serzh c’hoazh evit he

3 Stad warediat : Ftat providence.

dek vloaz ha pevar-ugent, ha bemdez e ra, meur a wech,
tro al lenn-borzh, d’ar piltrotig. Ha gallout a ran skrivan
amaf, hep dispenn he brud, e vourr-hi ivez oc’h evan,
e-tro pemp eur, he banne kafe e ostaleri an Oriaved ? Ya,
rak evel m’he deus lavaret din ur wech ma oa aet ar gaoz
etrezomp war ar chraf-se : « Kavout mat ar c’hafe, ha
darempredin an ostaleriot, se n'eo ket pec’hed marvel eo,
Herve ! ».

Louis Massignon ha pardon ar
Seizh Sant er Chouerc’had

A-walc’h eo, dre aman, distrein un disteran diouzh
an hentou bras evit en em gavout e lechiot dudius. Pa
valeer da skouer eus Sant-Brieg da Vinig, war hent ar
valtouterien, ec’h en em gaver gant traezhenn bras divent
ar Rozer. Un nebeud goude treuzin an draezhenn-se, setu
ur wenodenn serzh o krapafi gant an tornaod. Tre el laez,
an arvest a denn gantaf pep preder gant ar chaer ma 'z
eo : dispak dirak ho taoulagad, setu bae Sant-Brieg en
e gaerafl, eus ar Chab-Frehel, er reter, tre betek Enez-
Vriad, er gwalarn. Kent erruout e Binig e ranker c’hoazh
treuzif ur saonenn dudius-meurbet da welet. Ouzh tor
ar saonenn-se, setu ur feunteun gozh beget gant ur groaz
keltiek. Mard eo kozh-kenan ar feunteun, ar groaz a zo
nevez a-walc’h : kizellet e oa bet, e-tro ar bloavezhiol
1940, gant un den hag a zo anavezet mat e anv e Porzhig.
An den-se e veze graet Louis Massignon anezhan.

Louis Massignon a oa bet ganet e 1883 e rannvro Pariz.
Marvet eo e 1962 e Porzhig, ha bez e cheller gwelet e
vaen-bez e bered ar barrez-se. Louis Massignon a oa un den
desket-meurbet. Anavezout a rae mat-tre Bro-Varoko hag
holl vroiot ar Reter-Nesani hag ar Reter-Kreiz, ha graet en

doa un dezenn Skol-veur gouestlet d’ar mestr souft Mansur
Al-Hallaj, avevas e Bagdad en X' kantved. Desket en doaan
arabeg pobl, an arabeg lennegel hag an turkeg, ha levezonet
don e oa bet, en e yaouankiz, gant tri den : ar skrivagner
gall Huysmans, an egiptour meur Gaston Maspero, hag
an tad Charles de Foucault. Gant heman diwezhan e voe
e darempred dre lizher tre betek marv ar beleg penitiour.
Brudet e oa dre e zeskadurezh hag e anaoudegezh eus an
Islam, ha kelenner e voe e Skolaj Bro-C’hall hag e Skol
Bleustrek ar Studiou Uhel (EPHH). Ur christen gredus a
oa anezhaf ivez. E vuhez-pad e voe prederiet gant penaos
krefivaatal liammou etre an Islam hag ar Gristeniezh, penaos
magan ha diorren ur chendiviz peoc’hus ha frouezhus etre
ar sevenaduriou hag ar relijionot.

A-bell a oa e oa bet Massignon o studian kement a
oa boutin etre an Islam hag ar Gristeniezh, ha studiet
pizh en doa mojenn ar seizh kousker a Efez, a gaver ken
er Choran (souratenn 18), ken er mojennerezh kristen.
Petra a vez kontet a-zivout ar seizh kousker ? Sed, e berr
gomzol, danvez ar vojenn : seizh den yaouank o dije
kavet repu en ur c’hev, en ul lec’h distro-meurbet, war
an amboaz tec’hout rak an heskinerezh ha ren ur vuhez
santel. Eno e vijent manet kousket ha ne vijen dihunet,
dre vurzhud, nemet tri c’hant vloaz goude.

Re Vassignon o devoa un ti e Porzhig, ha Louis a
anaveze Breizh mat a-walc’h. Klevet en doa anv eus
chapel ar Seizh Sant, er Chouerc’had, ha tro en doa bet
da lenn un droidigezh bennak eus ar werz kozh a vez
kontet enni mojenn ar seizh kousker. Sed amaf, kement
ha kaout un tafiva, un arroud eus ar werz :

Er gér eus a Ephese e oua neuse seiz breur
En amzer ma oua e Rom Ducius ampereiir
Seiz bugel a galite hag a gondision
Remplisset a bep vertuz hag a berfection

Neuze, evel tud all en e raok, e reas Massignon al
liamm etre azeulerezh ar seizh sant er Chouerc’had
— a o0a, e gwirionez, ar seizh sant diazezer eus eskoptiou
Breizh — hag ar vojenn eus ar gér a Efez : droukvesket e
oa bet, e gwirionez, gant an amzer, ar mammennou hag
an daveou istorel. Setu dre benaos e tidefivas en e spered
ar sonj da aozafi, er Chouerc’had, ur pardon a vije bodet
ennai Muzulmaned ha Kristenien. Ar pardon kentan a
voe dalc’het e 1954, hag abaoe ez eus anezhan bep bloaz.

Nevez zo ez eus deuet er-maez ur romant polis,
gant Yann Bijer, awenet gant ar pardon-se. Titl al levr ?
Diougan ar seizh sant. Un digarez, evit Yann lenner, da
ober gwelloc’h anaoudegezh, war un ton skafiv, gant
mojenn ar seizh sant !

169



Mathurin Méheut, livour Lambal
(1882-1958)

E-kreiz ar gwashan reuzioll en em gav atav arzourien
e-tailh da grouif, kousto pe gousto, ha neb a vije bet
war an talbenn e 1915, oc’h heuliaf, e kreizig-kreiz an
druilh hag an drailh, an 71" rejimant a droadegezh, eus
Sant-Brieg, a vije bet sachet e evezh, marteze, gant un
isofisour yaouank, bliv ha gwevn evel ur c’hazh-koad, un
den mentet-izel, dezhan selloti lemm a-drefiv lunedol
bihan o stern houarn. Ar pezh a remerked ennan dreist
pep tra a oa kement-man : kerkent ha tavet kanoliadeg
pe fuzuilhadeg, d’an disteran sav-kein, e tenne eus e sach
paper ha kreionou liv, hag e stage da dresan kement a
wele en-dro dezhan. Pa veze kaset e rejimant d’an adrefiv
evit ur prantadig diskuizh, etre ar chrogou, eo livaf eo
a rae neuze. Deuet eo e dresadennou hag e livadennou
brezel betek ennomp, ha diskouezet e oant bet, un
toullad bloavezhiou zo en ur mirdi, e Lambal, a-gevret
gant taolennou bet livet, er memes mare, gant un arzour
alaman, Otto Dix e anv. Gwall fromus e oa, e gwirionez,
gwelet evel-se, kant vloaz war-lerc’h, oberennot an daou
enebour a wechall lakaet en ur gefiver ouzh mogeriou ar
mirdi bihan-se, hag anat warno an hevelep euzh ouzh
ar brezel. An isofisour am eus graet anv anezhafn a oa

Mathurin Méheut e anv, hag aesoc’h e voe evitan dibenn
ar brezel, pa voe kaset e 1916 da servij kartennifi ha
topografiaii Strollad uhel an ofiserien, lech ma c’hellas
lakaat e varregezhiot arzel da dalvezout, dizafjer a-walc’h,
war dachenn an tresaf hag ar reizhan kartennou.

Ar Mathurin Méheut-se a oa bet ganet ¢ Lambal e
1882, hag abred-tre en doa diskouezet bezaf barrek-tre
war an tresafl. E dud, artizaned vihan e Lambal, a gasas
anezhan da Skol Rannvroel an Arzou-kaer, e Roazhon.
Eno e studias betek 1902. E gentan oberennou bras a
savas, etre 1910 ha 1912 e Rosko, lech ma labouras
evit ar Savlec’h Biologel. E-kerzh an daou vloaz-se e savas
450 plankenn o tiskouez, betek er munudol bihanan,
al loened-mor hag ar struzh arvorek. Degemeret mat e
voe e labour e meteier an arz, ha roet e voe ur yalchad
dezhan da vont da beurzeskin ar vicher livour ha tresour
e Bro-Japan. Eno e voe kadarnaet en e zibabou arzel ha
teknikel : penaos reii da welet ar pep pouezusan gant
nebeut a dra, pe choazh penaos ober gant teknik an
apladennot, peseurt splet a c’haller tennan eus an diouer
a skeudoul en taolennotl, penaos mestronian al livan war
ar prim... Edo c’hoazh er vro-se pa darzhas ar brezel. Pa
voe disoudardet, e 1919, ez en em dennas un toullad
miziou-pad er Vro-Vigoudenn, dezhaf da zistrafuilhan
diouzh euzh ar Brezel Bras, ha, adkavet gantaf nerzh ha
startijenn, ec’h en em roas adarre d’al labour.

Rak Méheut a voe, penn-da-benn gant e vuhez, ul
labourer difaezhus, ha krouet en deus war dachennou
arzel a bep seurt : skeudennaouet en deus bet nouspet
levr : romantolt Maurice Genevoix, Colette, Roger Vercel,

171



Pierre Loti. Kenlabouret en deus ivez, bloavezhiou-pad,
gant kelaouennou evel Art et Décoration, pe La Bretagne
touristique, a veze tennet miliadou a skouerennou anezho
bep miz etre an daou vrezel. Koulz all e labouras evit
feilhafserezh Henriot, eus Kemper. E-tro ar memes mare
e livas kalz ivez diwar urzhiad evit kompagnunezhiou
treuzatlantel, ha kalz mordreizherien bras a voe kinklet
gantaf. E labour war-dro ar mordreizherien a zegasas brud
dezhan, hag a zigoras dorioll nevez d’e awen : anavezet
mat eo e ginkladuriou evit an embregerezh Heinz, e
Pittsburg, er Stadou-Unanet, pe ivez evit Ensavadur ar
studioli uhel war ar c’heologiezh e Roazhon.

Hogen, ma voe anavezet betek en Amerika, e Breizh
eo dreist-holl e klaskas, e vuhez-pad, nevesaat e awen ha,
daoust ma oa Breizhuhelad ez eo e Kerne eo e tremene
an hanv, peurvuian. N’it ket da gredif avat e tiskuizhe !
Tennafi a rae ampled eus e chomadennou e Kerne evit
tresail ha livan kement a wele en-dro dezhan, hag en
e oberenn ez eo ur pennad a-bezh eus hon istor eo ez
adkavomp. Er bloavezhioli-se ne oa ket bet c’hoazh
peurgemmet nag eilpennet ar vro gant roulouer an
arnevesaat, hogen Méheut, anat dezhan edo ar sevenadur
kouer kozh war-nes montda goll, alakaas e striv da zastum,
en e dresadennott hag e daolennou, ar besketaerien hag
ar vezhinaerien war o labour, an artizaned gant o binviou
hag o zeknikou, al labourerien-douar en o atantot hag en
o farkeier. Evel un tudoniour e ro deomp, dre e oberenn,
un deskrivaf klok eus modou bevan Breizhizeliz a-ziwar
ar maez etre an daou vrezel. Redek a reas ivez ar pardoniou
bras — ar Folgoad, Lokorn, Santez Anna-ar-Palud — evit
tresan ar gwiskamantol hengounel a yae dija war rouesaat

e-touesk an dud. Evelato estreget an tremened a zechasas
anezhan, ha, da guzh-heol e vuhez e lakaas e stumm
gant ar porzhioli-mor bras, gant o chanteriolt modern :
Douarnenez, Kameled, Konkerne. Gant an diwezhan
levr bet skeudennaouet gantan, diwar-benn an Naoned,
ez eo anat an deur a ziskoueze ouzh ar modernelezh.

Ur mirdi en deus war e anv en e gér chenidik, ha
bep bloaz e vez aozet ennaf un diskouezadeg nevez, unan
dishefivel bep tro. Ar bloaz-man e vez dalc’het ennan un
diskouezadeg gouestlet da labour Méheut war-dro struzh
ar choadeier, hag adkavet em eus, o welet al lienou hag
an tresadennou-se, hud un arzour a ouie meskan en e
oberenn realouriezh an arseller aketus ha pervezh, ha
soutilded ha kizidigezh ar barzh awenet kaer.

Brud va zad, pe: penaos e teuis da
vezan reder war varc’h-houarn

Sachet e oa bet va evezh, n'eus ket pell zo, gant ur
pennad-skrid bet embannet e pajennou an 7élégramme.
Gouestlet e oa ar pennad-skrid-se d’'ur Montroulezad, ur
Guy Jaouen bennak, bet kaset da benn gantaf ur gwir
labour manac’h. Klevit kentoc’h : troet en deus e galleg
ur mell levr, ur meni holloueziadur, ma vez displeget
ennafn orin, emdroadur istorel ha reolennoti ouzhpenn
3000 c’hoari pe sport hengounel eus ar bed a-bezh. Al
levr-se a oa bet savet gant ar Polonad Walcieh Lipanski,
diwar atiz an UNESCO, da-genver ur c’houlzad brudan

ar sportol hengounel.

Ne 'm eus ket lennet al levr, ha, gant se, n'oufen ket
lavaret deoc’h hag anv a zo ennaf eus ar vell-droad.
Ha gwall zipitet an tamm ac’hanon, rak karout a rafen
a-walc’h gouzout hiroc’h diwar-benn istor ar sport-se e
Breizh. Sed amaf avat kement em eus gallet pennaouin
aman-ahont war ar c’hraf-se : ar Saozon eo o deus degaset
ar vell-droad en hor bro, ha savet e oa bet ar skipailhou
kentaf e-tro ar bloavezhiot 1900 e korn-bro Dinarzh,
lech ma veve un drevadennad Saozon binvidik. N’it
ket da gredifi avat e oa ar vell-droad, d’ar choulz-se, ur

sport poblek : ar c’hontrol kaer an hini eo ! Ar skipailhott
mell-droad ne oa enno, er bloavezhiennot kentaf, nemet
pennou-uhel, pitaoded, mondianed. An dud vunut, ar
bobl voutin, d’ar c’houlz-se, a chome pell diouzh an
tachennou sport, ha gant se n'eus ket da vezan souezhet
m’en em astennas ar vell-droad da gentan dre ar skoliou-
meur hag al liseol, en ur mare ma ne veze darempredet an
ensavadurioli-se nemet gant ar vourc hizien. Menegifn a
challer aman, kement ha rein skoueriol, ar Stade Rennais
Université Club, pe ar Stade Quimperois (stag hemaf, en
derot, ouzh al lise publik), a-raok ar Brezel Bed Kentan.

Ar vell-droad e vije bet aesaet he lafis, hervez kont,
ha broudet he argerzh demokratekaat etre an daou vrezel
dre an enebiezh krefv, e Breizh, etre patronajou katolik
ar parreziol, diouzh un tu, hag ar meteier republikan
ha lik, diouzh an tu all, pep kostezenn o klask sachan
ar yaouankizot d’he heul gant un intampi bepred
gredusoc’h. Ar Stad ne emellas eus ar sport-se nemet da
vare an Jalbenn pobl, a lakaas da dalvezout, adal 1936
ur politikerezh diorren sportel ha desevadurel, a voe
kendalc’het gant Vichy e-pad ar brezel. Hogen d’ar
choulz-se e oa endev ar vell-droad, mui pe vui, ar sport
poblek a anavezomp hiziv. Souezhus eo pegen buan e oa
en em astennet ar sport-se e Breizh !

Ma pledan er pennad-skrid-man gant ar vell-droad, ez
eo abalamour m’on “kouezhet e-barzh” pa oan bihan : va
zad Guy Gouedard a oa askeller kleiz e skipailh Ploheg er
bloavezhiot1 1960, ha va eontr Izaac, e vreur, a oa askeller
dehou en hevelep skipailh. Gwall c’hoarierien e oant
o-daou, aes war o zachou, ha dezho un divhar ouesk, ha

gouest ¢ oa an daou vreur da deurel ar spouron e kalon
diwaller paliou ar skipailh enep, n’eus forzh pegen barrek
e vije bet hennezh a-hend-all. An adregerien a grene p’o
gwelent o kas un argadeg pell eus an a-drefv, o tribblan
gant un aestad abafus, o sankan ur pennad tizh ken aes
ha tra en ur ober al lu gant an difennerien, oc’h ober
kilgasadennot souezhus p’en gortozed an nebeutan, hag
o skeif tennou sabataus ne oa dizarbenn ebet outo. Ral
an dro m'o deus manket digarez da verkan ! Kement ha
ken bihan m’en em astenne brud an daou vreur, d’ar
choulz-se, betek pell en tu-hont da harzot ar chanton !
(evit brasan mad, anat deoc’h, stal-ispisiri va zad...)

Ha setu perak, moarvat, n'on ket deuet da vezan ran
gant ar vell-droad : ne gleven anv, ouzh taol, er gér, er
skol, er bourk ha war ar maez, e kement degouezh a oa,
nemet eus ar sport-se, ken ez on deuet buan da heugin
outan... Ha pa rankis, d@m zro, erru da grennard, choaz
ur sport, ez eo ar marc h-houarn eo a zibabis, marteze
a-walc’h evit enebifi gwelloc’h hag efedusoc’h ouzh va
zad, evit hegazin anezhaf, tra ken... Krennard e oan,

petra fell deoc’h !

Morueta

Bro-Ouelou a zo bet merket don hec’h istor gant ar
morueta, ha komz a reer a-walc’h, dre aman, etre Plerin
ha Pempoull, eus Paotred an Douar-Nevez hag eus an
Islandiz, gant ur sell folklorel hepken, siwazh, hag hep
mont morse ¢ don ar gudenn. Va mignon André Guego,
eus Plerin, a zo troet-kenan gant an istor, ha graet en
deus enklaskou pizh, e servij Diellol ar Verdeadurezh, e
Brest, diwar-benn ar prantad-se eus hon istor, ma vevas
tud ar vro-man diwar besketaerezh ar moru. Kavet en
deus roud evel-se, war marilhot an enskriverezh-mor, eus
e hendadot bet en Douar-Nevez da gentan, hag en Island
da c’houde. Ha selaouit mat : evit tri anezho en deus
kavet ar meneg kollet er mor.

Lezel a ran ar gaoz gant André :

« Ambarkifi a raed d’an oad a zaouzek vloaz, evel
mous. Ha dao d’ar mor, evit ar pep fallan-gwellan. Ar
choulzad a bade pemp miz. Kalet e 0a an aoziou labour,
met an dud a gave gwelloc’h drailhan o chorf war bourzh
goueletinier an Douar-Nevez, kentoch eget chom er
vro, bec’hiet gant an dienez : ar vartoloded, n’eus forzh
pegen dister e oa o gopr, a chouneze muioc’h eget ar
gouerien, al labourerien hag an artizaned a chome er gér.

War an douar-bras e oa kalet ar vuhez ha dister ar yalc’h,
ha dav e oa tennafi ur gwenneg bennak eus tu pe du.
Hag ar goueletinier-se, ken mistr ha ken brav da welet
pa zafisent war ur mor seiz, en hafiv, a oa e gwirionez
diskofnfortus ha kleavedus-meurbet : ar vartoloded a
ranke rannan o fledou etrezo ; bevan a raent mesk-ha-
mesk ha bern-war-vern, atav er glebor, er yenienn, gant
prantadou kousk berr-berr, ur spont... Ret e oa kiaf ha
kian c’hoazh hag adarre dindan ar seizh amzer : erc’h,
kazarc’h, latar gleb ha yen, aveliou put o sklasaf an izili,
prantadot labour hirbadus... N’eo ket souezh ma vezent
taget gant a bep seurt klefivedots : ar veskoul er bizied pe
en treid, ar skorbud, drougou an daoulagad, klefivedoti ar
skevent, remm, artroz, ha me ’oar-me... Ha medisin ebet
war vourzh. Hag un dra c’hoazh : an aoziou bevan war
bankeier an Douar-Nevez hag an Island a oa ken kalet
ken ne vije ket bet gouest ar vartoloded da c’houzanv
anezho, nemet an hini-krefiv o vadaouin o fenn. Ar feur
mervel a oa uhel-tre, abalamour d’ar c’hlefivedou pe d’ar
gwallzarvoudoui. Ar re a chome bev en desped da bep tra
a goshae buan, ha d’an oad a zaou-ugent vloaz ¢ oant
kozhidi, taget gant a bep seurt klefivedou, ha kollet alies-
mat gant ar boeson...

« Etirus c’hoazh ar re a deue en-dro. Bet on e Ploueg-
ar-Mor, meur a wech, o welet moger ar vartoloded kollet
er mor, e bered ar barrez. Un nebeud sifrot ? Sed : etre
1905 ha 1914 ez eus bet 32 oueletenn o vont d’ar strad.
War ur prantad eus 83 bloaz e konter ouzhpenn 2000
den kollet er mor, da lavaret eo, well-wazh, un ekipaj bep
bloaz. Ar bloavezh spontusaf a voe 1903, ma kollas 89
den o buhez. An darn vrasan anezho a oa tud eus Ploueg-
ar-Mor, Keriti ha Plaeraneg...

« Da biv an tamall ? N’eo ket d’ar baramantourien, a
dra-sur, rak hini ebet eus an aotrouien-se, gouezet mat eo,
ne c’hell bezan lakaet kiriek eus dienez ar besketaerien, a
bourveze o familho diwar o gopr. Sed da nebeutan ar pezh
a zifenn diskennidi ar baramantourien. An istorourien
avat a lavaro deoc’h e oa korvoerezh, tra muioc’h, hag e
tenne ar baramantourien gounid eus dienez an dud diwar
o choust... »

Sofjal a ran alies e kement a lavaras din André
Guego, an deiz-se. Ha breman, pa ’z an da zigerin beg
dirak tiez lorc’hus ar baramantourien, el Lege, e Binig
pe e Pempoull, n’on ket gouest da chom hep sonjal e
poan kantvloaziek ar geizh, dalc’het gant chal ar bara, ha
kenlodeien holl dirak ar vuhez hag ar marv, ma voe savet
an tiez-se diwar o c’houst...

Gwezenn ar morvrini

Bevan en ur porzh-mor birvidik evel Al Lege a zo koulz
ha kaout bemdez dirak an daoulagad un arvest dudius
ha kemm-digemm. Dre c’halloud an arvest digoust-se e
c’heller diouerifi ken aes ha tra kement diverr-amzer a
zo : netra kaeroc’h d’un arouareg eget bale war ar c’hacou
pe sellet dre ar prenestr ouzh monedoneot ar bagotr hag
an dud, ouzh nij al laboused-mor, ouzh beaj didrouz
ar choumoul, broudet, atav, gant ar c’hoant da vont
pelloc’h. Kaeou al lenn-borzh a ya eeun evel un tenn,
war-gaout ar biz, en tu-hont d’ar skluziot. Tremen a
reont e-harz krechenn Roc’han hep ober van. War lein
ar grec’henn-se e welan, dre va frenestr, ar chaer a genkiz
a voe lakaet sevel, ouzhpenn kant vloaz a zo, gant ur
paramantour pinvidik a felle dezhan, emezer, evezhian e
vatimantou, izeloc’h, er porzh, diwar toull dor e di, hep
finval pav. War ar chartennou-post kozh e weler ez eo
moal tor ar grechenn. Ar paramantour en deus lakaet
plantan gwez, ar pezh a zo atav ur mennozh mat, gwellan
doare, hep mar ebet, da dostaat d’an divarvelezh.

Ar gwez o deus graet berzh, keuneudet-kaer eo ar
grec’henn breman, hag e-touesk ar gwez-se — lod anezho
o vezaf spesadol rouez — ez eus unan hag a zo anavezet

mat gant tud ar porzh abalamour ma ro bod, bemdez-
Doue, d’ar morvrini. N'ouzon ket perak o deus dibabet
ar wezenn-se kentoc’h eget unan all. Ar pezh a ouzon
avat eo ez eo erru kromm ha dizeil skourroti uhelan ar
wezenn dindan bec’h an itronezed balc’h-se. O gwelet a
reer, bemdez, abred diouzh ar mintin, pe adalek peder eur
diouzh an endervezh, pa vezont o tiskuizhan, o sec’han o
fluniv hag o tiazezan o boued etre o zroiadou pesketa en
donvor. Sellit outo, pintet-uhel, kludet en ur gichen, o
eskell du ganto dispak-bras. Gouest int da chom difinv
evel-se, eurvezhiol-pad, diseblant ouzh birvilh ha mesk ar
porzh tregont metr dindano. Ma rankfen dibab ur skeud-
ardamez evit ar porzh, ur vorvran hieratek o sec’han he
flunv an hini e vefe, a dra sur.

Arabat deoc’h kredin, diwar gement-se, e vezont
difinv atav : ret mat eo dezho mont da glask o boued.
O gwelet a ran, bep mintin, o kemer o nij : ur chaer
a arvest ‘ni eo, gwelet anezho o sevel a-rez an dour, a
vagadol, hag a daoliol eskell prim, krefiv ha nerzhus,
dirak skramm an tornaod hag an heol o sevel. Emaint o
vont da nijal evel-se trema an donvor. Ken dudius all eo
gwelet anezho o splujaf, re bar da vannadellou a vije bet
jedet o hent hag o zizh gant ur gwall spisder. Ha gwazh
a-se d’ar pesk en em gavo da bal o splujadenn : lonket e
vo, buan, ken aes ha tra, ha kenavo ar bed-all... Rak ar
morvrini a zo splujerezed ha neuierezed dispar, gouest da
neuial pell dindan an dour.

Pa vezan er porzh e-tro peder eur goude lein e chedan
anezho war o distro da vezan bet o pesketa. Meur a gildro
a reont en-dro d’o gwezenn vuian-karet a-barzh kludan.

Alies-mat e c’hoarvez ganin kejan gant Malou. Serzh eo
choazh war he c’hilhorot, en desped d’he fevar-ugent
vloaz, ha bemdez e tiskenn war droad eus kreiz-kér Sant-
Brieg, lech m’eman o chom en un tammig ranndi, ha
dao d’ar porzh da welet he “mignonezed” ar morvrini, un
emgav ne ¢ hwitfe Malou warnan evit mad ebet.

— Gouzout a rit diouzh al laboused-mor, Malou...

— Feiz, va albac’henn ’ni eo.

— Ha petra a sofjit eus ar morvrini ?

— BeZ ez eus un dra a garfen gouzout.

— Petraeo ?

— Me a garfe gouzout petra a sonjont pa chomont
difinv evel-se.

Chomet on berr da respont dezhi...

Ostaleri ar c’hroashent

1969. Ur toullad tiez en ur c’hroashent, tu bennak er
maeziou tost d’ur porzh-mor a Vro-Ouelou. An ti brasan
ho salud a-bell gant e zaou estaj hag e doenn maen-glas
o lufran dindan heol grizias miz Gouere. Ouzh ur gwel
ez eo henvel an ti-se ouzh ar re all, moredet e gwrez an
endervezh, dindan un oabl glas-pers gouest da vadaouin
ho penn. Trouz ebet tro-war-dro, nemet bouderezh un
dornerez, pell a-walc’h, e porzh un atant. Ur paotrig
eizh vloaz a dremen hebiou d’ar gazeg, staget e-kichen
an nor war-bouez he ranjenn, e skeud un dilhenn gozh.
Bountaf a ra an nor, ha, diouzhtu, ar freskter hag an
damdenvalijenn a bak krog ennan. Diabarzh an ti e
sav diwarnan ur chwezh mil anavezet, hini an douar
palumet, gant advlaz an avalou azv, hag un non dare
petra hag a denn d’ar butun gris, d’ar sistr fresk ha d’an
armeliot koaret-mat. Ar paotrig e plij kalz ar Chwezh-se
dezhan. Ruflaf a ra gant dudi endra ma klask e zaoulagad
toullan an damskeud.

Ur sal vras hag izel dindan ur sel harpet gant treustot
tev duet gant ar moged. Taoliol, kadoriot, hag a-drenv
d’un daol-gont, lafisedou karget a voutailhot. Pelloc’hik,
war an tu dehot, en tu-all d’ar siminal, lansedou all,

warno ar pep retaf a-fet ispisiri : chikore, pakadou kafe,
sukr, a bep seurt boestou-mir, tablezennou chokolad.
Rouantelezh Anna-Vari... Eman-hi, just a-walc’h, Anna-
Vari ar Floc’h, a-zevri o skuban al leur. Un tammig hini
gozh an hini eo, paket evel kustum en ur flotantenn
mezher glas, ha botou-koad en he zreid. Jilgamm eo-hi.
En e sav dirak an daol-gont, ur chouer a lip ur werennad
gwin ruz. Azezet war ur pallenn en ur chorn eus ar pezh,
ur plac’hig tri bloaz a choari gant he merc’hodennot.
Annaig eo, merc’h-vihan Anna-Vari Gozh. En e goazez
e-tal ar prenestrig barrennet, un den kozh, e ilinot harpet
war an daol, a sach goustad war e gorn-butun. Kas a ra
ul luchadenn d’ar paotrig ha teurel, gant un ton drantik,
godisus ha tener war un dro : « Erru out, Veig. Pell out
bet gant da dro. Me zo bet darbet din gortoz ». War an
daol dirazan, ur bann-heol en em sil dre ar prenestr hag
a ra allazig d’un damer prenn. « Prest out evit an taol
damez, paotrig ? »

An amzer a dremen, goustad. Emaf ar chozhiad
hag ar paotrig a-zevri gant o abadenn damot.. Ur mailh
a choarier eo an den, ha gantai eo ez a ar maout bep
tro. Ne glever mui, e sal an ostaleri, nemet trouz ingal
ar momeder oc’h ober e vonedone pennek en e voest,
fraonvadeg diastal ar c’helion, ha fistilh Annaig o komz
ouzh he foupinellot. E-tro peder eur ez erruar Choarierien
kartou : paotred kozh, martoloded war o leve. Mard int
bet broudet, en o yaouankiz, gant ar choant beajin,
furaet int a-benn breman ha n'emaint ket pell diouzh
sofnjal n'eus tra pouezusoc’h en o buhez eget taol kartou
peder eur gant o c’heneiled. Anna-Vari, ur bervig dous
en he daoulagad evel kustum hag ur mousc’hoarzh war

184



he muzellot, a ra war o zro, drantik, hag a ziskenn bep a
vanne dezho. E-ser c’hoari ha butunin, ar baotred a rann
etrezo komzouigou berr ha sioulik. A-benn nebeut setu
karget sal an ostaleri gant ur vogedenn dev ha mougus.
Gwech ha gwech all, ur vaouez a deu tre da brenafi un
dra-bennak. Setu pemp eur o senifn. « Ha gwelet ec’h eus
an eur, Veig ? 'M eus aon ez eo poent dit distrein d’ar
bourk... »

2018. Setu tri bloaz, d’an nebeutan, m’eman ti Anna-
Vari e gwerzh. Lec’hiet fall eo, war a lavar an dud : eman
e-kreiz ul lodennaoueg poblet-stank, ha re dost d’ur
c’hroashent-tro e tremen a-hed an deiz ur bern otoiol
warnaf. Pell a oa ne oa mui ostaleri-ispisiri ebet ennan,
aes deoc’h sofjal.

Gwech ha gwech all en em gavan gant Annaig pa 'z
an da brenaf boued : kefierez eo-hi e ti Leclerc. Daoust
ha graet e vefe o amzer gant an tiez-kofivers bihan diwar
ar maez ?

Ar Rouedad Shelburn e Plouha

Kumun Plouha, nepell diouzh Pempoull, e arvor Bro-
Ouelot, a zo anavezet mat hec’h anv abalamour da chapel
Kervaria-an-Iskuit ha da Goroll an Ankot, bet livet ouzh
he mogerioli gant un arzour dianav a vevas e-tro dibenn
ar XV kantved. Diskouezet en deus al livour paour ha
pinvidik, plac’h ha paotr, kozh ha yaouank, eskob ha person,
marc’hadour hag artizan, bourc’hiz ha den a noblafis o
tafisal dorn-ha-dorn ouzh son skiltr ar biniot, ha kaset holl
d’ar bed all gant an Ankou didruez. Kalz noblansou a oa
gwechall e Plouha, moarvat, hag estreget tud pinvidik en
o zouesk, ma ranker teurel kred war ar c’hrennlavar kozh :
Noblars Plouba, noblass netra. Brudet eo an tolead ivez en
abeg d’an tornaodot, ha tud Plouha n'int ket ar re ziwezhan
o tennan lorc’h ganto. Gwir eo e sav an tornaodoti-se betek
104 metr a-us d’ar mor, ha gant se ez int ar re uhelan e
Breizh a-bezh. An dud a zo troet gant an istor a challo
mont ivez betek porzh kozh Gouhin-Segal, e-harz an
tornaodou-se. Ar porzhig-se, gwaskedet mat en un ouf, a
zo unan eus ar re goshan bet terket biskoazh en hor bro, pa
sav d’ar V' kantved hag ar pezh a zo heverk ennan eo e vez
staget choazh ar bagot ouzh kefioti gwez uhel-uhel sanket
don en traezh, gwriziou hag all. An teknik-se e veze graet
stank-ha-stank gantafn gwechall-gozh.

Chomomp en tremened, ma fell deoc’h, met tostaomp
d’hon amzer-ni evit mont betek ar bloavezhioti 1940, rak
Plouha a zo anavezet mat e anv gant an istorourien a bled
gant an Eil Brezel Bed. Emaomp e 1943, hag ar brezel a
zo en e washafn en Europa. Dalc’het eo Bro-C’hall gant
al lu alaman abaoe drouziwezh 1940, hag ar Re Gevredet
a gas alies skouadrennol nijerezed a-us d’ar vro. Pal
an tagadennou dre nij-se a zo bombezafi ar porzhiou-
houarn, distrujan ar pontoul, freuzafi ar porzhvaot,
kas da netra an aveaduriott ha dismantraf an uzinou
evit gwanaat al lu alaman ha lakaat an dizurzh ennan
en amboaz prientifi an dilestradeg da zont. Ur skouer
hepken : d’ar 16 a viz Gwengolo 1943 e voe beuzet kér
Naoned dindan un deuri dir ha tan. An arme dalc’h a
zo war evezh he chanolierezh enepnij avat, hag alies e
vez diskaret kirri-nij an Amerikaned, ar Ganadianed pe
ar Saozon a-us da Vro-Chall da-gefiver o zagadennot.
An nijerien a chom bev goude bezafi bet diskaret a vez
savetaet o buhez alies gant paotred ar strouezh, ha kuzhet
ganto. Hogen ar Re Gevredet e oa a bouez-bras evito e
teuje an nijerien-se en-dro da Vro-Saoz rak stummadur
un nijer-brezel a bade pell hag a gouste kér. Setu perak ez
eas an Air Force Escape and Evasion Society e darempred
gant ar Rezistans. En diskaramzer 1943 e voe savet ur
rouedad badezet Rouedad Shelburn, a oa he fal sikour an

nijerien da zistreifi da Vro-Saoz.

Penaos ez ae en-dro ? Da gentafi e veze bodet an nijerien
e Pariz. Pa veze ur pemp pe chwec’h bennak anezho e
vezent kaset, gant an tren — ha dindan guzh, anat eo —
betek Sant-Brieg pe Wengamp, hag alese betek Plouha, ar

priman ar gwellan. Erruet eno e veze roet bod ha boued

dezho e ti Rezistanded eus ar chorn-bro. Un eston eo
sofjal er galonegezh, en dalc’h hag en evezhiegezh o deus
ranket an dud-se da gaout, rak sikour an nijerien a oa
risklus-meurbet, ker risklus ma c’helle kas an dud d’ar
marv. E Plouha e veze gortozet un nozvezh diloar, hag
er brasan tefivalijenn e veze ambrouget an nijerien betek
un draezhenn anvet ouf Cochat, ha badezet gant an anv-
kuzh traezhenn Bonaparte. Bez e veze eno ur vagig ouzh o
gortoz. A-roefiv-kaer ez ae ar vagig-se, ur wech ambarket
warni an nijerien, war gaout un herrvag eus ar morlu
saoz a 0a o chortoz pelloc’h en donvor, lazhet hec’h holl
danioli warni. En holl d’an holl ez eus bet kaset en-dro
da Vro-Saoz 142 nijer, ha tra souezhus pa sonjer pegen
evezhiet e oa an aodou d’ar c’houlz-se gant ar soudarded
alaman, n’eus bet harzet hini ebet eus an nijerien, nag
hini ebet eus ar Rezistanted. Bev mat eo e Plouha koun ar
Rouedad Shelburn, hag ur blakenn efivor a zo bet lakaet,
e 1985, a-us d’an draezhenn Bonaparte.

Pontrev

Pontrev a zo ur gér vihan ha didrouz gwaskedet sioul
war riblot an Trev, etre Kemper-Gwezhenneg diouzh un
tu ha Pleuzal diouzh an tu all. Evel paot a gériou all e
Breizh e voe diazezet e penn uhelaf un aber hir-hir a saver
gantafi dre nouspet kildroennou glas : un ugent kilometr
bennak a zo etre ar gér ha Lezardrev, e-lec’h ma tinaou
an Trev e Mor Breizh. A-hend-all eman Pontrev keit-ha-
keit, war-bouez nebeut, diouzh Gwengamp ha diouzh ar
mor. Ret eo sevel pell en istor evit kavout roudot kentan
ar gér : e-lech m’eman breman Pontrev ez eus bet, e-pad
pell amzer, da vare ar Romaned, ur roudour a-us d’an
Trev, war an hent roman kozh-kozh a gase eus bae Sant-
Brieg, er gevred, d’ar Chozh-Yeoded, er chorndg. Goude
ar roudour e voe savet ur pont, hag ar gér a voe anvet
diwar ar pont-se, evel m’'eo choarvezet alies en istor.
Kantvedotu-pad e voe ar pont-se an hini nemetan war
an Trev etre Gwengamp hag ar mor, ha, war ar memes
tro, al liamm nemetafn etre Bro-Dreger war ar ribl kleiz
ha Bro-Ouelott war ar ribl dehot. Ul lec’h-tremen eta,
hag ul lec’h lafsus, a-bell-gozh, d’an eskemmot ha d’ar
chenwerzh, seul vui ma c’hall ar bagott — ha bagou bras
a-walc’h zoken — sevel gant an Trev betek ar gér pa vez
leun-barr an aber gant al lanv.

Kér Bontrev e kaver ar choshan meneg anezhi en
diellott en ur skrid eus ar bloaz 1317, ha meneget e
vez er skrid-se ez eo oberiant ar porzh. E gwirionez e
vleunias da vat an obererezh ekonomikel e kér ha war-
dro ar porzh etre ar XV* hag an XIX* kantved, rak
Pontrev a voe er prantad istorel-se porzh kenwerzh
marc’hadourien Wengamp : dre Bontrev eo e tremene ar
marc hadourezhiol a veze prenet ha gwerzhet ganto : al
lienot, an edeier, ar gwin, ar prenn, al loened... Neuze ne
veze ket ur ral gwelet bagot bras er porzh : goueletennou
war o chimiad, prest da glipenn larg-kaer war-gaout an
Douar-Nevez, pe listri o tont eus broiou an hanternoz :
gouzout a reer, da skouer, ez eus bet bagou danat o
tarempredin ingal ar porzh.

Gant digoradur ul linenn hent-houarn etre Gwen-
gamp ha Pempoull war zibenn an XIX* kantved e voe
roet lafis d’ar greanterezh e korn-bro Pontrev : e 1886 e
tiazezas ar vreudeur Huet, mibien un noter eus Kintin,
ur gartonserezh war ribl an Trev. Berzh a reas diouzhtu,
ha kent na voe pell e oa tri-ugent den o labourat en uzin
nevez-se. Etre an daou vrezel e vo betek daou c’hant
labourer enni. Ar vreudeur Huet e produe o embregerezh
paper ha kartofis evit an ti-moullai Oberthiir, e
Roazhon, hag ivez evit ti Bollore, e Kemper. Betek 1975
ez eo ganto e veze oberiet an tikedol mont-e-barzh evit
an RATP, e Pariz. Adal ar bloavezhiou 1960 avat ez eas
an embregerezh tamm-ha-tamm war he c’hemend-all,
abalamour, dreist-holl, da gevezerezh ar broiou estren,
ha ret e voe serrifi ar stal e 1973. Pa davas trouz ar
mekanikou er gartofnserezh e vanas kousket ar gér vihan
war ar memes tro. Darempredet e vez choazh ar porzh,

ken un tammig bihan avat, gant listri traezh ha gant
bagou-bale an douristed. E gwirionez n'eus mui breman
nemet an hafvourien a gement hag a zegas buhez e kér :
a-bell amzer he deus bet Pontrev al label a “gér vihan
neuziet-kaer”. Gwir eo ez eo brav-tre ar c’hreiz-kér, gant
e diez kozh o frammou koad ; ha riblot an Trev gant o
aridennad poulloti-kannaf a zo un dudi d’al lagad. Ar
porzh ivez, er maez eus a gér, war-bouez-traon, un tamm
bihan, a zo danvez ur sell ennan.

Anavezout a ran unan amanf, e porzh al Lege, hag a
zo e vrasan plijadur, en hafv, mont dre vor betek di :
hedan a ra neuze tornaodot uhel ha troc’h-didroc’h Bro-
Ouelot betek Enez-Vriad ha sevel gant aber kildroennek
an Trev. Pa deu en-dro, goude un toullad devezhiou, e vez
en e lagad ur bervig a levenez a laka pep disklériadur da
vezaf dreistezhomm : dremm un den en deus sanailhet,
en e galon hag en e spered, e bourvezafis eiirusted evit ur
pennad mat a amzer !

Galvedigezh

Ur paotrig nav pe zek vloaz eo. Krog e zorn dehou e
hini e dad. Bragou berr, hag en e benn, dindan ur pennad
blev foutouilhek, daoulagad bliv, sell lemm ur bugel na
ra ket an digoradur spered diouer dezhan. Deuet eo,
gant e dad hag e vamm, da arvestifi roudou arkeologel
ur chenkiz galian-ha-roman bet nevez furchet, aman,
nepell diouzh porzh al Lege, hag endra ma ’z a etre ar
fozellot hag an tammou mogerennou kozh, e ro skouarn
da selaou displegadennol an hencher, un hendraour
yaouank anezhan, pitilh gant e vicher :

« Goude drouziwezh ar Veneded e 52 kent HS e
chomas ar Romaned d’ober o mistri en Arvorig e-pad tri
pe bevar c’hant vloaz. Aman avat ne voe ket romanekaet
ken don ar vro hag e lec’h all, ha n’hon eus ket bet dre
aman kériou ken bras ha Vorgium pe Fanum Martis. Bez
e oa, koulskoude, un hent roman kozh hag a dreuze ar
vro, o kas eus Saozon, tost achann, d’ar Chozh-Yeoded,
en tu all da Lannuon. Ar c’henkiz bet furchet ganeomp
aman a oa Portus Aurelius e anv, ha treuzkaset eo bet an
anv-se betek ennomp, pa vez graet breman Porzh Horel eus
ar charter-man. E Bro-Ouelol a-bezh ez eo ar c’henkiz-
man an hini brasaf bet kavet biskoazh ganeomp : roudor
eus ar Romaned a gaver e lec’hiou all e Bro-Ouelou, e

Treveneg, Binig, Porzhig, Pleuloc’h, met dre faot bezan
furchet eno ne oarer ket resis pe annezlec’hioli bihan pe
diazezaduriol brasoc’h eo e oant. A-hend-all e kaver, war
enez Lavre, e-tal Briad, ur savadur bihanoc’h eget aman,
hag a zo bet furchet pell zo gant an hendraourien... »

Ar paotrig a selaou bepred, aketus an tamm anezhan.

« Ha breman, Itronezed hag Aotrouien, e choulennin
diganeoc’h lakaat ho faltazi da labourat un tammig bihan :
klaskit, mar gallit, empentif peseurt stumm en devoa ar
c’henkiz-maf, na weler mui breman dioutan nemet an
arvogeriou kozh ha distumm. Annez un den pinvidik
an hini e oa, ur perchenn douar anezhan, bet savet gant
mein, ha goloet gant teol. Ur pondalez gant kolonennou
a rae e dalbenn. An ti e oa ennan ur gegin vras, saliott
da vevan, ha kambrot, pemp pe chwec’h anezho. Bez
e oa, evel-just, evel e pep kenkiz roman bras, ur gibelldi.
Tommet e veze an dour hag an ti gant un tommerezh dre
zindan. Kinklet e oa ar c’henkiz-man gant mozaikou ha
freskennou : kavet hon eus tammou mogeriot kaeraet
gant ul lezennad liviou : ruz, limestra, ha glas... »

« Lakait ho faltazi da labourat » en deus lavaret an
heficher. Gwell a-se : ma 'z eus un dra na ra ket diouer
d’ar bugel, ar faltazi an hini eo, just a-walc’h, hag an
ijin : gwelet a ra dirazan breman an ti-annez, hogen ivez,
dispartiet dioutan gant ur sklotur, ar savaduriou servij :
ar chardiot, ar c’hrevier, lojeiz ar sklaved...

« Kenkizou disteroc’h a oa, a gendalc’h an hencher,
hag ivez dre holl war ar maez lochennou al labourerien-

douar vihan. Ar re-se ne chom koulz lavaret roud ebet
anezho... »

Ar paotrig ne selaou ket ken, ha komzou an hendraour
yaouank a ya kuit, pell, gwall bell, war divaskell skafiv an
avel. An hefcher, dre e gomzou, en deus enaouet faltazi
bervidant ar bugel. Eman c’hoazh e Portus Aurelius, evel-
just, hogen pell-pell an amzer gozh. Ouzhpenn-se ned
eo mui ur paotrig dek vloaz, ha n'eman mui e dad en e
gichen. Ur Roman eo deuet da vezan. Unan bras, kadarn,
kalonek, pinvidik. Ur brezelour houarnwisket o vragal
otus, dispont ha taer, ur jav feuls. Un taol kentr a ro d’e
varch, ha dao d’an emgann, ha gwa d’an enebourien
bodet pelloc’hig, en ardraof : bruzunet e vo o eskern ha
goude, me a...

— Alan, Alan, a lavar an tad, en ur hejan brec’h e vab.
Echu eo ar weladenn, rambreer achanout ! N’ec’h eus
ket selaouet kalz an hencher, 'm eus aon...

— Geus Tadig, selaouet em eus. Tad ?

— Ya, Alan...

— Pa vin bras e vin hendraour...

Horolaj Rostrenn

D’ar c’houlz-se — un tregont vloaz bennak a zo — e
tremenen alies dre Greiz-Breizh. Ur mignon mat am
boa, hag a oa oc’h ober e zemeurafis e Rostrenn, ha seul
daol ma ’z aen eus Sant-Brieg da Loktudi, e raen un ehan
eno, ha kemend-all war hent an distro. Kemeret hor boa
ar stumm da evan ur banne kafe en ostaleri a zo war ar
blasenn, damdost da iliz-chabistr Itron-Varia, a anavezit,
marteze, ha pa veze brav an amzer ez e oa war leurenn
diavaez an davarn e chomemp da varvailhat. Bez e oa ur
stal traol kozh, en tu all d’ar blasenn, tre el laez, e rez-
an-douar un ti karget a vloavezhiou, hag un deiz m’hor
boa un tammig muioc’h a amzer e treuzjomp ar blasenn
war hor goar hag e vountjomp an nor. Evel-se eo e ris
anaoudegezh gant Vefa.

Souezhet e voen da gentaii gant an traou strobus
ha bern-war-vern a spurmantis en damdenvalijenn,
ha darbet e voe din kilaa rak ar stalabarn bras a oa er
pezh ledan ha don edon o paouez mont-tre ennan.
E gwirionez ne ouien ket re vat pe edon en ur stal pe
e-barzh un ti prevez hag a vije bet aloubet a van da van,
a-hed ar bloavezhiou, gant ur stlabez tremen rouestlet,
evel ma choarvez a-wechou e ti an dud kozh, pa ya o

fenn e bizibul ha pa ne vez mui den d’ober war o zro.
Diwezhatoc’h hepken e komprenis : ar pezh edon ennan
a oa war un dro sal da vevan, kegin, salofis ha stal traou
kozh, ha Vefa, mestrez nemeti an ti, ne lakae diforc’h
ebet etre he zraezou hag hec’h arrebeuri dezhi — ar re a
rae ganto war ar pemdez — hag ar re a genwerzhe ganto.
Gant se e tremene kalz amzer o trabasat dre an ti, hag o
tougen eus an eil pezh d’egile — un drekstal hag ur c’hav
a 0a —an arrebeuri prefivedet, ar c’hleuzeuriot darniet, ar
binviol torret, al listri-taol faoutet, al levrioti kozh-Noe,
e berr gomzou an traezou a bep seurt, a bep ment hag
a bep oad e oa kouchet he zi ganto. Evel-just ne oa fin
ebet d’ar firboucherezh-se, hag he zrevell a heulie, gwech
mad ar chenwerzh, gwechou all avat, hag aliesoc’h, al
loariadennou a save dezhi, da skouer pa deue en he fenn
ar stultenn da welet ur ganastell gozh en he drekstal
kentoc’h eget er stal vras, pe da lemel diwar ar rakstal
ur voestad rikou livaf evit he “renkafn” er c’hav. N’it
ket da gredin avat, diwar gement-se, e oa lous an ti, pell
achano ! Vefa a oa ur gwir “Vari frot-difrot”, ha bec’h
a lakae evit derc’hel he stal naet ha kempenn ; kefridi a
veze ordin warni o tiuloc’hif, o tigevnidaf, o skuban,
ur bilhenn en un dorn, ar barr-plufiv en dorn all ! Ha
ne welis an deiz-se, nag ar gwechou da-heul kennebeut,
poultrenenn ebet o koroll war bannou an heol en em
sile dre ar rakstal. A-hend-all gouzout a rae-hi, ent-resis,
penaos e oa renket he stalikerezh, ha souezhet e vije bet
o klevet unan bennak o lavaret e 0oa an traoll a-bempou
ganti en he zi. Renket e oa pep tra hervez un urzh na oa
nemeti o chouzout diouti, ha mat pell zo !

E kreizig-kreiz an “urzh’-se (a raen-me, etre va roched

ha va bruched “distalac’h” anezhi) e trone kaerafi pezh
he stal : un horolaj kozh-kozh, en he boest koad kraon
gell-melen ha flour, kaeraet gant tachot kouevr lufrus. Er
voest-se, ur ¢ haer a vomeder alaouret a rae e vonedone
pennek gant un trouz ingal. E gwirionez, ne oa ket ret
bezan nag un hendraour arroutet mat war e vicher, nag ur
mailh war an horolajerezh evit merzout diouzh ar chentan
sell e oa an horolaj ur pezh kaer-kaer. Pa choulennis ouzh
Vefa avat pegement e werzhe anezhi e respontas din krak-
ha-berr : « An horolaj-man, den yaouank, n’eo ket da
werzhan. Savet e oa bet e 1866 gant un horolajer eus
Gourin, ha profet dam zud-kozh da-geqiver o eured. Ret
eo din, evel-just, sevel ar poueziou ingal, abredifi anezhi
gwech ha gwech all, pe he dilerc’han. N’eus forzh ! Ar
momeder brafnsell-divransell-se en deus mentet an eurioll
e ti va zud-kozh da gentan, hag a-choudevezh e ti va zud.
Muzuliet en deus, gant digasted, levenez ha doan. Me !
En em zizober diouzh va horolaj ? Biken ! Ha gouezit
mat kement-se, den yaouank : traot zo n'eus priz ebet
dezho ! ». Un tav a voe, hag e-pad ur reuziad ne glevjomp
mui, en ti, nemet ar momeder alaouret en e voest. An
“den yaouank” en devoa klevet, ha klevet mat ar gentel !

Tasmantou Mai Gozh

Tud zo o devez aon rak an teuzioti-noz. Mai Gozh avat,
evel an holl dud erru pell mat war an oad, en em blij en o
ser. Klask a ra zoken ar stummot dispis ha tasmanthefivel
a zamweler e korn ar straedoli, war-dro serr-noz, en
diskaramzer hag er goanv, hag a zegas koun dezhi eus tud
bet anavezet gwechall : a-gentizh ma kosha e wel evel-se
taolennou he bloavezhiou kentan o yaouankaat en-dro.
Setu perak ez a da vale e kér bemdez, pa gouezh rouz-an-
noz war ruioll Sant-Brieg. Bourran a ra-hi bezaf er-maez
d’an eur ma teu an oabl da defivalaat, pa weler an tridi
och aloubifi an toennout hag ar gwez a-vandennadou
trouzus. Neuze e vez enaouet ar chleuzeuriou-straed,
evel kement a berlezenn noz, ha poulloti sklérijenn ar
staliol war ar pavez lufr a zo evel kement a bedadenn
da vont larkoc’h : a stal da stal. A skeud da skeud. A
dasmant da dasmant. Kalz plijusoc’h e vez choazh, e feur
he meno, pa gouezh war ar ruiot ur glav tanav, hanter
vrumenn, hanter lugachenn. Mont a ra Mai neuze d’ober
ur bale dre gér, ha kerzhout a ra, paket mat en he mantell,
a-zoug-he-chamm, dre ar ruiott mil anavezet.

Sellit ouzh an dreusadenn vihan-se o vale war he nafv-
kaer, un disglavier en he dorn dehou, hag ur gabasenn

ganti en he dorn kleiz. Eman o paouez dont er-maez eus
he ranndi bihan, ha diskenn a ra breman gant straed Sant
Gouenotu. Gouzout a ra mat-tre, en a-raok, da belec’h ez
aio ha dre belec’h e tremeno, rak he buhez penn-da-benn
azo dastumet war ar pemp kant metrad karrez a ya d’ober
ar chreiz-kér : e penn straed Sant Jili, setu tolzenn defival
an iliz-veur, gant he daou dour postek. Eno e oa bet
badezet, ha, diwezhatoc’h eo er sakrestiri he devoa desket
ar c’hatekiz. Dre envor, hervez ar c’hiz kozh. Desket he
devoa zoken ur sklabez latin, ha bommou frazennou
gallek ha latin mesk-ha-mesk a zo chomet bev-mat en
he spered. Setu, bep tro ma tremen hebiou d’ar savadur
sakr, e lavar outi hec’h-unan : « Doue a zo diveizus e
hentot ha disonteadus e zivizou. Amen hag ora pro nobis
in secula seculorum ». O vezaf treuzet plasenn ar prefeti,
setu dirazi breman straed ar Fardell, gant he gra ken serzh
d’he 85 bloaz. Hent ar skol e oa gwechall, hag en ur vont
e salud breman c’hoazh ar gonversanted a wechall-gozh :
ar Chere bihan, a gustume berrsoliaf ar botou-lér, en e
goazez etre daou benn an deiz e toull ar prenestr bolzek ;
pelloc’h e oa ur Chemener, a gleved o vouskanan kerkent
hag an devezhiou kaer pa c’halle digerin dor ha prenestr ;
uheloc’h, e korn un hent-dall, un ostaleri. « Arabat chom
a-sav e-tal an davarn vorn-se, » a lavare he zad dezhi alies ;
e penn uhelaf ar straed e oa stal-labour ur gweraer a farde
gwer-livet evit an ilizou hag ar chapeliot. An atalier-se
a blije dezhi ken-ha-ken, abalamour ma oa kaeraet ar
rakstal anezhaf gant tammou gwerellot lies-livek a skede
en heol. O gwelet a ra c’hoazh, daoust d’an defvalijenn
ha d’ar glav, e-giz pa vije bepred heol he yaouankiz o
tegas sked ha lufr enno...

Chomet eo Mai a-sav, berranalet, e lein ar c’hra.
Eliruzamant e vo pouez-traon gant ar straed breman.
Kent mont pelloch e taol ur sell war doennou ar gér
gozh, en ardraof : spurmantif a ra zoken, e korn straed
ar Chabistr, talbenn he boulonjerezh... Daou-ugent vloaz
o werzhan bara ha gwastilli, Sul-gouel-bemdez, adal ar
beure betek an noz. Klevet a ra c’hoazh an trouz sklintin
a rae ar chloc’hig, a-us d’an nor, bep tro ma teue unan-
bennak tre, bep tro ma yae unan bennak er-maez. He
gwaz, a-drefiv, war-dro ar forn... Ar vugale, bihan da
gentan, pep hini o vont d’ar skol goude, hag o kemer o
nij, pep hini d’e dro... Pegen buan he deus troet rod an
amzer ! Bloavezhiou ha bloavezhiou c’hoazh nijet kuit,
evel ul luchedenn ! Levenez ha poan, eiirusted ha doan,
dispis breman, evel beuzet en ul lefjenn, ur vrumenn a
velkoni... En ur dremen hebiou d’ar stal-levriot1 e teu ur
sofj droch dezhi : « Marteze n'eo bet kement-man nemet
un hunvre. E c’hellfe bezaf e vefen c’hoazh o hunvreal.
Emaon o vont da zihunif, trumm »

Kent distrein d’ar gér e ra un ehan, c’hoazh, e korn
straed Sant Gwilherm. Eman he zad en e sav, dirazi,
stipet ha lipet, reut an tamm anezhan en e lifre archer, ul
lifre eus ar bloavezhiot 1940. « Me eo, Tadig ! Ne 'm eus
ket daleet re ».

Seizh eur eo, deuet eo an noz da vat, hag an dud
er straed a ra un distro, souezhet o welet an tammig
hini gozh-se plantet e-kreiz ar straed-kerzhet, o komz
outi hec’h-unan, a vouezh uhel, e kelch sklérijenn ur
c’hleuzeur-straed. Nann, Mai Gozh n’he deus ket aon rak
an tasmantou. Bevan a ra en o ser...

Teir silabenn

Ken spontet e vez-hi, a-wechou, pa zigor dirazi islonk
an endervezh goullo, ma tichafis dezhi sevel prim goude
lein en ur bus bennak, an hini kentan deuet, n’eus forzh
pehini, gant ma kaso anezhi pell diouti hec’h-unan, a
gred dezhi. Mont a ra betek penn al linenn, he fenn harp
ouzh ar werenn — betek bourk Pledran, hini Ploufragan
pe Langaeg — hag eno e chortoz eur an distro. D’ar
peurliesan avat ez eo bale eo a ra, hec’h-unan-penn.
Plijout a ra dezhi neuze diskenn betek ar porzh. Un eur
bale, a bep seurt sofjezonou ganti war he spered, mann
ebet gwelloc’h d’un ene hag a glask habaskaat. Dibabet
he deus, gant ar brasan aked, an hent plijusaf, gant kas
ouzh ar straedolt darempredet ha trouzus, hag ar gwel
eus kenkiz bras Roc’h-an-Nec’h, e penn ar vali hir, a
skanva he doan bep tro. Ur frealzidigezh. Ya ! An hini
gentail war an hent. Klask a ra mont evel-se, abaoe tri
miz, a frealz munut da frealz munut, e-giz pa vije o vale,
kamm-digamm, war un hent digompez. Dre ma kerzh,
pep kammed a zo un trec’h, pep alanad un aspedenn vut.
Direspont ivez, siwazh.

Tremenet eo hebiou d’ar c’henkiz bras, ha dinaou a
vo diwar vreman gant an hent, dre zindan ar gwez uhel.

Gouzout a ra ent resis pelec’h e chomo a-sav evit arvestif
ouzh ar porzh : en ur pleg eus an hent ez eus ur skarr e
tolzenn fetis ar gwez-sapr, hag ac’halese e weler al lenn-
borzh kenwerzh, en ardraon. Hiziv ez eo al lestr-karg
alaman eo a zo ouzh ar c’hae. Sellout a ra outan a-bell.
Bihan eo, ha dezhaf ur chouc’h ruz ha melen. « Ur miz
a zo tremenet, neuze... » a lavar outi hec’h-unan. Ha
gwir eo e teu al lestr-se ingal, bep miz, eus Hamburg,
da ziskargan el Lege ¢ sammad prenn. Ne chomo-hi ket
pell war kaeour ar porzh-kenwerzh avat, ha buan e treuzo
an dour dre ar pont-tro. Ur sell prim a zehol, amzer
dezhi da spurmantifi buan, en ur dremen, tor krec’hioti
Saozon, gant o bodennou spern, drez, kelenn ha kelvez.
Eman-hi bremaf er porzh bageal. Dirazi, stummot mistr
ar bagou dre lien, bourzhell ouzh bourzhell. Avel a zo,
hiziv. Chwezhaf a ra a-fourradou taer ha yen, hag an
drifsotr a sko ouzh ar gwerniou dir, gant ur son sklintin.
An avel a ra vat dezhi. Galv klemmus ar skrewed ivez. Pep
tra aman a zo dishefivel diouzh kement a c’haller gwelet
ha klevet er chreiz-kér, ha bep tro m’en em gav evel hiziv
e biojour ar porzh hag ar mor, e sant ur meni frealz o sevel
enni.

Kaset he deus tammouigot bara ganti en he sac’h-kein.
Evit an houidi an hini eo. Hag evit an alarc’h ivez. Sofj
he deus na pegen souezhet e oa bet, tri bloaz zo, o welet
an alarc’h digavandenn-se oc’h ober e annez uheloc’hig,
en ur pleg eus ar stér, rak kredif a rae dezhi betek neuze
ez ae al laboused-se atav daou-ha-daou. Warlene e oa
deuet gant he gwaz da sellet ouzh ar porzh, e miz Genver,
pa oa bet skornet an dour, ha mousc’hoarzhet o devoa,
o-daou, o welet al labous gwenn-kann-se, ken meurdezus

a-hend-all pa vez o neuial war an dour, o kerzhet war ar
chler, amparfal ha monsek, e-giz p'en divije dilezet pep

dinder...

An houidi, peurzebret ganto an tammotigou bara he
devoa stlapet dezho, a zo aet kuit. An alarc’h n'eus roud
ebet anezhan hiziv, evit doare. Chomet eo moarvat en e
gorn boas, damdost d’ar pont maen, e krec’h, skoachet
en ur bod korz-mor. Eman-hi bepred en he c’hoazez war
ar skaon vihan, he daouarn juntet war he barlenn. En tu
all d’al lennborzh, dirazi, ur vorvran, en he sav war un
aspled maen a-us d’'un durumellad lec’hid, ha dispak he
divaskell du, a sec’h he fluaiv. « Erru eo poent distrein d’ar
gér, » a lavar outi hec’h-unan en ur sevel.

Hag en ur drein kein ouzh an dour e tistag ur wech
choazh, ur wech ouzhpenn, en un huanadenn skuizh, an
teir silabenn villiget : « In-tan-vez... » kent mont larkoc’h,
kamm-digamm, hec’h-unan-penn, war hent digompez ar
vuhez.

203



Mai Gozh, e skeud Tour Saozon,
e porzh al Lege

Ar moraer a erru evit ar wech kentan, dre vor, e-tal
porzh al Lege, a vez sachet e evezh, a-vabourzh, gant un
dosenn goadet-stank, diazezet start war ur sichennad
reier du darlipet gant an tonnot. Ur stumm dibar a zo
d’an dosenn wezennek-se : endra m’eo serzhik ha sonn
he zorout ouzh tu ar mor, an tu all, hini ar sav-heol, a
ginnig d’al lagad un dinaou dister. Eno ez a ar gwez
war zistankaat, hag an diribin skafiv a dro tamm-ha-
tamm d’ur bradenn hag a ziskenn sioulik betek mont da
dapout, pelloc’h er su, groa Ilfinieg, gant he lec’hidegou
broennek, e lost ar bae. War gribenn an dosenn, un tour
kozh-kozh, peuzrivinet, faoutet e daou damm, ha rannet
krec’h-traon he mogeriott tev : ar savadur milourel-
se, bet o tifenn hag o warezin ar porzh a-werso, a vez
graet anezhaf gant an holl 7our Saozon. Savet e oa bet,
en XIII'* kantved, el lec’h strategel-se, evit evezhian
genou ar stér Goued, rak aman, evel e meur a lec’h all
e Breizh, e sank al lanv da vetek kalon ar vro, dre un
aber gildroennek. Annezet eo al lec’h abaoe pell amzer,
ha bez’ ez eus bet o vevan, tro-ha-tro, war an dosenn-se,
tud ar ragistor, Galianed, Romaned, Vikinged, tre betek
brezelourien houarnwisket ar Grennamzer, anezho tud

taer ha dispont, a ouzoc’h a-walc’h. Lakaet e voe diskar an
tour-se war urzh Richelieu, er bloavezh 1598. Pa lavaran
diskar, n’eo ket ar wirionez : an hanter eus an tour a zo
c’hoazh en e sav abaoe keid-all, hag ar vartoloded a gemer
merk diwarnan pa fell dezho spisaat savlec’h o bag.

E lez ar choadad fav ha derv hon eus graet anv ane-
zhan uheloc’h eman bodet koshan tiez Saozon. Bihan int,
ha dister : pesketaerien baour a veve enno gwechall. Pell
emaint a vezan displijus avat pa vousc’hoarzh o zalben-
nout uvel, er su, ouzh bannou laouen an heol mintin.
E-barzh unan eus an tiez-se eman Mai Gozh o chom,
hec’h-unan-penn, hep kar na par war he zro. N'eus en he
zi, a-hend-all, na skramm ebet, na pellgomzer, ha bevan
a ra evel-se, digavandenn hag er brasan sioulans. Mai a zo
bet diblaen ha skosellek he buhez. Pa deurvez komz eus
an amzer dremenet, ar pezh ne c’hoarvez ket alies n’eus
forzh penaos, e lavar hepken : « A bep seurt soubenn am
eus bet em buhez, Herve, ha trenk ha c’hwerv, sur eo ha
n'eo ket marteze ». Hogen abaoe m’eo deuet en-dro da
vevaf en ti a oa bet hini he zud-kozh, an ti e oa-hi bet
ganet ha maget ennan, he deus kavet ur meni kempouez,
ha ne vev mui nemet en amzer-vremaf, hep na savfe mui
keuz ganti eus an amzer-dremenet. Aon rak an amzer da
zont — diaezamantou ar gozhni ha poanioll ar marv — ne
ziskouez ket kaout kennebeut. « Dre be vurzhud Mai ? »
« Savetaet on bet gant ar choad, » he deus lavaret din
meur a wech, pa choulennen ganti eus pelec’h e teue he
sederded. Ha gwir eo e tremen hec’h amzer, etre daou
benn an deiz, o kantren dre ar gwenodennou troidellus
a grap ouzh tor ar menez. Ne ra tra nemet mirout digor
he femp skiant hag arvestin pizh ouzh kened ar bed evel

ma vez kinniget dezhi en he c’hoad druz ha don, a-us d’ar
mor. Ma vije bet arzourez an tamm anezhi he dije livet
taolennou pe savet barzhonegou, ha ma kredje ¢ Doue
e vije bet gouestlet hec’h amzer d’ar bedenn. Hogen
n’eo na livourez, na barzhez, na leanez. Bastan a ra dezhi
an nebeud he deus avat, ha liv ar raden a bep tu d’an
estreved, sarac’h an avel er gwez uhel, nijadeg ar skrewed,
stumm ar choumoul, frond an douar goude ar barrad-
glav, kement-se holl, ha kant traig munut c’hoazh, a zo
trawalc’h evit magan he spered hag he c’halon.

Kaoz a zo bet etrezomp alies eus an digenvez. Ha sed
he deus respontet din : « Bevafi a ran en digenvez, gwir
eo. Ne lavarfen ket avat ez on digavandenn... Dougen a
ran em askre hag e don-donan ac’hanon an holl re am
eus anavezet em buhez. Komz a ran outo bemdez, hag
e respontont din. Tanva a ran douster o bezans, ha n’eus
ket chwekoc’h kavandenn ».

Ne c’houlan ket gwelloc’h eget kredifi anezhi...

Waterloo

Tour-tan al Lege, bet savet etre 1855 ha 1857, dezhan
un uhelder a 14 metr, n’eo netra, e gwirionez, pe nebeut a
dra, e-skoaz an touriou-tan uhel ha balc’h a gaver e Penn-
ar-Bed, anezho gedourien sonn, dispont ha mut, diazezet
start war ur garreg digevannezus bennak, pell-pell diouzh
an douar-bras, hag o talan pennek ouzh ur mor dirollet,
ha ma rankfer lakaat anezhan kenver-ha-kefiver gant
e amezeg tostafl, pintet uhel war lein tornaodou serzh
Kab-Frehel, en tu all d’ar bae, e vefe peadra da vezhekaat
anezhan. Evel m'eman avat e plij din, uvel an tamm
anezhafi, e penn ur sav-mein dister, o henchan ar bagou
e genou ar ganol a gas da borzh al Lege, ur porzh-mor
diaes a-walc’h an darempred anezhan, a-hervez. Bez' ez
eus, sko outan, un ti izel, bet lakaet sevel war un dro
gant an tour-tan, gant melestradur an tourioti-tan hag ar
balizennot.

Anavezet mat em eus, gwechall, an den a veve en ti-se.
Tri-ugent vloaz e oa d’ar c’houlz-se, ha bet e oa evezhier
tour-tan en e yaouankiz. Tremenet en doa goanvezhiou
rust-meurbet e-barzh an “ifern”, da lavaret eo e kement
tour-tan a zo e mor an Hirwazh : ar Wrach Vias, ar Vein
zu, Kereon pe ar Men. Deuet an oad dezhafi da vevan

digant e dammig leve, hag en yaouank c’hoazh, e oa bet
kinniget dezhaf lojan e ti bihan an tour-tan, el Lege.
Asantet en devoa, rak al lojeiz-se a oa diouzh e zoare e
kement feson a oa : bevan aze a oa un doare evitan da
chom en un endro boas, hag a-barzh nemeur, hon den a
reas ¢ doull war ar porzh ha tro-war-dro. Anavezet mat e
0a, ha deuet dreist gant an holl peurvuian, rak, ouzhpenn
ma oa un dremm vat a zen, habask hag hegarat e oa ivez.
An den-se e oa Fanch e anv bihan, hogen e-pad pell amzer
ne ‘m eus anavezet nemet e lesanv : an dud diwar-dro a
rae peuzholl Waterloo anezhan.

Ar Fanch-se a oa un den tavedek war ar pemdez. Din
da chouzout ne oa nemet un dra hag a c’helle distagellan
e deod, hag an “dra”-se a 0a, it da c’houzout perak, buhez
Napoleon Gozh, ha dreist-holl emgann Waterloo. Bez
ez eus tud hag a vourr choari melldroad, lod eman o
albachenn gant al louzawouriezh pe gant ar c’hoari
echedou ; darn emafn o boemenn gant an arzou pe me
‘oar-me gant petra choazh. Ma ! Da bep hini e vlaz :
logod d’ar c’hazh, eskern d’ar chas ! Fafich ne blede da
vat nemet gant studi emgann Waterloo. « Betek re, » a
lavare an dud. Rak pa deue a-benn da lakaat ar gaoz war
ar chraf-se (ha gwall abil e oa d’en ober) ne veze mui
prenn ebet d’e latenn, ha ne veze mui ken kaoz gantan
nemet eus Waterloo. Waterloo aman, Waterloo ahont...
Kement ha ken bihan ma kave d’an dud a-wechot1 e oa
arabadus hag e lakae anezho da goll o amzer o kontan
kaoziou didalvez.

Ret e oa mont-tre en e di bihan evit gouzout betek
pelec’h ez ae e albac’henn : ar sal da vevai ne oa mui

enni pezh arrebeuri ebet. War al leur, ur mell pladenn
darbrenn. War ar bladenn-se en devoa adsavet Fanch
emgann Waterloo, ha sofj am eus choazh pegen sebezet
e voen an dro gentan din da welet e “oberenn” : hafival
ganin edon a-greiz-holl e kreizig-kreiz an druilh hag an
drailh, d’an 18 a viz Even 1815 ! An dachenn a oa bet
adsavet gantan, gant he c’hrec’hiot, he zraofiennot,
hec’h hentou, he farkeier, he zorkadou gwez, tre betek
ar bodennot glasvez, ar poulloti-dour hag ar fank ! Livet
en doa Faich e-unan ar soudarded plom ivez, goude
bezan furchet el levriot, evel-just, ha lipet ha kempenn
e oa kement soudard a oa, bet livet dre ar munud, betek
en traouigou disteraf, eus al lérennou-elgezh tre bete
nozelennotu ar gweltreott ! Ar moged a save diouzh ar
chanoliotl a yae bodennouigou kotonis gwenn d’ober
anezhan. Ne vanke netra ! Eurvezhioll dudius am eus
tremenet gant Fafich, o c’hoari gant e soudarded plom,
ha me bugel bihan c’hoazh d’ar choulz-se.

Evitan avat ne oa ket ur c’hoari. Deuet e 0a emgann
Waterloo da vezaf ar gwirvoud, hag ar bed tro-dro
dezhan a droas tamm-ha-tamm d’un hunvre dispis.
« Ar paourkaezh Fafch, rambreal a ra muioc’h-mui, »
a lavare an dud. Bloavezhiou a dremenas. En diwezh,
ar “paourkaezh Fafich” a oa ken troet gant e soudarded
plom ma ne blede mui na gant lein na gant koan... Hag
un devezh, va zad a lavaras din e oa bet kaset Wazerloo da
di an diskianted. Marvet eo eno bloaz goude, ha n'ouzon
ket petra eo deuet e soudarded plom da vezan...

Miz Here 1826: Turner, al livour
saoz, en Naoned

Bez' ez eus bet, e Bro-Saoz, en XIX** kantved, daou
livour anavezet mat o anv gant an holl ha brudet-kenan
evit o labour : Constable (1776-1837) ha Turner (1775-
1851) kontet, o-daou, da vezan diaraogourien luskad an
impresionouriezh en o bro. Anavezet mat int en abeg
d’o gweledvaol peurgetket. An daou zen, a-hend-all,
eo bet dishenvel-krenn o buhez : Constable n'en deus
ket finvet kalz, ha chomet eo da vevaf ha da labourat
en e Suffolk genidik, en deus bet livet ken brav ha ken
soutil an oabloli anezhaf. Turner avat a zo bet ur gwir
reder-e-doull, ha beajet en deus bet kalz : redet en deus
Europa eus ur penn d’egile, eus Bro-Skos betek an Itali,
eus an Izel-Broiou betek Aostria, o klask, bep tro, nevezin
e awen dindan nefivou estren. Beajifi, war a lavarer, a
franka an anaoudegezh, hag ar bale-bro a zigor ar spered
hag a sedera ar galon !

Emaomp e 1826. Joseph Mallord William Turner a
70 o ren e 51 bloaz, ha lakaet en deus en e benn, un
tachad zo, da welet al Liger. N’eo ket hepken ur froudenn
hag a zo tremenet dre e spered : Turner e plij ar stériott
bras dezhan, abalamour d’o gweledvaot meurdezus ; livet

en deus bet ar River Thames, en e Vro-Saoz c’henidik,
ha plantet en deus e varc’h-livan, en hevelep doare,
meur a wech, war riblot ar Rbein. Awenet eo gant ar
pellweladuriot divent a gaver war-dro ar stériou bras,
lec’h ma c’hall e varregezh da grouifi en em zispakan en
he gwir wellan. E miz Gwengolo e tilestr e Dieppe, hag
e-lec’h mont war-eeun betek al Liger dre ar berran, e raun
distro hir dre Vreizh : goude bezan treuzet an Normandi
en ur rederig, setu hon arzour e Sant-Malot;, e Dinan, e
Montroulez. Kaset en deus gantaf, evel boaz, karnedou
bihan evit e zamdresadennot, ha brastresan a ra enno,
prim-ha-prim, kement a zo danvez ur sell ennan, war e
veno. Erruet e Montroulez e tigor ur c’harned nevez, hag
e skriv, war golo eouliet ar c’harned-se (bet miret gant
ar mirdiou saoz) : Morlaise to Nantes (sic). D’ar 24 a viz
Gwengolo emaf e Brest. Ne chom ket pell er gér-se avat,
ha diouzhtu e kemer penn an hent a gas d’an Naoned,
dre Gemper, an Oriant, ar Roch-Bernez. D’an deiz
diwezhan a viz Gwengolo, eman en Naoned. Tremen a
raio pevar devezh eno.

D’ar c’houlz-se ez eus 80 000 den o vevan en Naoned.
Ur gér oberiant-meurbet eo, leun a virvilh, ur porzh bras,
gant mesk ha keflusk ar c’haeotl, fourgas ar chanteriot
bagot, terkol ar chenwerzh, ur c’has-digas hep paouez
nag chan gant an dud er straedol, war ar plasennou
hag ar pontou, ha red-dired ar bagou war an dour.
Dishenvel eo ar gér diouzh an hini a anavezomp breman,
rak n’eo ket bet “terket” choazh, ha lesanvet eo gant an
dud Venezia ar Chorndg, abalamour da hollvezans an
dour. Hag adkavout a ra Turner en Naoned, evit gwir,
aergelch Venezia, en deus bet tro da weladennifi un

211



toullad bloavezhiou kent. An dour, ar stér, al Liger : sed
a fell d’hon arzour tresan ha livan. Daoust ma ne chomo
ket pell en Naoned e kemer e amzer, hag ar wech-maf,
e-lec’h leuniaf pajennot e garnedou bihan, e labour gant
follennou bras, ha tresaii a ra, war ar paper glas — un
nevezenti eo, d’ar c’houlz-se, ar seurt paper-se — kement a
sko un taol en e galon pe en e spered, kement tra, kement
munud a vez sachet e evezh gantan. E ken berr amzer ne
chall tresan evel-just nemet brasskeudennot.. Ne vern !
Kas a raio ar follennou paper-se gantan da Londrez, hag
o adkemer a raio diwezhatoc’h — bloavezhiou goude
a-wechot — evit rein dezho o stumm peurgloz.

Livet en deus ar pontot — pont Aiguillon, pont Pir-
mil — ar chae Duguay-Trouin, chanteriou ar Salorges, ar
vali Sant-Per, ar c’hastell, hag al Liger en argrech d’an
Naoned. Ar bismigerien ar muiaf troidellus a gavo abeg
en e labour marteze hag a lavaro deoc’h n’en deus ket
atav doujet ar pezh a wele, ha gwir eo en deus, aman-
ahont, dilec’hiet an iliz-veur pe ar c’hastell evit reifi da
daolenn-man-taolenn ur chempouez na gave ket dirak
e zaoulagad. Hogen, ha pa vije bet livet gantafi an traou
evel m’o gwele, ne vije ket bet kaeroc’h e daolennou. Ha
daoust hag en n'eo ket labour un arzour, just a-walc’h,
gervel d’ar bezoud an traott n’eus ket anezho ? Pa sellan
ouzh e daolennou e teu sonj din en-dro eus komzou e
vignon Constable, pa skrive e oa hanval gantaf ¢ /ive
Turner gant aezhennoi livek ha steuzius...

Bered

Hentan ar beredol, ouzhpenn ma ’z eo kentelius-
meurbet, a zo ivez habaskaus-kenan : e pelec’h e c’hell
yann Kériad kavout kenkoulz peoc’h ha ken bras sioulafs ?
Ouzhpenn-se, gwelet buheziol krennet evel-se etre daou
zeiziad, hag an traol sonnet da viken er greunvaen pe
er maen-marbr, a ra vad d’hor speredoti hedro, hag a ro
harp deomp, a-wechou, er gwashan reuziot.

Kustum on da vale kér goude merenn, hag e-touesk ar
baleadennot a ran ingal e Sant-Brieg, hep mall na pal, hag
hep nep mestr nemet va faltazi, ez eus unan hag am c’has
betek bered Sant-Mikael, a-us da draofienn wezennnek
ar Gouedig. Peurvuian ne ran nemet hedan ar voger
diavaez, saludif delwenn Anatol ar Braz, en e sav dindan
ur bodad gwez-tilh, stouet e benn a-us da Varcharid
Fulup, ar gonterez kozh eus Pluzuned, ha tremen hebiou
d’ar gael houarn, hep mont dreist an treuzou avat. Gwech
ha gwech all, koulskoude, pa 'm bez amzer, ha pa vezan
broudet gant ar choant tafiva an didrouz, ez an tre.

Chourikal a ra mein munut ar grouan gwenn dindan va
zreid, endra ma 'z an, divall, hag hep pal resis ebet, etre an
aleziol. Ur wech erruet e-kreiz ar vered, setu dirazon, bodet

en-dro d’ar c’halvar, ar bezioti koshaf. Rod ar pevar amzer
a zo bet o treifi warno avat, hag an darn vrasan anezho a
zo bet ankounac’haet ha dilezet pell zo : ar glaveier yen
en diskaramzer, ar barradou grizilh, ar rev, ar skorn hag ar
skouladot erc’h er goafv, o deus krignet ar mein-bez ha
diverket tamm-ha-tamm, gant pasianted hag aheurtegezh,
anviol ha deiziadot a-ziwarno. War lod anezho koulskoude
e challer choazh lenn an enskrivaduriot. Piv avat en deus
sofj choazh eus Anna Kere (1803-1856), pe eus Mathurin
Le Saulnier (1895-1936), Doue d’o fardono ? An daou-
se ez eus ur gael houarn en-dro d’o bez. Merglet eo an
houarn avat, hag ar podou war eilpenn e kichen bez ar
Mathurin-se, enno bleuniot plastik aet disliv abaoe pell, a
laka tristoc’h c’hoazh an arvest.

Estreget bediz dianav a gaver er vered-se avat : un
toulladig tud anavezet pe anavezetoc’h a repoz enni ivez,
ha bep tro ma tremenan hebiou da garrezad ar soudarded
“marv evitar vro” e ran un tammig arsav dirak bez Lucien
Camus, tad ar skrivagner brudet. Gloazet e oa bet e derou-
tre Brezel 14, faoutet e glopenn gant ur sklisenn obuz,
ha goude bezan bet oberataet e oa bet kaset d’an adrenv,
betek Sant-Brieg, lech ma oa bet digoret ur c’hlanvdi
brezel. Eno eo e varvas prestik goude, d’an 11 a viz Here
1914. Ne oa nemet nav bloaz warn-ugent. Pelloc’h, e
skeud un alezad gwez-tilh, setu bez ar skrivagner Roger
Nimier, bet marc’h-blein luskad lennegel an Houzarded,
goude an Eil Brezel Bed. Falc’het e voe en ur gwallzarvoud
oto, hag efi yaouank c’hoazh. Ha peogwir eman ar gaoz
ganeomp war ar skrivagnerien, deomp da saludifi Louis
Guilloux, ur Sant-Briegad anezhan, hag a daolennas ken
brav buhez an dud vunut en e romantou.

Ar re o deus stourmet evit ar brezhoneg a gaver ivez
ur roud bennak eus o buhez er vered : setu, harp ouzh ar
voger su, ur chaer a savadurig e maen-marbr, ur bodad
roz-gwaremm a bep tu dezhaf. Bez ar gontez Vefa Sant-
Pér (1872-1967) an hini eo, gwelloc’h anavezet dindan
hec’h anv-pluenn Brug ar Menez Du. Ganti an hini eo e
oa bet diazezet, en ur maner, kreizenn sevenadurel Menez
Kamm, e Speied. Pelloc’hik, damdost d’ar gael, setu un
anv all hag a zo anavezet mat gant ar vrezhonegerien :
Frafisez Vallée (1860-1949) an hini eo, anavezet dindan
an anv Abherve, ha bet lesanvet 7ad ar yezh. War ar bez-
se eo e kaver, engravet er marbr, bezskrivadur brezhonek
nemetan ar vered. E adskrivaf a ran aman, evel m’em eus
notennet anezhafi an deiz-se : Bredeur evidoun-me pedit,
ha pedit ivez evit Hor Bro, ma vezo digabestr, hep ken mestr
na roue nemet Doue.

Goude kimiadif diouzh Abherve e choman c’hoazh ur
pennadig amzer o chwilostat etre ar beziou. Lod anezho
a zo gwall bombadus, ma rankan anzav, e-giz m'o divije
bet choant an dud da embann o finvidigezh hag o renk
tre betek treuzou ar bed all, digoun eus kelennadurezh
hor breur ar Marv. War unan eus ar beziol a-lorc’h-se,
ur voualch a chwitell, laouen. Diouzh e vantell du-
pod hag e bigos melen ez anavezan un tad. Van a ran
da dostaat, met, spontet ganin, e nij kuit a vommou
nerzhus, a-us d’ar bodad gwez-pin, en tu all d’ar voger,
war-gaout gwez an draofienn. Eno, e gwasked ar c’hoad,
e c’hello dic’hargadennif kement ha ma karo, hep bezan
direnket. A-raok mont kuit e taolan ur sell diwezhan war
un douraer plastik gwenn, e kichen ar gael, sko ouzh
ar voger. A-us dezhafi, ur chog a goll, berad-ha-berad,

goustad, ha skuilhan a ra an dour dreist an douraer. Er
poullig a zo en em stummet tro-dro d’an douraer, adsked
kann ur goumoulennig...

Diwezhan tra a glevan en ur vont kuit a zo gwigou-

radenn an nor houarn, em chein. Poent eo mont da
adkavout ar re vev !

Ur gavadenn arkeologel
e Karaez

Neb a ya da vale war riblou aber Montroulez a c’hall
gwelout, e Plouezoc’h, un dek kilometr bennak diouzh
Montroulez, ur gaer a grugell vein diazezet war lein ur
beg-douar o valiran uhel war ar mor : karn Barnenez
an hini eo, anezhan koshan monumant kanv bet savet
biskoazh el ledenez arvorigat. Anaout a reer e Breizh
kalz karniou all evel re Landeda, Gwitalmeze, Karnag,
Disignag, e-kichen Sant-Nazer, met ne oant ket ken
meurdezus hag hini Barnenez. Ar c’harn-se, dezhafn 87
metr a hirder, ha 27 metr a ledander, a zo ennaf banellou
hag a gas d’un dousenn kambrou kafiv.

Gouzout a reer breman e voe savet ar pikol karn-se
etre 5000 ha 4600 kent J-K, da lavaret eo da vare oadvezh
ar maen levnet. D’ar c’houlz-se eo ech en em lakaas
an dud da c’hounit plantennot ha da zofivaat loened.
A-nebeudol e teuas ar meuriadotl da vezan divonedus.
Ur gemmadenn bouezus-kenaf an hini e voe, rak gant ar
mod-bevan nevez-se e krogas an dud da sevel lochennou
kelc’hiet gant difennot, da ober priajou evit mirout
hag aozan ar boued, ha da implijout binviou e maen
levnet, evel, da skouer, ar bouc’hili produet a-vilionou

gant stalio-labour Plusulian, alese an anv bet roet d’ar
prantad ragistorel-se gant an henoniourien.

Ar c’harniol a gaver breman e Breizh a zo bet furchet
ha studiet a-bell-kent gant tud ouiziek, arbennigourien
war an henoniezh anezho. Floriant Cousseau, doktor
war an arkeologiezh, a zo unan eus an arbennigourien-
se, ha gouestlet en deus e dezenn skol-veur da studi karn
Barnenez, just a-walc’h : n’eus ket mailhoc’h evitan war
istor ar savadur-se. P’edo war ar studi en doa bet tro da
redek Breizh eus eil penn ar vro d’egile evit kaout ur sell
hollekoc’h war aspadennou ar prantad-se. Studiet pizh
en doa ivez a bep seurt kartennou ha luc’hskeudennou
diwar-nij, e klask roudou arkeologel na vijent ket bet
studiet choazh. A-bell-gozh e oa bet sachet e evezh
gant ul lec’h anvet Zosenn Goassech, un takad difurch e
su da Garaez. Damgredin a rae e c’hellje bezan, dindan
an dosenn-se, ur savadur kanv, hogen n'er gouie ket a
dra-sur. Anez furchal al lec’hienn avat, pe sonteal anezhi,
d’an nebeutan, e ouie e chomje en entremar. Hogen ne
vez ket digoret ur chanter furchal a-aes-vat : ret eo kaout
un aotre melestradurel diagent, ha sevel teuliadou evit an
arc’hantaouin foran. Un hir a hent !

Deuet eo a-benn, a-barzh ar fin, da zigerin ar chanter,
hag ar sontadurioti kentan, kaset da benn e fin miz Gouere
2019, a zo bet ken kalonekaus ken ez eus bet divizet ur
gwir brogramm furchal war al lechienn. Ha Florient
Cousseau hag e skipailh studierien — Bretoned ha Suised —
r’int ket bet dipitet : kavet o deus ur c’harn bras-meurbet,
pa 'z eo mentek a-damdost evel hini Barnenez : 80 metr
hirder ha 25 metr ledander ! Ur gavadenn a bouez-bras,

e gwirionez, hag a gadarna kement a oar ar skiantourien
diwar-benn ar sevenadur en deus gwelet ar savaduriou-
se o tiwanafn. Selaouomp Florient Cousseau : « Daou
vil vloaz a-raok piramidennou Egipt, e oa bet savet, e
Breizh, savaduriot meurdezus gant mein. Savaduriou
kanv a seblantont bezan dreist pep tra. Golein a reont
beziou strolladot-tud, familhou pe veuriadou. An diaes
ma oa ar sevel anezho a ziskouez splann o devoa an dud
d’ar choulz-se anaoudegezhioli ha gouiziegezh teknikel
dreist. Ret e oa ivez d’ar chevredigezhiou-se bezafi kem-
plezh ha lieselfennek. Anez ankounac’haat, evel-just, un
aotrouniezh politikel ha speredel kreiv-meurbet ».

Kenderc’hel a raio al labourioti war al lec’hienn, rak

traol a chom c’hoazh da ziskoachan e Tosenn Goassec’h,
hag e lec’h all ivez, 'm eus aon !

Yves Corlay, un arzour eus an
XVIII*** kantved e Bro-Dreger
hag e Bro-Ouelou

E-barzh iliz-veur Sant-Brieg, en ur c’haer a chapel
gostez bolzet uhel ha sklérijennet puilh gant ur prenestr
gotek, e splann ur stern-aoter bras e koad kizellet ha livet,
dediet d’ar Werc’hez, hag o tiskouez an arc’hael Gabriel o
tont da lavarout dezhi e vo mamm da Jezuz. Ar patromou
bras kizellet a weler a bep tu d’ar stern-aoter-se, hag o
tiskouez tudennot eus an Testamant Kozh, a zo evel pa
vent bev. Savet e voe ar stern-aoter-se e 1743 evit un urzh
leanezed a oa anvet, d’ar choulz-se, Seurezed ar Groaz.
Kuzhet e voe e-pad an Dispac’h, (en ur bern plouz, war
a lavarer) ha gant se ne voe ket mazaouet pa lakaas an
dispac’herien o c’hrabanou war an iliz-veur, evit ober
anezhi un etrepaouez evit pep seurt dafar.

An hini a savas an oberenn gaer-se a zo anavezet mat e
anv hag e vuhez. Yves Corlay co e veze graet anezhan, ha
ganet e voe, d’ar 17 a viz Even 1700, e Landreger, en un
tiegezhiad arzourien diazezet a-bell-gozh e Bro-Dreger. E
dad, hag e dad-kozh, araozan, a oa bet kizellerien war o
chont, hag e penn un atalier amunuzerezh, kizellerezh ha

delwennerezh, e Landreger hag e Lannuon. An tad e kaver
roudou eus e labour e paot a ilizou : Porzhig, Kemperven,
Planiel, Landerne, Treduder, Runan, Bulad-Pestivien...
Ar mabig a voe lakaet war ar vicher a-yaouank-flamm,
ha reif a reas a-vihanik, war a lavarer, merkou anat eus e
zonezonou. Abred e voe desket dezhan labourat gant ar
gale, ar gizell hag ar verlop, ha pa voe echu e zek vloaz
gantafi e ouie rabotat, turgnan ha raskafi kenkoulz hag ar
varrekaf micherourien. Anat e voe dezhan ha d’e dad e
tremenje ¢ vuhez en e sav ouzh an eskemmez, e frond ar

brenn-heskenn hag an diskolpadou.

Labourat a reas e vuhez-pad, evit an Iliz dreist-holl,
diwar urzhiad ar parreziou pe ar chumuniezhiou relijiel,
war-bouez div pe deir gwech, ha gall’ a reer adsevel red
e vuhez hag adkavout al lechiott m'en em gavas enno,
war un dro gant roll e labourioli pennafi. Deomp dezhi,
neuze, mard oc’h prest da veajif, eveltafi, a iliz da iliz,
e Bro-Dreger hag e Bro-Ouelou, ha pelloc’h zoken, dre
hentoti enk ha strofisus an XVIII** kantved. Dav e vo
deoc’h avat kaout alan hir ha jaritellot boazet !

E 1717, hag ef yaouank c’hoazh, emaf o skoazellan
e dad war-dro aoter-veur iliz Planiel. Bloaz war-lerc’h
eman e Treduder, hag e 1721 ez adkavomp anezhan e iliz
Runan, ma sav daou stern-aoter evit ar chapeliotl kostez.
Gouzout a reer ivez ez eas betek Sant-Servez ha Brest, ha
roudol hon eus eus e chomadenn er gér diwezhaf-se e
1724. An istorourion o deus pledet gant istor e vuhez a
gav dezho ec’h en em stummas eno, en ur labourat gant
ur mestr, dezhafi da varrekaat e-pad ur prantad.

Goude e eured e reas e zeumeurans e Kastellaodren,
ha labourat a reas kalz evit iliz-parrez ar gér-se : sevel a
reas eno ur stern-aoter meur, ha kizellaf ivez patromou
sent ha sentezed. Peuzgoude setu hon arzour kantreat e
Sant-Brieg, o labourat war-dro ur gador-brezeg evit iliz
Sant-Mikael. Ac’hano da Vonkontour n'eo ket gwall hir
an hent, hag eno e lakaio e zonezonou a zelwenner da
dalvezout evit an iliz-parrez. Tremen a ra ar bloavezhiou,
gouestlet d’an arz, ha mont a ra al labour war-raok, evel
teurel dour dre ur sil : kizellerezh aman, delwennerezh
ahont. E 1744 eman e Gwengamp : ar pennou-kér
o deus galvet anezhan war-dro ar blomenn, war ar
blasenn vras. Ret eo renevezin ar c’haer a feuntenn-se,
ha Corlay a labouro war ar chanter renevezin, a-gevred
gant ur poder-staen anvet Le Nains. Adkavout a refomp
anezhan, diwezhatoc’h, pell a-walch diouzh e Vro-
Dreger c’henidik, e Lambal, pe c’hoazh e Lanfeun... E
chanter diwezhaf a voe e Loudieg, ha mervel a reas e
Kastellaodren d’ar 24 a viz Meurzh 1776. Edo d’an
ampoent o ren e ¢ hwezek vloaz ha tri-ugent.

Neb a zo dedennet gant an arz relijiel a challo, gant
frouezh, mont da welet an ilizol1 a zo bet anv anezho en
damsell prim emaomp o paouez ober : kavet e vez enno,
alies en ur chapel gostez, pe ivez en-dro d’an aoter-veur,
roud un arzour dibar, dorn-dis hag ampart, hag a zo bet
merket don deoliezh ar Gristenien vreizhek gantaf.

